Deel 1

Voorwoord

Dit is `n onmeetlike barmhartigheid om met `n suiwere geestelike kennis in die hiernamaals te kan ingaan, want dit beteken soveel as om `n helder ligkleed te dra wat oor alles heen sy lig uitstraal en verder versprei.

Daarom lê daar in die openbaringe van die Meester en in Sy woord `n enorme krag, wat in staat is om die sterkste mure, dit wil sê, die valse geloofsleer te laat omval.

Die siel word skielik deur die lig van die waarheid deurdring en waarvoor sy tot nou toe geen begrip gehad het nie, word vir haar skielik duidelik. En hoe groot die verwarring en die ellende ookal is wat die dwaalleringe veroorsaak, so verblydend is die begryp van die waarheid.

Daarom, besin u nog en streef die voltooiing van u siel na. U gedagtes sal steeds gehelp word om korrek te dink as u teenoor die Meester u goeie wil toon om nader aan Hom te kom, om eenmaal in die ryk hierna vir goed by Hom te mag bly, sodra u siel waardig geword het daarvoor.

M. G.

Die geloof aan `n voortleef van die siel. Die barmhartigheid van God

B.D.2767 – 7 Junie 1943

Deur die barmhartigheid van God word u `n weg getoon wat, as u dit bewandel, onherroeplik omhoog moet voer. Daar is geen gawe van Bo so seënryk soos die aanbied van die Goddelike woord nie, want dit gee u die riglyne vir u aardse lewenswandel en verklaar die wil van God aan u. En die vervulling van die Goddelike woord is `n geestelike voortgang, en laasgenoemde is die doel en die betekenis van die aardse lewe.

Die mense begryp nie die geestelike nood waarin hulle hulleself bevind nie, hoe verskriklik laag die vlak van hulle sielsrypheid is nie, omdat `n geestelike opwaartse ontwikkeling op die aarde nie vir hulle belangrik is nie, omdat hulle slegs met hart en siel aan die aarde gebonde is. Hulle beskou `n vervolmaking van die siel as doel van die aardse lewe, as `n fantasie of inbeelding, wat uit die wil van die mens self voortkom, en dat dit ook nie bewysbaar is nie.

Die geloof van `n voortlewe na die dood is nog maar by weinig aan te tref. Tog maak hierdie geloof eers die noodsaaklikheid van `n opwaartse ontwikkeling op aarde begryplik, want eers dan het die hele skepping `n doel en `n betekenis, naamlik om tot `n hoër geestelike ontwikkeling te kom.

Maar omdat hierdie geloof by die mense ontbreek, omdat hulle `n lewe van die siel na die dood ontken, besef hulle nie dat daar `n geestelike doel in die skepping is nie. Veeleer beskou hulle alles vanuit die gesigspunt dat die aardse lewe self die sin en die doel daarvan is. Hulle dink dus dat alles maar net daar is ten behoewe van die liggaam, om haar welsyn ten volle te ontplooi. En hierdie houding verhoog nie die graad van rypheid van die mens nie, maar bevorder veeleer die verlaging daarvan, as die mens nie gehelp word nie, as die liefde van God nie ingeskakel word en Sy barmhartigheid hom te hulp kom sodat hy siende word nie. 

En hierdie barmhartigheid stroom na hulle toe, maar word tog nie deur baie mense besef nie, waar hulle andersins dolgelukkig sou wees en die stryd op aarde sou kon voer met groter weerstandsvermoë. Maar die mense is geestelik blind. Hulle herken die suiwerste waarheid uit die Hemele nie, hulle sien slegs die wêreld. Vir al die wêreldse het hulle begrip, maar om hulle blik op die hoëre te vestig, om verborge dinge te weet, daartoe ontbreek die innerlike drang hulle, omdat niemand hulle die bewyse van `n voortlewe na die dood kan lewer nie.

AMEN

Die geloof aan die onsterflikheid van die siel 

B.D.3699 – 27 Februarie 1946

Die liggaamlike dood is nie die einde van die siel nie. Hierdie insig, die geloof daaraan, ontbreek die mense en daarom benut hulle hierdie aardse lewe nie volgens My wil nie. Hulle skep in `n sekere sin slegs orde vir hulle liggaam, maar nie vir hulle siel nie. Hulle handel onverantwoordelik ten opsigte van hulle siel, omdat hulle nie van haar bestaan en van haar onsterflikheid oortuig is nie.

Daarom moet die onsterflikheid van die siel eers aan hulle voorgehou word, as u sukses wil hê met u pogings om hulle tot `n andere lewenswandel te bring. En die geloof daaraan vra ook `n eie nadenke, en hiervoor word hulle eie wil vereis en kan nie deur dwang bereik word nie. Die onsterflikheid van die siel sal ook die betekenis en die doel van die lewe op aarde begryplik maak en dan eers is daar die moontlikheid dat die mens verander, as hy insien dat die lewe van die siel belangriker is as die lewe van die liggaam.

Daar is twee groot gevare waarin die mensdom verkeer, naamlik die ongeloof aan die siel en haar onsterflikheid - en die dwaalleringe wat die geestelike vooruitgang belemmer van die wat aan die onsterflikheid van die siel glo, omdat dit hom `n vals beeld van die EWIGE GODHEID gee en omdat die mense dan meestal hierdie een versuim: Om die innige verbinding met My tot stand te bring, óf in gedagte, óf deur die ware gebed. Slegs dit is `n waarborg vir geestelike vooruitgang, omdat EKSELF dan sal kan inwerk.

Daarom geld as die belangrikste werk van My dienare op aarde, die uitroei van dwaalleringe en die opwek van `n geloof in `n voortlewe na die dood. En die mense sal na My dienare moet luister, as hulle nog sukses wil hê in die kort tydjie op aarde wat nog vir hulle oorbly voor die einde. Hulle sal slegs waarheidsgetroue opheldering daar kan verkry, waar dit vanuit die Hemel aangebied word.

Hulle sal oor die lewe van die siel na die dood, asook oor die leer van Christus dadelik of ook indirek deur My onderrig kan word. Dan kan hulle geloof egter ook `n oortuigde geloof word, wat teen alle teen​kanting sal standhou, wat geestelike vooruitgang verseker en die siel `n ewige lewe in saligheid oplewer. Maar in die ander geval is die lot van die siel onsalig, omdat sy nooit as te nimmer ophou bestaan nie, egter ewig in `n staat is wat sy vir haarself self geskep het, deur haar eie wil, deur haar ongeloof en `n lewenswandel wat teenoorgesteld was aan My wil. Wie vas aan die onsterflikheid van die siel glo, sal ook vroeër met die arbeid aan sy siel begin. Maar lou en traag, of heeltemal nie by magte en onverskillig daartoe, bly die mens wat glo dat sy lewe met die dood geëindig het.

U, My dienare, kan nie ernstig genoeg daarop gewys word nie dat die siel voortleef, alhoewel u dit nie aan die mense kan bewys nie. Maar deur ernstig daaroor na te dink, kan die mens ook in homself tot die oortuiging kom dat u die waarheid praat, omdat Ek hulle Self help om `n ware insig te verkry wanneer hulle dit ernstig wil - en sal u nie sonder aanhoring afwys nie.

Die aardse lewe kry `n algehele ander betekenis vir die gelowige, want hy bekyk dit dan nie meer as `n doel op sigself nie, maar slegs as middel tot die doel. Hy beskou dan sy lewenswandel en probeer dan dit, wat afhanklik van sy wilskrag is, te verbeter. En sodra die suiwere waarheid hom toekom, word sy geloof ook versterk, terwyl dwaalleringe hom maar net ontwrig en die mens in die duisternis laat afgly. 

En daarom moet die waarheid verbrei word, om die lewe aan die siele te bring, want dwaling en leuens is die dood van die siel in die geestelike ryk, wat egter vir die siel self geen vergaan beteken nie, maar `n volledige kragteloosheid, en daarom `n toestand van uiterste ellende is, wat Ek vir elke siel sou wil voorkom. Daarom sal Ek ook steeds weer My bodes aan haar stuur, wat hulp aan haar moet bring, alvorens dit te laat is.

AMEN

 `n Beskrywing van die hiernamaals is slegs d.m.v. beelde en vergelykings moontlik

B.D. 5441.-.18 Julie 1952

Alles wat bo u aardse lewe uitgaan sal `n misterie vir u bly, selfs al word dit vir u deur die goedheid en liefde van u Hemelse Vader verklaar, want dit kan altyd slegs op `n wyse uitgelê word wat vir u begryplik is, solank u op hierdie aarde vertoef. U kan vir uself, ondanks alle uitleg, slegs `n voorstelling vorm in soverre dit met u bevattingsvermoë en u insig ooreenkom, en hierdie kennis probeer u ook toe te pas op die ganse wêreld wat nog vir u geslote is. 

Maar u dink nie daaroor na hoe onnoemlik begrens u kennis is nie en hoe onbeskryflik klein en ook armsalig hierdie aarde is wat u bewoon nie, vergeleke met al die heerlikhede van vele ander skeppings in die ryk van God. U dink nie daaraan dat elke moontlikheid van vergelyking, om vir u mense `n volledig begrip te kan gee van die boaardse wêreld, u ontbreek.

Daarom is dit ook onmoontlik om u opheldering te gee wat geheel en al volgens die waarheid is. U kan alleen vergelykenderwys beskrywings ontvang, waarin u kan sien dat presies soos op aarde, daar ook wette nageleef moet word - dat die Goddelike ordening in die geestelike ryk onvoorwaardelik opgevolg moet word, as die opwaartse ontwikkeling ook in die hiernamaals wil voortgaan. Verder is dit onmoontlik om geestelike indrukke oor te bring aan mense op die aarde of dit by benadering te verklaar. Daar is geen woorde te vinde vir dit wat die wesens in die hiernamaals ervaar en wat hulle toestand aan u mense sou kan beskryf nie.

Onder hierdie ervarings val te verstane die uitwerking van diegene wat hulle belewe, wat hulle sien en wat hulle voel by die sien van die nie te beskrewe skeppings, of dit nou van salige of onsalige aard is.

Om hierdie dinge weer aan u mense te wil gee, is alleen moontlik deur middel van vergelykende beelde, sodat daar vir u dus aardse begrippe voor oë gestel word, wat vir u wel die sin en die doel duidelik maak, maar tog nooit aan die werklikheid beantwoord nie.

Die liggaamlike dood is nie die einde nie. Die siel leef voort in sfere wat sy vir haarself deur die aardse lewe geskep het. Salig of onsalig kan haar lot wees. Maar hoe dit ookal sy, dit kan slegs vir u mense aanskoulik voorgestel word. Elke verduideliking daarvan, elke beskrywing is altyd maar `n swak poging om `n probleem op te los met begrippe wat vir u bekend is, om in u die verantwoordelik​heidsgevoel teenoor u siel te versterk, vir wie se lot in die hierna​maals, u mense op aarde self gestalte gee.

Die mensdom is die kennis oor aangeleenthede in die hiernamaals weerhou, en hulle sal ook nooit kan deurdring in `n gebied wat eers dan betree kan word, wanneer die geestelike ontwikkeling van `n mens die graad bereik het dat hy met geestelike oë kan sien nie. En selfs dan sal dit nog steeds nie moontlik wees om die indrukke en die gevoelens op `n begryplike wyse aan die medemense weer te gee nie, omdat die aardse ryk en die geestelike ryk twee heeltemal geskeide gebiede is waarin dit vir die een nie meer geld wat in die andere geld nie, dus die gebooie wat in die een ryk van krag is, is in die andere wêreld opgehef.

En tog is die geestelike ryk werklikheid en elkeen sal homself daarvan kan oortuig, wanneer hy sy liggaamlike omhulsel afgelê het en ingaan in daardie ryk. Dan sal hy begryp dat die mense op hierdie aarde geen opheldering kon ontvang het wat algeheel met die waarheid ooreenstem nie.

AMEN

Die salige lot van die ryp siele en die toestand van onvolmaaktheid in die hiernamaals

B.D. 4801.-.24 Desember 1949 

Daar sal `n salige lot u ten deel val in die huis van My Vader. U sal daar alles aantref wat u vreugde sal gee, wanneer u siel suiwer en vry van aardse verlangens sal wees, as sy ryp is vir die geestelike ryk. Maar waaruit hierdie salighede bestaan, naamlik die vreugde van `n suiwer vergeestelike siel, dit sal u mense eers kan begryp wanneer u strewe op aarde al op geestelike goedere gerig sal wees - as die aarde met haar besittings, nie meer in staat is om u te bekoor nie.

Dit is geestelike genietinge wat vir die siel verruklike vreugde berei. Dit is genietinge wat die gevoel van die siel net so ontroer as aardse genietinge die liggaam, sodat sy dus bomate gelukkig is omdat sy geen enkele aardse verlange meer het nie. 

Net soos op aarde, ervaar die siel in die hiernamaals ook die skone en net soos op die aarde ken hulle ook die geluksgevoel, maar in `n mate wat met niks meer te vergeleke is nie. Want haar verlange gaan dadelik uit na `n vermeerdering van geestelike besittings en die verlange word ook aan die siel vervul. Sy kan onvoorstelbare skeppinge aanskou en hoor en sy skep gedurig wysheid en krag daaruit. Sy verkeer in die bekoorlikste omgewing waar niks op die aarde mee te vergeleke is nie, omdat aardse skeppings, daarmee vergeleke, maar arm en gebrekkig is. En daarom ontbreek die krag die mense om die wondere van God se liefde wat Hy Sy kinders laat aanskou, vir hulleself voor te stel. En omdat iedere wese met gelykgesinde siel verbinding het, word hierdie saligheid aanmerklik verhoog en die lig voortdurend sterker.

Die toestand van die onvolkome wesens in die hiernamaals kan wel beskryf word, omdat dit nie veel anders is as op die aarde nie, sodat die siele hulleself dikwels vir `n lang tyd nog lewend op aarde waan. Soos die mense op aarde in die materie lewe en nie kan begryp hoe geestelike strewende mense hulleself van die wêreld kan terugtrek en tog gelukkig is nie, so lewe die eerstes in die geestelike ryk ook met dieselfde verlange na die materie, waaraan vir hulle in soverre voldaan word, dat die vervulling daarvan hulle self nie kan gelukkig maak nie, totdat hulle hulleself na `n lang tyd self daarvan begin losmaak wanneer hulle die waardeloosheid daarvan begin insien. Maar die geestelike ryk van die lig met sy bewoners is vir hierdie wesens gesluit, want dit is `n ander wêreld waarvoor hulle nog geen begrip het nie. Hulle sou ook nie daarin kan bestaan nie, omdat die volheid van die lig hulle sou verteer. 

Daar is egter altyd ligwesens onder hulle, wat sonder om herken te word, hulle onderrig en probeer om hulle wil te beïnvloed, om hulle los te maak van aardse begeertes en om na iets hoër te strewe, om na `n dikwels baie lang tyd, ook in die ligryk te kan ingaan. Daar kan in die hiernamaals siele met dieselfde graad van onvolmaaktheid kom, wat tog tye van verskillende duur nodig het om tot rypheid te kom, na gelang van die vermoë van hulle hart om lief te hê, wat soms in die geestelike ryk vinniger verander as op aarde. Maar dan is daar ook die wat `n baie lang tyd nodig het om hulle gebreke en ondeugde af te lê. Maar steeds is dit vir hierdie onryp siele heel bekende beelde wat hulle te siene kry, terwyl die siel in die ligryk heeltemal onbekende dinge onder oë kry en die aanskouing en hoor daarvan, onverwagse saligheid teweegbring - en waar die wonders geen einde het nie. Want die belofte van Jesus word vervul: "Wat geen menslike oog ooit gesien het nie en geen menslike oor ooit gehoor het nie, dit het Ek berei vir hulle wat My liefhet!"

AMEN

Verskillende sfere in die geestelike ryk

B.D.3316.-.3 November 1944 

Onmiddellik na die liggaamlike dood verlaat die siel die liggaam en sweef weg na die geestelike ryk, wat na mate van haar staat van rypheid, baie naby, of ver van die aarde verwyderd kan wees. Dit is nie ruimtelik te verstaan nie, maar die afstand ontstaan deur die verskille tussen die sfere, ofskoon elkeen van hulle tot die geestelike ryk behoort, omdat hulle tersyde van en buite die aardse stoflike wêreld lê. En die siel wat nog onryp is, het wat die tyd betref, nog `n baie lang weg om te gaan voordat sy in die ligsfere aankom.

`n Voltooide siel daarenteen word bliksemsnel na haar liggaamlike dood in hierdie sfere oorgeplaas. Want sy het geen tyd of ruimte nodig om die afstand van die aarde tot in die ligsfere te oorwin nie. Sleg die krag, wat die siel deur haar staat van rypheid opgelewer het, is voldoende. Die onvolkome siele daarenteen kan nie so vinnig van die aarde skei nie, omdat hulle nou eenmaal kragteloos is om hulleself opwaarts te verhef en terselfdertyd nog met hulle sinne aan aardse dinge gebonde is. Hulle wil nie van die aarde weg nie en bly sodoende nog `n lang tyd in die nabyheid van die aarde, meestal in die omgewing van dit wat hulle tydens die lewe, hulle eiendom genoem het.

Derhalwe ervaar hulle ook nie dadelik die oorgang van die aardse na die geestelike ryk nie, want hulle blyplek lyk vir hulle nog aards - en daarom is die siele dikwels self nie bewus dat hulle geen liggaamlike lewe meer het nie. Maar dit verbaas hulle dat hulle geen kontak meer met die mense op die aarde kan maak nie, dat hulle self geen gehoor kan verskaf nie en daar deur die mense geen aandag aan hulle bestee word nie. En hierdie situasie bring hulle langsamerhand tot die besef van hulle toestand, waardeur hulle insien dat hulle nie meer op die aarde is nie, maar aan die ander kant daarvan in die geestelike ryk. 

Solank die siel nog wêreldsgesind is, kan sy haarself egter nie uit hierdie omgewing verwyder nie. Sy is nog aan die aarde gebonde en dit is vir haar `n pynlike toestand, want alles wat sy begeer of dink om te besit, is onbereikbaar vir haar. Sy moet nou stadigaan haar verlange na aardse goedere oorwin en slegs as dit haar wens is, verwyderd sy haarself meer en meer van die aarde. Die sfere neem ander vorme aan en die oog sien geen aardse nie, maar geestelike skeppinge, volgens die staat van rypheid van die siel. Die geestelike oog van die siel is in staat om geestelike dinge te aanskou wat die onvolkome wese nie kan sien nie, ofskoon dit tog aanwesig is. 

Sterf `n ryper siel egter op aarde, dan is sy dadelik in staat om haar omgewing in die geestelike ryk te onderskei, omdat die geestelike oog hierdie bekwaamheid het, ingevolge die rypheid van haar siel. So `n siel sal ook siele herken wat haar ontmoet in die hiernamaals, terwyl omgekeerd, die onrype siele dit nie kan nie. Sy herken slegs siele wat net so in die duisternis verkeer, die wat hulle dus in dieselfde onvolkome toestand bevind. Maar ligvolle wesens is vir hulle onsigbaar en selfs as die hulle nader en hulle lig onthul - herken hulle hierdie nie.

Die geestelike oog open hom eers by `n bepaalde graad van rypheid, dan egter is daar ook lig om die siele, terwyl geestelike duisternis die siele omring wat niks kan aanskou nie omdat by hulle die geestelike gesigsvermoë nog geslote is. Maar aardse dinge staan hulle nog sigbaar voor die oë, dit is egter maar hersenskimme wat in werklikheid nie bestaan nie, maar wat deur die siel se verlange verskyn en net as skadubeelde vergaan sodra die siel dit wil neem en gebruik. Want deur haar verganklikheid moet die siel insien dat sy iets hoër moet nastreef as aardse verganklike goedere. Solank die siel dus nog sulke dinge begeer sal die ligwesens haar ook nie benader nie, want materieel gesinde siele skenk aan die woorde van die ligwesens geen gehoor nie, as hierdie hulle die evangelie wil bring. Aan hulle kan in hierdie toestand alleen deur die gebed van `n mens hulp gebring word, 'dan eers wend hulle hulleself van die materie af en soek in die geestelike ryk na iets anders in die plek daarvan.

En dan kom hulle ook hulpvaardige wesens tegemoet wat hulle onderrig en hulle die weg na Bo wys. En hoe gewilliger hulle die onderrig van die ligwesens aanneem, des te vroeër word hulle geestelike oog geopen en word hulle aan die duisternis ontruk. Hulle het dan in sfere binne gegaan waar hulle lig mag uitstraal.

Hulle het dan die weg afgelê wat `n kort, maar ook `n baie lang tyd kan duur, volgens die hardnekkigheid waarmee die siel die stoflike goedere nastreef en wat haar solank aan die aarde bind, totdat hierdie begeertes oorwin is. Eers dan sal hulle deur die ligwesens vertroud gemaak word met die suiwere waarheid om dan in die hiernamaals te kan werk vir die ryk van God, waarin die siel haar kennis nou deurgee aan behoeftige siele wat nog in die duisternis van gees verkeer.

AMEN

Die lot in die hiernamaals beantwoord aan die denke en strewe op aarde

B.D.6054.-.16 September 1954

Soos wat u denke en strewe op hierdie aarde is, so sal ook u lot na u liggaamlike dood in die ryk hierna wees. Soek u die lig en die waarheid op hierdie aarde, dan sal die lig u ook daar verwag. Het u egter die voorkeur aan die duisternis gegee, omdat die aardse stof u oë verblind het, dan is u verblyf daar ook in `n donker omgewing, in `n sfeer waarin u ongelukkig sal voel omdat die lig u ontbreek. Maar u sal die loon kry wat u begeer het. 

Hier op aarde word u voortdurend in kontak gebring met die lig en word die weg tot die ewige lewe helder en duidelik vir u beskyn, sodat u dit slegs hoef te neem om sodoende na u liggaamlike dood in die ryk van die lig aan te kom. Wanneer u egter die lig ontvlug, wanneer u op donker weë gaan, kan u ook maar net in donker gebiede beland.

U mense hou uself tog so weinig besig met dit wat na u dood met u sal gebeur. U gooi hierdie gedagtes, wanneer hulle in u opkom, van u af en rig u oë steeds weer op die wêreld en op die materie daarvan. Aangesien hulle egter verganklik is, kan u niks daarvan saamneem in die ryk hierna nie. En as stoflike goedere u enigste rykdom is op aarde, kom u arm en naak in die ryk hierna aan. 

Waarom versamel u geen besittings op die aarde wat blywend bestaan nie, wat u kan begelei op die weg in die ryk hierna? Waarom is u maar net begerig na die verganklike goedere van hierdie wêreld? Steeds weer word die resultaat van u lewenswandel vir u onder oë gebring, u word opmerksaam gemaak op u toestand na u sterwe op hierdie aarde. U skenk heel weinig aandag aan waarskuwings en vermanings, u leef sonder las van u gewete van die een dag na die ander en tog kan u môre reeds opgeroep word om u laaste gang te moet gaan. En dan ontvang u wat u nagestreef het op aarde, lig of duisternis.

Daar kan niks anders vir u gegee word nie, as wat u self deur u aardse lewenswandel verwerf het. Maar solank u op aarde leef, dink aan die tyd na u dood, dink aan u siel wat onverganklik is en ook aan die lot in die hiernamaals dat u haar op aarde berei. Streef op aarde na die lig en besorg u siel die saligheid in die geestelike ryk.

AMEN

Die waardeloosheid van aardse kennis in die hiernamaals

B.D.5801.-.4 November 1953 

Slaan aardse kennis nie te hoog aan nie, want in die ewigheid kan u niks daarmee aanvang nie. Dit kan u wel vir die duur van u aardse lewe van nut wees, maar as u dit nie gebruik om vir u geestelike kennis te verskaf nie, deurdat u deur aardse kennis die insig verkry dat u `n skepsel van God is en dan moeite doen om die volle waarheid uit God te verwerf nie, dan sal u geen voordeel daarvan hê wanneer u die geestelike ryk binnegaan nie.

Maar ook die geestelike kennis wat suiwer verstandelik verkry word, word as aardse kennis beskou, wat dus wel geestelike probleme uitwys, maar net soos alle ander aardse kennis, deur studie verwerf was, met die doel om dit in `n beroep te gebruik.

En of u ook die boek van die vaders uit die kop leer, of u probeer om die goddelike woord uit te lê, wederom op grond van profetiese uitsprake, of u sin vir sin verstandelik beheer, dit alles kan tog nie hoër gewaardeer word as alle andere kennis wat nie- geestelike sake as inhoud het nie. Want ten slotte bly vir die siel net dit oor, wat haar deur onselfsugtige werk in liefde aan wysheid gegee is. Daar bly vir die siel slegs dit wat die gees in haar kon oordra. En dit vereis geen wêreldse studie nie, geen skerp verstandelike denke en geen buitengewone geheue nie, want die gees gee dit vir haar wanneer sy dit nodig het.

En watter nut het u aan `n rykdom wat u nie van kan gebruik nie? Dit is maar net dooie kennis, dit gee u geen helderheid nie en op aarde kan u nog nie eens die waarheid van die kennis bewys solank u gees u nie die ware insig en die oordeelskrag gee nie. U moet egter self vir hierdie gees in u daarvoor vra. U moet dit vir hom moontlik maak om homself teenoor u te uiter. Dan eers sal dit helder word in u en u sal ook `n helder stralende lig versprei by die ingaan in die geestelike ryk.

Geseënd is hy wat homself deur die gees laat onderrig en om gelyktydig sy aardse soeke na kennis te vermeerder. Na hom sal baie geestelike rykdom toevloei, vir hom sal aardse kennis ook ontsluit word, sodra sy strewe in die eerste plek die inwin van geestelike kennis is.

En hy sal al hierdie kennis waarlik seënryk gebruik wanneer hy sy aardse lewe afgesluit het. Hy sal alles wat hy besit kan uitdeel in die geestelike ryk, want hy sal ook weer leidinggewend en lerend op die mense kan inwerk, wat net soos hy soek en strewe in die verlange na God en na die waarheid.

AMEN

Die versameling van geestelike goedere op aarde. Berou in die hiernamaals

B.D.4455.-.9 Oktober 1948

Wie vir homself op aarde geen geestelike skatte versamel het nie, sal tot die armstes behoort in die geestelike ryk, en ook heeltemal leeg ingaan deur die poort van die hiernamaals. En Ek wil u teen daardie lot behoed, omdat u die bitterste berou sal voel as u, terug kykend, die vele geleenthede sou besef wat u onbenut gelaat het.

Die armoede in die geestelike ryk is so hartseer en hopeloos dat dit u sal kwel en u heeltemal sal wil verlam, sodat u uself baie moeilik uit hierdie toestand van ellende sal kan bevry. En dit is tog op aarde so maklik om in die besit van geestelike goedere te kom, as u maar net aan My sal dink en verlang om met My te praat. 

Want hierdie verlange verseker u reeds die toevoer van My woord in verskillende vorme. U sal daarheen gelei word waar u My woord kan ontvang, as u dit nie van My deur u gedagte kan ontvang nie, dit wil sê, My stem in u gedagte herken nie. Dit is egter verseker dat u uself innerlik geroepe sal voel om te werk in die liefde, sodra u in gedagte met My in verbinding tree - My dus probeer bereik, want Ek laat My hoor deur tot liefde aan te spoor, dan eers kan Ek heeltemal met u in verbinding tree.

Ten eerste probeer Ek u tot werke in liefde aanspoor en doen dit direk deur die innerlike stem, of deur aanwysings en aansporings van buite af, deur verkondigers van My woord - wat slegs die liefde predik. Luister na hulle en gee gehoor aan die woord wat van My uitgegaan het, dan versamel u vir uself ook geestelike skatte en verwerf so `n rykdom, wat by u bly tot in ewigheid, wat nóg op aarde, nóg in die hiernamaals van u afgeneem sal kan word nie, wat steeds maar weer sal toeneem, selfs wanneer u voortdurend daarvan uitdeel.

Om met hierdie goedere geseënd die ewige ryk binne te gaan, moet waarlik die meeste nagestreef word, want dit verseker u `n ewige lewe, `n lewe van werk in die geestelike ryk wat slegs gelukkig genoem kan word - en deur u as bomatig weldadig ondervind sal word.Wie egter heeltemal ledig ingaan, kan vir homself baie moeilik geestelike besittings in die hiernamaals verwerf, hoewel die nie heeltemal hopeloos is nie. Want ook daar word die evangelie aan siele gepredik. Maar op aarde staan dit hulle vry om dit aan te neem; net soos op aarde die aanneem slegs afhang van die wil, wat egter buitengewoon verswak is en sonder hulp deur aanvoer van krag ook nie korrek beslis nie. 

En ook hierdie toevoer van krag is afhanklik van die wil van die siel om dit te benut om in liefde te werk, of van die liefdevolle voorbede van `n mens, om welke rede u mense uself nie genoeg oor hierdie arme siele kan ontferm nie, wat u hulp so dringend nodig het, omdat hulle op aarde versuim het om vir hulleself geestelike skatte te versamel wat hulle toestand in die hiernamaals tot `n salige maak. Hulle nood is groot, maar die mense luister nie na My woord nie, hulle glo nie en gaan daarom arm en met `n verduisterde gees die ryk hierna binne.

AMEN

Die seën van geestelike kennis in die hiernamaals

B.D.5554.-.12 Desember 1952 

Wat My Gees aan u openbaar, is geestelike kennis vir u wat u eens onsegbaar salig sal maak, as u in die geestelike ryk daarmee sal arbei tot seën van almal wat nog onwetend is. 

Die suiwer waarheid is nog maar selde aan te tref by die mense op aarde, en daarom ook nie in die ryk hierna nie - alvorens die mense in `n staat van helder lig sal kom het. Want lig beteken wysheid en kennis van die suiwer waarheid. En elke verkeerde gedagte is `n skaduwee wat die lig verduister, selfs wanneer `n siel reeds ligdeurlatend is. Maar solank die laaste verkeerde gedagte nog nie verban is nie, is daardie lig steeds nog tydelik vertroebel. Die siel moet haarself geheel en al vir die waarheid oopstel, sy moet vir haarself `n waarheidsgetroue kennis eie gemaak het, voordat sy nou self as ligdraer kan werk in die geestelike ryk.

En daarom is dit `n onmeetlike barmhartigheid om met geestelike kennis te kan ingaan in die hiernamaals, want dit beteken soveel as die dra van `n helder ligkleed wat oral straal en weer lig versprei. Haar eie werksaamheid kan sy nou onmiddellik uitvoer, sy kan die onwetendes onderrig en onuitspreeklike seënryk werk waar nog duisternis of skemering is.

Want sy sal in die geestelike ryk ook nog twyfelaars en leuenaars tegemoet kom, vir wie sy egter opheldering kan verskaf deur haar kennis. Want die kennis is die resultaat van die openbarings deur My Gees. Daar sit `n oortuigingskrag agter wat `n wese selde kan weerstaan, tensy die sku is vir die waarheid as aanhanger van die vors van die duisternis. Want ook sulke wesens sal kennis probeer verhinder, om haar lig te doof, waartoe hulle meen om in staat te wees. En aan sulke wesens kan alleen opheldering gegee word, deur `n ligdraer wat sy kennis van My self ontvang het.

Daarom lê daar in My openbarings, in My woord wat Ek u laat toekom, `n enorme krag, wat ook in staat is om sterk mure te laat val. Want Ek self spreek hierdie siele aan as Ek deur u mond spreek, as u in My wil die evangelie aan die siele van die duisternis verkondig, soos wat u dit self van My ontvang het.

Want dit is die suiwer waarheid, en dit oortuig ook `n siel wat tot nou toe in `n verkeerde denke verkeer het. Want sy voel `n innerlike vreugde, sy ervaar as te ware die waarheid as `n weldaad. Die begrip daarvan ontsluit vir haar en sy kan nie meer twyfel aan dit wat sy, in `n sekere sin komend van My, sal aanneem nie.

Die krag van My woord werk duidelik sigbaar, die siel word skielik met lig deurstraal en waarvoor sy tot nou toe die begrip mis, is nou skielik vir haar duidelik - en sy neem dit met vreugde aan. En soos wat die dwaalleringe groot verwarring en ellende aanrig, so vreugdevol en begryplik is die waarheid.

En die waarheid sal steeds wees waar My Gees kan werk. Dit sal altyd waarheid wees wat Ek deur My Gees aan die mense openbaar. Daarom, bly u bewus van die barmhartigheid wat u oordadig ontvang en arbei met hierdie barmhartigheidsgawe, dra My woord verder, bring lig in die duisternis, gee almal opheldering, gee hulle die waarheid wat u van Myself ontvang het en bly besig tot seën van al diegene wat nog dwaal in die duisternis van gees.

AMEN

Die lot van die siel na die dood van die liggaam

B.D.7490.-.30 Desember 1959

Na u dood betree u `n heeltemal ander wêreld as wat hierdie aarde is. Maar uself het op aarde die moontlikheid om die wêreld vir uself te vorm, sodat u gelukkig sal wees daarin en u haar graag sal inruil vir die lewe op hierdie aarde. Want u kan vir uself `n ryk van lig en saligheid verwerf, as u lewenswandel op aarde in ooreenstemming is daarmee. 

Wanneer u ywerig aan u siel sal arbei en u rykdomme versamel vir die geestelike ryk, sal die wêreld wat u betree, vir u waarlik `n ryk van saligheid wees. U sal nie kan ophou om te jubel en om u te verwonder nie, en nimmermeer sou u na die aarde wil terugkeer nie - as dit uiteindelik moontlik sou gewees het.

U skep dus vir uself die wêreld wat u opneem na u liggaamlike dood, daarom moet u u lewe op hierdie aarde voortsit, ook bewus van u verantwoording. Want u kan net so goed `n ryk binnegaan wat duister of woes is, waarin u ongelukkig sal voel en wat u tog nie na wense kan verlaat nie, omdat dit die ryk is wat u vrye wil nagestreef het solank as wat u op die aarde gewoon het. Dit was eweneens u eie saak, dit was u eie wil, want u lewenswandel op aarde was so dat dit u geen ander lot in die geestelike ryk kon besorg nie as ellende en gebondenheid in duisternis en swakheid.

In elke geval betree u `n ander wêreld, `n ryk wat geestelik is, waar u alle aardse goedere verloor het, waar u slegs dit aantref wat u geestelik op aarde verwerf het. En daarom is dit `n vreeslike toestand vir die siele wat vir hulleself heeltemal geen geestelike besittings verwerf het nie. Wat hulleself maar net oor aardse goedere bekommer het en daardeur heeltemal arm die ryk hierna ingaan, waar dit nou buitengewoon moeilik is om geestelike goedere te verkry, hoewel dit ook nie onmoontlik is nie.

Want die wêreld waarin hulle dan bly, is van so `n aard, dat dit in ooreenstemming is met die toestand van hulle siel. Dit kan vir die siel `n onophoudelike dwaal deur woeste, dorre plekke beteken, waar sy nie die geringste aantref om die honger, wat sulke siele gedurig kwel, te stil nie, en dit alleen verlig kan word deur gawes van liefde en deur toevoer van krag - wat deur liefdevolle voorspraak vir sulke siele verkry word. Daarom is die siel al salig te noem wat, oor die graf heen, deur goeie gedagtes gevolg word en wat op die aarde goeie werk gedoen het - wat haar nou volg in die ewigheid in.

Maar arm en behoeftig is die siele wat op aarde self geen liefde verwerf het by hulle medemense nie, die wat deur meer kwade gedagtes gevolg word en wat onder die gedagtes veel meer te ly het as wat u mense op aarde dit kan voorstel.

Daarom, stuur alle gestorwenes steeds goeie gedagtes agterna in die ewigheid, erbarm u oor hulle en help hulle sodat hulle uit die eerste duisternis `n uitweg vind. Laat hulle nie alleen nie, maar dink dikwels aan hulle; dit sal hulle goed doen en dit sal hulle as `n toevoer van krag ervaar, as `n stootjie op die weg na Bo - wat hulle maar net kan opgaan as hulle die hulp gegee word. 

Die siel skep vir haarself haar eie lot, wat vir haar daar wag in die ryk hierna en u moet al op aarde daarvoor sorg dat dit `n aangename gelukkige lot is. U moet vir uself derhalwe geestelike rykdomme verwerf en sonder ophou werke van liefde verrig, want dit sal u steeds begelei deur die hele ewigheid en vir u `n geestelike rykdom skep waarmee u vir u eie geluk en die van andere siele kan arbei; waarmee u altyd u saligheid kan verhoog en andere siele krag kan laat toekom, sodat hulle ook hulle skrede opwaarts sal rig en eens salig kan word. Al sal hierdie gang na Bo veel krag en moeite van hulle eis, tog is die met goeie wil vir hulle moontlik om Bo aan te kom, as hulle maar hulp kan vind by hulle geestelike vriende en by die mense op aarde wat biddend ten gunste van sulke siele altyd aan hulle dink.

AMEN

Die kennis van die salige, asook die onsalige toestand

B.D.7126.-.21 Mei 1958 

U kan die salighede in die ligryk nie besef nie, soos u uself ook geen voorstelling kan maak van die kwellings wat die siele in die duistere ryk moet verduur nie. Tog word u steeds deur My woord weer van beide op die hoogte gebring, u is dus nie heeltemal sonder kennis nie. Om dit te glo, staan u egter vry, maar dit is egter wel beslissend vir u eie lot as u siel die liggaam verlaat en heengaan na die ryk hierna. 

Want sodra u glo wat u steeds weer deur My woord verkondig word, sal u ook u lewenswandel daarvolgens inrig, want geen gelowige mens leef sommer van die een dag na die ander nie. Elkeen sal sy bes doen om volgens My wil te lewe, ofskoon sy swakheid van wil hom nog gereeld tot `n val kan bring.

Maar wederom mag nie alleen die vrees vir die duisternis, of die te verwagte saligheid in die ligryk hom tot sy lewenswandel aanspoor nie, want dit alleen sou die toestand van sy siel nie baie gunstig beïnvloed nie. Maar die gelowige mens dink na en dit spoor hom van binne af aan tot `n God welgevalle lewe. Terwyl die mens wat `n sogenaamde vormgeloof sy eie noem, berekend is, naamlik die wat wel die kennis het deur My woord, maar wat egter die gebooie of voorskrifte maar net deur dwang van buite af nakom en dit oor die beloofde loon, of vanweë die gevreesde strawwe.

`n Ware geloof bring egter ook die verbinding tot stand met Hom aan Wie die mens glo. En dan voel hy ook innerlik die verantwoording teenoor My en hy doen sy bes om volgens My wil te lewe op aarde, omdat hy My nie wil bedroef nie en omdat hy ook voel dat Ek hom liefhet en hy hierdie liefde waardig sou wil wees.

Maar die kennis van die salige, sowel as die onsalige, wat `n siel te verwagte het na die liggaamlike dood, moet die verantwoordelik​heidsgevoel in die mens vergroot. Hy moet weet dat hy nie sonder doel op aarde leef nie. Hy sal nie kan sê dat geen aanwysings vir hom gegee is oor die gevolge van `n goeie, of `n verkeerde lewenswandel nie. En terselfdertyd moet die doel daarvan ook aan hom duidelik gemaak word, wat juis uit die toestand bestaan wat die siel kan bereik. En daarom moet hy ook weet hoe hierdie toestand bereik kan word.

Maar bewyse daaroor kan u nie gegee word nie, dog iemand wat dit ernstig bedoel, sal ook altyd weer bewyse uit die hiernamaals ontvang, wat hom dan nie meer tot geloof dwing nie, omdat slegs `n gelowige mens dit sal kan verneem. Omdat vir diegene van wie die geloof swak is, die bewys as teken van barmhartigheid sal dien. Hulle swak geloof het ietwat versterking nodig, as hulle vanuit hulleself gewillig volgens My wil op aarde lewe.

Maar wie oplettend is sal ook dinge sien en belewe wat hy ook as `n bewys kan laat geld. .Maar tot geloof dwing mag die openbarings uit die hiernamaals nooit. Daarom sal daar altyd slegs enkeles weet te vertel van wedervaringe wat tot in die hiernamaals reik. En ook net geestelik strewende mense sal weer aan hierdie enkeles geloof skenk, terwyl die ongelowiges hulle sal bespot en hulle as leuenaars en dromers afmaak, en daarom ook geen voordeel daaruit sal trek vir hulleself nie.

Maar ook die hiernamaals openbaar homself, die ligryk asook die ryk van die duisternis, maar nooit so dat die mensdom gedwing word om te glo nie. Om hierdie rede kan verskynings van allerlei aard altyd bestry word, en elkeen kan daaruit aflei wat hy wil.

En weer sal die lewenswandel van elkeen afsonderlik, as dit in liefde gegaan was, ook beslissend wees vir die ware insig. `n Liefhebbende mens sal versterk word om steeds yweriger voort te gaan, en hierby sal die ligwêreld hom ook sekerlik help.

Vir hom sal daar ook geen twyfel meer bestaan oor `n voortleef na die dood nie, wat in ooreenstemming is met sy op aarde afgelegde lewensweg. En hy sal probeer om die hoogste doel te bereik, want hy sal vas verbind bly met My.

AMEN

Die toestand van die siele in die hiernamaals. Dwaalleer - Ongeloof- Liefde

B.D.5332.-.8 Maart 1952

Dit is vir baie mense onbegryplik dat hulle regstreeks met My in verbinding kan staan en kan bewys word deur My aan te spreek en deur die verneem van My woord in die vorm van gedagtes. Daarteenoor is `n teken van verwydering van My, soos `n dooie geloof, `n geloof wat wel tradisie getrou aangeneem word, maar nie lewend is nie. 

Dit is `n skool aangenome kennis, waar maar selde so oor nagedink word dat die mens `n standpunt daaroor inneem. Maar ook uit so `n aanvaarde kennis kon die mense afgelei het, dat die Ewige Godheid Homself moet en sal openbaar, maar ook die geloof aan `n Ewige Godheid is swak en daarom word die geloofsleer ook nie ernstig geneem sodat `n geestelike vooruitgang daar behaal sou kan word wat slegs daaruit bestaan dat die mens die verbinding met My tot stand probeer te bring. 

Eerstens moet Ek ernstig erken word, voordat Ek My aan `n mens kan openbaar. En daardie oortuigende geloof aan My ontbreek by oneindig baie mense, wat die oorsaak is dat hulle ook in geestelike duisternis lewe en in hierdie duisternis die hiernamaals ingaan. 

En wat hulle op aarde versuim het, moet nou in die hiernamaals ingehaal word. Hulle moet nadink, maar sal dikwels te swak wees deur eie skuld daartoe. Word hulle in die ewigheid gevolg deur hulle liefdeswerke, dan is hulle nie heeltemal kragteloos nie, ondanks hulle ongeloof. Hulle krag bestaan daarin dat die herinnering aan die kennis wat hulle op aarde nie ernstig opgeneem het nie, hulle nie heeltemal ontneem is nie. Dat hulle nou dus kan nadink, terwyl die ongelowige siele, wat geen werke van liefde met hulle saamgeneem het nie, hulleself in onsegbare nood bevind, omdat hulle nie in staat is om suiwere gedagtes op te neem om hulleself hiermee besig te hou nie.

Tog kan ook hierdie siele nog onderrig word in die geestelike ryk deur siele wat dit wat hulle moet weet, vir hulle op `n begryplike manier aanbied, as hulle tenminste hulle onderrig wil aanneem. Om ten gunste van hierdie siele voorspraak te doen, is `n werk van groot liefde en barmhartigheid, sodat hulle die krag tot wil kry en aansluiting soek by die sfere waar hulle opheldering gegee kan word.

Werke van liefde kan elke tekort vereffen en die siel tot geloof bring. Maar die geestelike duisternis, wat `n gevolg is van die ongeloof op aarde, sal eers van hulle wyk as hulle Jesus Christus erken, omdat Hy alleen hulle skuld kan delg wat deur die ongeloof op aarde veroorsaak is. Die denke wat op `n dwaalspoor was, kan spoedig goed gerig word, waar liefde en geloof aanwesig was op aarde. Maar aan ongelowige mense moet kennis eers bygebring word, omdat hulle dit nie vir hulleself op aarde wou laat geld nie, ook al was hulle `n voorstander teenoor hulle medemense daarvan. 

Ek kan die siele wat My nie erken en wie se liefde nie vir My of hulle medemense geld nie, nie dadelik die insig gee nie. Ek kan hulle slegs die moontlikheid gee om die kennis hulle eie te maak onder die voorwaarde, dat hulle wil nie meer aan My weerspannig sal wees nie. Dan is My erbarmende liefde ook bereid om hulle lig te gee - as hulle daarna verlang. En dan word die evangelie ook weer vir hulle gebring, wat hulle nou in vrye wil kan aanneem, of ook kan afwys. En na gelang hulle wil tot die goeie neig en hulle verlange na onderrig, sal My leer hulle nou lig gee en kan hulle opgang begin. 

Maar veel leed en ellende in die duisternis gaan daar vooraf, voordat `n ongelowige, van die aarde weggenome siel, deur `n ligstraal aangeraak word en dit volg. Dan egter is sy ook bereid om haar wese te verander, as sy eenmaal die weldaad van die lig ondervind het, waarna sy nou steeds verlang totdat dit haar ten deel val.

Die duisternis laat haar siele maar selde vry, dog weet Ek wanneer Ek die poorte kan open en die siele die vryheid gee. Ek weet, wanneer hulle vir `n ligstraal ontvanklik is en Ek help hulle om die weg te vind wat uiteindelik tot My en tot saligheid voer.

AMEN

Regverdigheid - Vereffening in die hiernamaals

B.D.5323.-.24 Februarie 1952 

Daar is `n regverdigheid en daar is `n vereffening, as dit nie op aarde is nie, dan is dit in die ryk hierna, waar die siele oes wat hulle gesaai het. U mense moet bedink dat niemand iets vir homself kan toe-eien, wat hom nie toekom nie, dat hy rekenskap moet aflê vir elke sent en elke dubbeltjie - en dat hy moet betaal vir wat hy homself onregmatig toegeëien het.

Mense dink daaraan, dat Ek u niks kan kwytskeld nie, omdat Ek `n regverdige God is. Dat u uself daarom met `n groot skuld belas, wanneer u glo om ongestraf te sondig. Eenmaal kom die dag van vergelding vir elkeen wat daar sonder bekommernis losbandig leef, omdat hy nie aan My as `n regverdige God glo nie en daarom sonde op sonde stapel.

Die aardse lewe is vir u almal spoedig verby, en wat vir u oorbly is slegs die geestelike besit. Maar wee diegene wat dit nie kan sien nie, hy sal arm en naak daar anderkant aankom en in groot ellende en duisternis ronddwaal. Dit is die vereffening vir `n lewe op die aarde as dit nie geleef was volgens My wil met inagneming van die gebod van die liefde tot My en die naaste nie; dus wanneer die mens slegs aan homself dink en so los leef, dat My teenstander plesier daarin het wanneer hy in wêreldse genot swelg en sy hartstogte en luste die vrye loop laat neem.

Wie op aarde net aan homself gedink het, sal daar ginds verlate ronddwaal, en niemand sal hom liefde betoon nie, soos wat hy hulle wat sy hulp op aarde nodig gehad het, self gebrek laat ly het. Hy moet dan tot op die sent terugbetaal, omdat niemand die skuld vir hom kan vereffen nie, behalwe Jesus Christus, aan Wie die siel wat sonder liefde leef, egter nie glo nie.

U mense moet u lewe op aarde net van hierdie kant bekyk, dan sal u ook weet dat u nie gewetenloos los kan lewe nie; maar dat die liggaamlike lewe eens beëindig sal word en die siel die skuld sal moet betaal waarmee sy haarself belas het. En weet, dat alles wat u die wêreld aan tol betaal het, van die siel ontneem sal word en dat haar armoede in die hiernamaals die gevolg daarvan sal wees. Weet dat daar `n vereffening is vir elke uur wat u My teenstander toejuig en u die genoegdoening van die wêreld toegedaan is - en My heeltemal vergeet.

Die aardse lewe is aan u gegee tot voltooiing van u siel. Maar wat doen u? U versorg maar net u liggaam en vervul al sy wense. U word dronk van alle wêreldse genoegdoeninge en u loop al te gewillig in die strik - wat die vyand van u siel vir u opgestel het.

U neem van u siel af en gee dit vir u liggaam, en dit moet u duisendvoudig betaal. Want u nood sal bomate groot wees wanneer u die geestelike ryk sal ingaan, waar slegs dit wat deur die siel aan onverganklike goedere saamgebring word, gewaardeer sal word. Die siel sal groot gebrek ly en niemand sal haar help as sy haarself nie tot Jesus Christus wend nie, van Wie sy egter in haar duistere toestand niks weet nie. Slegs Hy kan haar help. Maar ewighede kan vergaan voordat die siel daardie insig verkry en haar tot Hom keer. Ewighede kan sy haar skuld met haar meesleep, omdat My regverdigheid haar nie kan bevry, solank sy nie self tot My daarvoor bid nie.

AMEN

Die kort fase van die aardse lewe beslis die lot in die hiernamaals

B.D.5877.-.15 Februarie 1954 

U aardse bestaan as mens is een van die oneindig vele fases van u opwaartse ontwikkeling. Want ook wanneer u op aarde gereed sal wees om nou in die ligryk te kan ingaan, gaan u ontwikkeling tog nog steeds verder, omdat die siel wat tot insig gekom het, nooit sal ophou om verder op haar weg omhoog te gaan nie. Sy sal altyd na God strewe, omdat sy altyd trag om nader aan Hom te kom, om in volkome vereniging met Hom, onuitspreeklike salig te wees.

Die tyd as mens op aarde is daarom net `n kort oomblik, vergeleke met die ewigheid en gemeet aan die eindelose lang ontwikkelingsgang voorheen deur die materiële skepping. En tog is hierdie kort oomblik beslissend vir die lot van die siel en is beslissend vir die verdere ontwikkelingsgang in die geestelike ryk.

Want dit maak `n verskil of die siel reeds op aarde `n hoë graad van rypheid bereik het, of eers in die hiernamaals tot insig gekom het. Wel gaan die laasgenoemde ook opwaarts, maar met uiterste moeisame arbeid moet sy dit vir haarself verwerf wat haar op aarde ryklik ter beskikking gestaan het, en haar die bereiking van die graad van lig moontlik sou gemaak het. 

Om die wilsbeproewing op die aarde te deurstaan, beteken `n toestand van lig en krag in oorvloed reeds by die ingaan in die ewigheid. Dit beteken: Steeds vermeerdering van lig en krag, omdat die siel van daardie uur af dat sy die aarde verlaat, as `n ontvanger van krag ook `n tussenpersoon is wat krag gee - en steeds meer en meer ontvang, hoe meer sy daarvan uitstraal.

Sy gaan nou ook uitermate vinnig omhoog, want sy sluit haarself aan by geeste met gelyke rypheid en werk nou volgens Goddelike wil en in Goddelike opdrag. Sy betrek alle kragte vanuit God en benut dit vir God, terwyl die siele wat op die aarde in hulle wilsbeproewing gefaal het, ook wel in die hiernamaals tot insig kan kom, maar eers met behulp van ander wesens. Hulle moet hulleself nou so omvorm dat dit ook in hulle lig word en hulle die ligstrale kan opneem - en dit nou gebruik volgens die wil van God. 

Ook moet hierdie siele die toevoer van lig en krag in vrye wil verlang, want eers dan sal hulle ontvang. Dan eers begin hulle opwaartse ontwikkeling ook met die werksaamheid wat hulle weer verrig ten behoewe van die siele in duisternis; dit is in `n sekere sin `n moeisame gang, `n opstyging wat tree vir tree beklim moet word met inspanning van alle krag en algehele wil. Daar bly egter geen moeite onbeloon nie, want dit help die siel sekerlik verder. Maar omdat sy self nog baie swak is en oor weinig krag beskik, moet sy haar hele wil insit en veel steun ondervind van die kant van die ligwêreld - of deur menslike voorspraak. Tot sy self in soverre `n lig- en kragontvanger geword het, dat sy nou van haar kant kan uitdeel en nou ook steeds meer krag ontvang.

Die kort aardse lewe is beslissend vir die lot in die ewigheid. Want die binnegaan in die geestelike ryk kan al van `n hoogste saligheid wees wat nou nooit meer sal eindig nie, as die tyd op die aarde goed bestee was.

Maar die tyd kan ook onbenut bly en die gevolge daarvan moet die siel dra. Sy moet verder worstel en stry as sy nie wil ondergaan nie. Haar lewe in die geestelike ryk lyk nog in vele opsigte soos die worsteling op die aarde, maar dit is tog nie hopeloos wanneer die siel self die wil het om lig en krag te verwerf nie. Slegs haar wil is beslissend. - Is die wil reeds in die aardse lewe op God gerig, dan sal die siel die doel vasberade nastreef om nader aan Hom te kom, wat sy dan ook spoedig bereik. 

Maar solank die wil nog van God afgewend is, beteken dit duisternis en swakheid vir haar. In hierdie toestand gaan die siel dan die hiernamaals in, terwyl die siel in die vorige geval deurstraal was van lig, en niks haar meer aan die aardse gebind het nie as slegs die liefde tot hulle wat sy verlaat het en vir wie sy nou haar hulp op elke wyse aanbied. Maar die ander het nog vir `n lang tyd hulp nodig, ofskoon hulle aan die aarde ontruk was. Hulle hou hulleself egter nog in die nabyheid van die aarde op, totdat hulle ook soveel lig en krag kan ontvang, om van hulle kant af nou werksaam te wees in die geestelike ryk. 

En elke werk bestaan nou daarin om hulle wil te beïnvloed, wat hulle nog verkeerd gerig het, om hulle te bewaar vir dieselfde noodlot, naamlik `n moeilike gang opwaarts in die geestelike ryk, wat die gevolg is van `n verkeerd gerigte wil op aarde.

AMEN

Rus die dooies?

B.D.2553.-.16 November 1942 

Die geloof dat die siele rus na die sterwe is slegs in soverre waar, dat die onryp siele in `n heeltemal werklose toestand verkeer, omdat dit hulle aan krag ontbreek. Dit is egter geen toestand van weldadige rus nie, maar `n toestand van kwelling, van gebonde wees en onmag - en daarom geen toestand om na te verlang nie.

Die siele in die hiernamaals mag eers werksaam wees by `n bepaalde graad van rypheid, waarin hulle gedurig krag gegee word om werksaam te kan wees. - Dan egter gebruik hulle ook die krag sonder beperking.

Waar hulle werk nie aan aardse materie gebonde is nie, moet dit ook anders wees as die werksaamhede op aarde. Dit kan ook nie daarmee vergelyk word nie, want in die geestelike ryk is daar heeltemal ander voorwaardes wat besig wees toelaat of vereis. Dit is `n voortdurende onderrig en oordra van geestelike kennis, dit is `n suiwer geestelik proses wat die gegewe siel geluk en saligheid berei - en die siel wat ontvang se kwellings verminder en haar ook geskik maak om krag te ontvang.Dit is wel `n dien in liefde, maar kan net vir solank met aardse werksaamhede vergelyk word, as die siele hulleself in hulle duistere toestand nog op die aarde waan, waarin hulle vir hulleself, deur hulle begeertes, hulle omgewing self skep in hulle verbeelding. En in ooreenstemming met hierdie idee, meen hulle om hulleself met liefdadigheid besig te hou. Maar hoe helderder dit in hulle word, des te meer verwyder hulle hulleself van die aarde, en dan is hulle aktiwiteit nie meer aan die aardse materie gebind nie, ook nie meer in hulle verbeelding nie. En die arbeid van hierdie siele in die hiernamaals bestaan nou in `n suiwer geestelik oordra van ontvangde kennis in die geestelike ryk. Elke siel wat gewillig is om te gee en wat self ook krag ontvang, het aan haar toevertroude beskermlinge op die aarde of in die hiernamaals, aan wie hulle hulleself onvermoeid met liefdevolle sorg wy. Deur middel van gedagtes moet hulle probeer om hierdie beskermlinge met die waarheid vertroud te maak. Hulle moet die denke beïnvloed en hulle dus ook duidelikheid verskaf, sonder om die wil van die siele daarby te dwing. En dit verys onuitspreeklike geduld en liefde, want dit is twee algehele geïsoleerde wesens wat teenoor mekaar staan en wat heeltemal vry kan dink en handel. En daarom mag die ware denke nie onder dwang oorgedra word nie, as dit nie die ontwikkelde geestelike wil verhinder om ook `n hoë graad van rypheid te verkry nie.

Die geestelike kennis moet so vir die nog onwetende siele aangebied word, dat hulle dit sonder weerstand aanneem, en die verlange opwek na meer. Die ontvangende wese moet dus heeltemal vry die voorkeur hieraan gee, want eers dan werk die oorgedraagde kennis as `n krag en maak haar ook gelukkig. 

En hierdie werk om kennis oor te dra kan slegs in liefde gedoen word, want dit is meestal baie, baie moeisaam. Maar die toestand van `n tot niks doen gedoemde siel, is so betreurenswaardig, dat die ligwesens onvermoeid trag om die siele te help, sodat hulle bereid is tot die mees moeilikste arbeid om hierdie siele uit hulle toestand te verlos. Andersyds verhoog dit egter hulle saligheid as hulle werk in liefde suksesvol is, want hierdie werksaamhede brei hulleself onvoorstelbaar uit, omdat elke ontvangende wese sy kennis weer deurgee, in `n nou ontwaakte drang om ook net so, die siele wat in duisternis verkeer, te help en om so verlossend besig te wees.

AMEN

Die leer van die slaap van die siel

B.D.8991.-.7 Junie 1965

Dat u van plan is om My van Bo aan u gegewe woord in te neem, gee My aanleiding om ook vir u kennis te ontsluit met betrekking tot `n dwaling wat u tot nou toe aangehang het.

Dit is die leer van die slaap van die siel, die sogenaamde sieleslaap, wat u `n totale valse beeld gee van die siel en haar staat wanneer sy die geestelike ryk betree. Hierdie leer word gemotiveer met die bewering dat daar in die Skrif nêrens gespreek word van `n onsterflike siel nie, wat egter weerlê kan word met die stelling : "Wie in My glo sal lewe in ewigheid!"

En die slaap is `n broer van die dood, dus sal `n slapende nie lewe nie, maar dood wees. Hy sal in diepe duisternis ten prooi val aan `n toestand soos `n doodslaap, dus kan daar geen sprake van `n lewe in ewigheid wees nie.

En die ergste is dat u almal van die aarde skei met hierdie idee, want dit ontbreek u waarlik aan alle kennis en dit sal baie lank duur voordat u tot `n sweempie van insig kom. Want waarlik, u gaan geheel en al blind van hierdie aarde af weg en u sal dan in die hiernamaals slegs weinig lig ontvang, as u aardse lewenswandel nie `n lewe in liefde was nie. 

Maar as u uself nie vroeër van hierdie dwaalleer losmaak nie, sal u ook nie weet dat u gesterf het nie, omdat u uself nog in `n toestand van `n ek-bewussyn sal bevind, wat vir u ook die bewussyn in die verdere lewe is. U dink net dat u `n ander streek oorgesteek het, maar sal ewig nie tot die rus kom, wat vir u die slaaptoestand beteken nie. 

Dus sal u wel nog steeds lewe, maar nie in `n staat van saligheid nie, maar in `n verwarde denke wat beantwoord aan die leer wat u as mens op aarde aangehang het.

Alles wat uit My voortgekom het, bly bestaan tot in alle ewigheid, maar dit kan in `n toestand van dood wees as dit die ryk hierna ingaan. En hierdie dooie toestand kies u almal wanneer u hierdie dwaalleer verbrei. En u streef nie na die lewe wat u lot moet wees wanneer u die geestelike ryk ingaan nie. Want dan eers begin u lewe, vooropgestel dat u `n lewe van liefde lei en u uself van hierdie dwaalleer kan losmaak.

Want al glo u ook ernstig aan `n opstanding op die jongste dag, waarop almal wat in hulle grafte rus tot lewe gewek word, tog sal dit ook u lot wees, dat u nie vroeër tot lewe gekom het totdat u die dwaasheid van hierdie leer ingesien het nie. En u bestaan in die hiernamaals sal so wees dat u in `n toestand van niksdoen, in `n slaaptoestand, vir `n ewige lang tyd sal verkeer, of dat u uself net solank in `n wêreld sal bevind wat u nog steeds as die aarde aansien - wat u egter lank reeds verlaat het.

Waarlik, u mense wat hierdie dwaalleer aanhang, u weet nie aan welke verderflike gees u ten prooi geval het nie. U sal `n oormaat aan liefde moet ophaal sodat u onverwags sal besef hoe dit in werklikheid daar lyk. En u kan van geluk spreek as u op aarde iemand sal agterlaat wat vir u bid, wat u sal help om tot die regte insig te kom. Maar steeds is die graad van liefde beslissend of u by die verlaat van hierdie aarde die insig u soos in `n blits sal tref. 

Maar omdat u nie aan die “onsterflikheid van die siel" glo nie, glo u ook nie aan `n bemiddeling uit die geestelike ryk wat u kennis sou gee nie en dit is tot u nadeel. Want dit sou u opheldering kon gegee het oor die stadige opstyg van die siele wat die ryk hierna binnegaan. U sou hierdie dwaalleer verwerp as satanies, want dit het alleen die bedoeling om u van `n vooruitgang in die hiernamaals af te hou, welke u spoedig die ware lewe sou oplewer wat u almal eens sal bereik.

AMEN

Die weersien in die hiernamaals. Graad van voltooiing

B.D.5365.-.15 April 1952

Dit is `n ongelooflike salige oomblik wanneer die siel van die aarde skei, en ingaan in die ligryk. In sfere waarin daar niks meer is nie, behalwe dat die siel deur `n golf van saligmakende lig omvou word. Waar oorskone wesens haar benader en haar `n mate van liefde betoon wat haar byna oorweldig. Die liguitstralings is by haar graad van rypheid aangepas, dus steeds in die mate wat haar wel onvoorstelbaar gelukkig stem, maar die siel nie verteer nie, wat `n oormaat aan lig wat die siel nog nie in staat is om op te neem nie, wel sou kon doen.

In die oneindige verte sien sy die wonderbaarlikste skeppings, want haar geestelik oog is nou geskik om geestelike skeppings te kan aanskou, wat nie meer stoflik is nie, maar tog net so werklik aan haar vertoon en dus geen selfbedrog is nie.

En te midde van hierdie skoonheid wat haar oog aanskou, vind sy haar geliefdes wat haar voorafgegaan het in die graad van rypheid, sodat die ligryk hulle kon opgeneem het.

Vir mense is die saligheid van so `n weersien ondenkbaar, maar in die geestelike ryk is die siel in staat om diepere indrukke in haarself op te neem, sonder om te vergaan. En sy ervaar bewustelik die saligheid wat God vir haar berei het, en sing Hom in haar hart lof en dank toe, net wanneer sy trouens, as die ligryk haar vaderland geword het, in liefde ontbrand tot die Vader, Wie al hierdie salighede vir haar berei het.

Die samewerking van siele met dieselfde graad van rypheid, verhoog haar krag en haar wil tot werksaamheid. Hierdie rig sy nou op die siele wat nog ver onder haar staan, om hulle te help om dieselfde saligheid te bereik. En sy neem hulle nou in erbarmende liefde aan, wat op aarde naby aan haar staan en wat nog in laer sfere vertoef; die wat op aarde deur ongeloof en liefdeloosheid in hulle geestelike ontwikkeling agtergebly het en daarom in die hiernamaals nog ongelukkig in duisternis of in skemerlig vertoef. 

Sy self herken hierdie siele goed en sy kan hulle ook nader en haar hulp vir hulle aanbied, maar sy word self nie deur hierdie siele herken nie en daarom word haar hulp ook dikwels afgewys. Maar die liefde en die geduld van `n ligsiel doen onophoudelik moeite vir hierdie siele en oefen ook eens invloed oor hulle uit.

Haar eie saligheid wat sy vanuit die voortdurende liefde uitstraling van God ontvang, die onvergelykbare skeppingswerke in die ligryk en die samewerking met wesens met wie sy in gelukkig makende liefde verbind is, gee haar gedurig nuwe krag om verlossend werksaam te wees. Self vind sy haar geluk daarin: Om te gee wat sy self ontvang het. Steeds word haar verlange na God vervul en sy kan nie anders as dat sy eweneens gelukkig wil maak nie.

Om die heerlikheid van die ligryk aan die mense op hierdie aarde te beskryf is onmoontlik, omdat net `n voltooide siel die volheid van lig kan verdra en daardeur ook die saligheid kan begryp, waarvan die nog onvolkome mens geen begrip het nie. Een ding moet en kan hy glo, dat daar `n weersien is in die ryk hierna. Dat die dood nie die einde is van die eintlike lewe van die siel nie en dat hierdie siele mekaar herken, as `n bepaalde graad van rypheid bereik is, wat baie siele egter nog nie besit nie. 

En daarom kan dit vir baie siele lank duur, voordat hulle die geluk ervaar om te verenig met hulle geliefdes. Maar die verlange daarna is dikwels `n rede om opwaarts te strewe. Die liefdeskrag van die siele is voortdurend besig om siele uit die diepte te verlos en hulle te help om salig te word, hulle te help om die ryk binne te gaan waar stralende lig hulle omring, waar hulle God kan aanskou en waar alle nood ten einde is.

AMEN

Die weersien in die hiernamaals

B.D. 6312.-.15 Julie 1955 

U mense kan daarvan oortuig wees dat daar `n weersien in die geestelike ryk is. Maar of `n weersien met u geliefdes al vir u toegestaan sal wees, dadelik na u skeiding van hierdie aarde, hang af van die graad van rypheid waarin u eie siel, sowel as die siele van u geliefdes hulle bevind. Want waar hierdie graad nog nie so hoog is dat `n geestelik beskouing moontlik is nie, moet dit eers bereik word - wat ook nog lang tye kan duur.

Eers by `n bepaalde graad van rypheid, is die siel in staat om geestelike indrukke in haarself op te neem.

Sy moet dus self in die lig staan om te kan herken wie haar nader. Ofskoon `n siel in `n laer graad van rypheid ook omgeef word deur wesens, wat sy egter nie kan herken, solank die geestelike vermoë om te sien, haar ontbreek nie. 

Die saligheid van die wesens bestaan egter nou daarin, dat hulle hulle hart kan uitstort by hulle met wie hulle noue bande op aarde gehad het. En daarom sal die siele wat hulle self reeds, as gevolg van hulle rypheid, in die lig bevind, altyd naby hulle kan kom en wel, om of met gelyke rype wesens gedagtes te wissel, of om die nog swakke siele te help om hoër op te kom.

Dus sal die ryp siele in staat wees om die swakkere siele te herken - maar nie omgekeerd nie, omdat die swak siele aangespoor moet word om te strewe na die lig, terwyl hulle nie deur bewyse daartoe gedwing mag word nie.

Want dit sou altyd `n bewys wees as `n ligsiel haar nader, wat sy herken as iemand met wie sy op aarde in verbinding was. 

En so is dus die vreugde van die weersien ook weer `n barmhartig​heidsgeskenk wat hoort by die ryp geestelike, wat onuitspreeklike gelukkig is daaroor en nou van haar kant alles doen om die nog onrype siele ook so te help om hierdie geluk te bereik.

Hierdie siele span hulleself op die mees liefdevolle wyse vir hulle in en laat nie na om hulle voortdurend aan te spoor nie, maar is nog altyd onherkenbaar vir hulle, omdat hulle hulle in gelyke omhulling en in dieselfde kleed nader. Die verlange na siele waarmee hulle noue bande gehad het, trek hierdie ook aan en kan nog `n enorme krag wees. En het die oomblik van herkenning aangebreek, dan is die siele oneindig dankbaar en gelukkig.

Dan eers herken hulle die sorg wat na hulle uitgegaan het, en hulle neem nou op dieselfde manier die sorg op hulleself vir die siele wat nog in die duister smag. Hulle help hulle ook om weer opwaarts te gaan, want elke siel verlang na hulle met wie hulle eens innig verbind was op aarde. 

Daar is `n weersien, maar die tydstip wanneer dit moontlik is, bepaal uself. Het u nou al `n sekere kennis op aarde bereik, dan sal u ook alles doen om die graad ten minste op aarde te bereik wat u die ingaan in die ligsfere moontlik maak. U sal dan ontvang word deur hulle van wie u hou en wat in staat is om u dadelik te herken, of, dat u sonder deur hulle herken te word, uself met hulle in verbinding kan stel - om dan reeds vir hierdie siele met u verlossingsarbeid te kan begin.

Sorg in elke geval daarvoor dat u nie heeltemal sonder insig van die aarde heengaan nie. Sorg daarvoor dat u reeds die weg tot God in Jesus Christus gevind het, dat u verlos deur Hom kan ingaan in die geestelike ryk. Dan sal daardie binnegaan u al alleen salighede skenk, wat bestaan uit die genietinge van die weersien. Soms sal u egter lank moet wag, as u self nie die rypheid op aarde bereik het nie. Want alles kan slegs in die raamwerk van die wetlike orde plaasvind en die vryheid van u wil moet ook in die geestelike ryk eerbiedig word - sodat u eens salig kan word. 

AMEN 

Die weersien in die hiernamaals in die toestand van voltooiing

B.D.4781.-.14 November 1949 

In die geestelike ryk herken die siele mekaar, wat hulleself in dieselfde graad van rypheid bevind en in `n bepaalde graad van rypheid ontvanklik is vir lig. Die wat dus in staat is om geestelik te kan sien, terwyl die siele in die duisternis mekaar nie herken nie, ofskoon hulle op die aarde met mekaar verbind was. Hulle kan dan wel wesens waarneem en met hulle in kontak tree, maar van `n herkenning kan geen sprake wees nie - want liggaamlike kenmerke besit hulle nie meer nie en om geestelik te sien vereis `n bepaalde graad van rypheid. 

`n Ligsiel kan egter een van die siele wat vir haar op aarde bekend was, weer vind en haar ook nader sonder om egter deur haar herken te word. Om welke rede die ligsiele ook helpend kan bystaan, maar wel verhoed, sodat die ligstraling wat van hulle uitgaan geen dwingende invloed uitoefen op die onvolkome wesens nie.

Daarom vind sulke op die aarde nie voltooide, gestorwe siele in die geestelike ryk hulpvaardige siele wat hulle tegemoet kom, omdat liefde hulle met mekaar verbind, toe hulle nog op aarde was.

Tog moet die siel haarself uit eie wil vir hulle onderrig en raadgewing oopstel. Aan Haar kan die regte weg gewys word, maar sy moet dit egter nou self gaan. Bevind sy daarenteen siele in so `n rypheids​graad, dat hulle beide ontvanklik is vir lig, al is dit ook in verskillende sterkte, dan is sy ook bekwaam om geestelik te sien en herken mekaar tot hulle onbeskryflike vreugde. - En hulle kom nou byeen om gesamentlik te werk, om mekaar aan te vul en te leer en mekaar steeds in liefde te uiter, wat die siel buitengewoon gelukkig maak. `n Weersien in die geestelike ryk staan dus vas, dit kan nog net `n geruime tyd duur totdat `n siel in die ligsfere binnegaan het en dan eers haar geliefdes weer sien. En dan besef sy dat hulle haar reeds dikwels naby was as raadgewers en leiers op die weg na bo.

Die saligheid van die terugvind is onbeskryflik en weeg teen veel leed op wat die siele eers in die hiernamaals moet verdra, totdat hulle tot die lig kom. Maar waar `n ligsiel help deur haar liefde, daar word die doel ook sekerlik bereik. Want die liefde is die sterkste krag wat die nog onverloste help, wat hom ook die binnegaan in die geestelike ryk verseker, in die ryk van lig en saligheid. 

AMEN

Dink gereeld aan die uur van die dood

B.D.7458.-.18 November 1959 

Neem dit goed in u op dat met elke dag, die tydsduur wat u nog tot die einde sal bly, minder word, dat die tyd van barmhartigheid waarin u kan doen en laat volgens eie keuse spoedig verby sal wees. En al u werk en besig wees mag nog maar net vir die heil van u siel geld, slegs aan haar moet u dink en al die wêreldse opsy sit. Want in die sorg vir u sieleheil sal u al die nodige daarby gegee word, sodat daar tog buiten u toedoen vir u gesorg sal word. Maar die heil van die siel is in groot gevaar soos u nou u aardse lewe lei, net die wêreldse ag en nie daaraan dink dat u lewensduur spoedig verby sal wees nie.

U leef maar voort met `n verkeerde ingesteldheid, u dink slegs aan u liggaam. En al doen u uself voor om `n Christen teenoor die wêreld te wees, u leef nie met Christus nie, Wie u ewige heil is en wil bly, maar slegs met u verbonde kan wees wanneer u in die liefde leef. 

Daar is nog te veel eieliefde in u, want alles waarmee u uself in u gedagte besig hou, geld tot die verbetering van u lewensbehoefte. U wil u slegs met u liggaamlike kant besig hou om hom te behaag, maar dink u wel aan u siel en dit wat sy nodig het om salig te word? En u weet tog dat u verblyf op hierdie aarde nie ewig is nie, dat u al die volgende dag opgeroep kan word en dat net die toestand van die siel dan die lot sal bepaal wat op haar in die ryk hierna wag. 

Dan is alle dinge wat die liggaam beset het, sonder waarde, en die mens moet dit agterlaat in hierdie wêreld. Dan was alle inspanning, wat maar net bedoel was vir die liggaam en sy genietinge, tevergeefs, die siel staan egter arm en behoeftig by die poort wat lei na die ewigheid. 

As u mense tog maar die ongelukkige toestand van die siel vir uself voor oë wil hou, as u net dikwels aan die uur van die dood wil dink en as u maar wil glo dat die tyd gou ten einde sal wees, wat nog as `n laaste uitstel vir u toegestaan is - sodat u uself kan verander.

Elke dag kan vir u siel rykdom bring as u die dag goed beleef, as u werke van liefde verrig, liefde en goedheid uitstraal na u medemens en help waar u hulp nodig is. Wanneer u uself in gebed verbind met u Vader van ewigheid, as u die ware verstandhouding met Hom tot stand bring soos `n kind met sy Vader.

Dit hoef vir u geen offer te wees nie. U kan waarlik ook so `n God welgevallige lewe ly, maar u moet dikwels aan Hom dink. U mag u gedagte nie uitsluitlik na die wêreld en haar verpligtings rig nie, u moet steeds bedink dat alles wat die wêreld u kan bied, verganklik is - maar dat alles onverganklik is wat van God kom. En om iets van God te verkry wat u as geestelike rykdom kan oes, moet u uself eers met Hom verbind en verbonde bly deur gebed en liefdeswerke.

Daar word nie te veel van u verlang nie, maar sonder hierdie innige verbinding, sal u altyd arm bly en u siel sal by die sterwe verskriklik behoeftig en armsalig daaraan toe wees. En tog kan niks vir haar geskenk word wat sy nie self verwerf het nie. Daarom kan u mense altyd maar net gewaarsku en vermaan word om nie ligvaardig deur die lewe te gaan nie, maar steeds aan die uur van u dood te dink. Want dan sal u moet rekenskap gee hoe u u aardse lewe benut het vir die welsyn van u siel.

Besin uself, keer in uself en streef die voltooiing van u siel na, waarby u steeds gehelp sal word as u maar die goeie teenoor God wil toon om nader aan Hom te kom om eenmaal vir goed by Hom te mag bly sodra u siel dit waardig geword het. 

AMEN

Die helpende hand van Jesus Christus. Verlossing uit die diepte

B.D.5277.-.20 Desember 1951

Op aarde, sowel as in die hiernamaals, word die reddende hand van die Heiland uitgesteek na die siele wat in die diepte vertoef, om hulle wie Sy hand gryp, te help om uit die diepte omhoog te kom. Die liefde en barmhartigheid van God is onophoudelik besig om hulp te bied wat bevry; die siele moet egter self gehelp wil word - want anders bly elke barmhartigheidsgawe van God sonder uitwerking.

Hierdie wil kan egter slegs deur `n noodtoestand beweeg word om hulp te vra. In die ryk hierna is elke onvolkome siel in leed en ellende gedompel, terwyl die siel op aarde trag om haarself te bedwelm deur wêreldse vreugde waardeur sy veel moeiliker besluit om God om hulp te vra. Maar die geestelike nood is ewe groot en het dan in die hiernamaals `n waarneembare uitwerking. Op die aarde sou die siele wel maklik opwaarts kan kom, omdat die mens sy lewenskrag kan gebruik om God welgevallige dade te doen, terwyl die siel in die hiernamaals kragteloos is en aangewese is op die hulp van ligwesens of van mense.

Op die aarde ontbreek die wil tot goeie handelinge egter veel meer. By die siel in die hiernamaals is die wil net vir solank swak as wat sy aan krag ontbreek, maar neem steeds toe wanneer die krag eenmaal aan haar verskaf word. Die kwellinge in die hiernamaals kan `n verandering van wil teweegbring en dan is die opwaartse gang verseker. 

Geen geestelike vooruitgang is egter sonder `n verandering van wil op aarde moontlik nie. En omdat die wêreld steeds bedwelmend op die mens inwerk, moet hy ook soms in `n noodtoestand geplaas word wat dan `n wilsverandering moet teweegbring. Maar dan is die helpende hand van Jesus Christus, die Goddelike Liefde, ook steeds bereid om uit die diepte omhoog te trek, en is die hoop vir alle siele op verlossing daar. Maar die tydstip bepaal die siel self, deur haar wil wat onvoorwaardelik na Bo gerig moet wees. 

Eenmaal sal die sterkste versteende wil ook gebreek word, maar nie deur dwang nie, veeleer sal die Goddelike Liefde dit teweegbring, Wie Haarself steeds weer tot die wese sal wend, totdat die liefde besef en beantwoord word; totdat die wil in die wese so sterk geword het om haarself aan God te skenk.

AMEN

Die bring van die evangelie aan die siele in die hiernamaals. Liefde 

B.D. 5901.-.13 Maart 1954

Hou die evangelie aan die siele in die hiernamaals voor.- Herinner hulle aan My gebooie van die liefde wat ook in die hiernamaals vervul moet word, as die siel opwaarts wil gaan. Onderrig hulle in die kennis van My wil, wat altyd `n oog gerig op My vereis en dat dit in ag geneem moet word, om dan deur My liefde gegryp te word. 

Op aarde sowel as in die ryk hierna geld dieselfde: Die omvorming van die wil van die wese wat aanvanklik teen My gerig is en daarom ook verander moet word, wat steeds slegs deur die liefde kan geskied; want `n onselfsugtige werk van liefde is reeds die eerste tree tot My en gee krag aan die wese.

Die siele wat kragteloos is in die hiernamaals is arm aan liefde. En u moet dit vir hulle uitlê dat hulle eers dan hulp kan verwag as hulle bereid is om liefde uit te deel aan hulle wat, net soos hulle, arm en ongelukkig is. Sonder liefde is hulle denke verkeerd en net soos op die aarde kan hulle ook hier wesens benader en verkeerd onderrig sonder dat hulle die dwaling insien. Eers as `n siel hulpvaardig is, herken sy ook die waarheid. Daarom moet u in die eerste plek My gebooie van die liefde vir die siele voorhou, en hulle opmerksaam maak dat dit slegs gegee word sodat die mense die verbinding met My tot stand kan bring deur die vervulling van die gebooie van die liefde. Want `n werk wat uit liefde gedoen is, sal hulle die krag gee wat hulle steeds verder omhoog sal help.

U kan die siele keer op keer onderrig, maar hulle sal u nie glo of begryp, solank hulle nie bereid is om lief te hê nie. En wil u hulle nou help, dan moet u die grootste en ernstigste sorg toon om hulle aan te spoor tot liefdevolle hulpverlening aan ander siele wat in nood is en moet hulle hulleself tot hulle wend. Slegs hierdie bereidheid om lief te hê, sal hulle oë en ore open, en dan kan hulle alles begryp wat u hulle gegee het ter oorweging. 

My evangelie is slegs die leer van die liefde, omdat al die ander vanself kom as hierdie leer van liefde opgevolg word. Die siel in die hiernamaals moet nie net kennis gegee word nie, want dit sal sy nog nie begryp, solank sy nie bereid is tot werke van liefde nie, wat in die ryk hierna net so moet en verrig kan word as op aarde, maar steeds is bereidwilligheid `n vereiste – waar die siel andersins sonder krag is. 

Solank `n siel net bewus is van haarself en haar treurige lot nog nie tot haar deurgedring het nie, is daar geen moontlikheid tot hulpverlening of toevoer van krag nie. Sy moet eers haar blik op haar omgewing rig, of, as sy eensaam in `n woeste omgewing is, moet haar gedagtes op die mense op aarde gerig wees, wie sy kon gehelp het, maar dit agterweë gelaat het.

(13 Maart) Sy moet berou daaroor hê as sy haar gedane onreg wil goedmaak. Dan sal daar ook wesens by haar aansluit wat in groot nood is. En sodra sy gewillig is om hulle te help, kry sy dadelik die krag om haar voornemens uit te voer. Eers moet die liefde in haar ontvlam word, wat egter dikwels `n lang tyd kan duur, maar wat deur liefdevolle ondersteuning van die kant van `n mens moontlik is, wanneer hy die siel opheldering gee oor wat haar ontbreek, as hy probeer om haar te onderrig, steeds daartoe aangedryf deur `n liefhebbende wil tot hulp.

Die liefde bereik alles en die liefde oorwin alles. Die liefde self is die krag wat aan `n siel verlossing verskaf. Solank die siel slegs aan haarself dink, kan sy baie moeilik uit haar haglike toestand bevry word. Sy kan egter gevoelig word en bereid raak tot liefde, as sy deur klein ligstrale getref word, omdat dit steeds maar net vonke van liefde is wat haar hart moet tref om sukses te hê.

Elke siel wat die duisternis as `n kwelling ervaar, word weldadig deur sulke ligstrale getref, en by haar is daar ook hoop dat sy daardie lig kan volg - dat sy dus ook bereid sal wees om daardie lig aan ander siele te besorg. En aan hierdie siele moet die liefde steeds gepredik word wat haar bekroning in Jesus Christus se Verlossingswerk gevind het. 

Ander kennis het hierdie siele voorlopig nie nodig nie; maar hulle moet die agtergrond van hulle ellendige posisie herken en ook weet hoe hulle die noodsituasie kan verhelp.

En eers as hulle daardie insig het, is hulle opgang verseker. Eers as hulle self aktief in die liefde wil wees, ontvang hulle krag. Hulle kan dan in liefde werk om steeds meer krag te ontvang en om in `n steeds helderder lig binne te gaan.

Daardie lig maak die siele buitengewoon gelukkig, en vanuit die blydskap word ook hulle wil tot liefde steeds groter en kan `n enkele siel in die hiernamaals verlossingswerk tot stand bring van die grootste moontlike omvang. Want sodra sy self die besef het, dra sy ook haar insig aan andere siele oor en probeer hulle tot dieselfde strewe in liefde aan te spoor. 

Want net soos op aarde geld ook in die geestelike ryk alleen die gebod: "Wees vir God lief bo alles en u naaste soos uself!"

AMEN

Wie sy lewe liefhet, dit sal hy verloor

B.D.5024.-.20 Desember 1950 

Die wil om te lewe beteken `n sekere oorwinning oor die dood. Sekerlik kan u nie die aardse liggaamlike dood gebied nie, maar ook dan nog kan die liggaamlike dood die oorgang wees tot die lewe - as die wil in die mens bowendien sterk word sodat hy die ewige lewe verwerf. En hierdie lewensweg word deur My goed genoem, ofskoon Ek die woorde gespreek het: "Wie sy lewe liefhet, sal dit verloor en wie dit weg gee, sal dit verkry !"

Wie net daaraan dink hoe hy vir sy liggaamlike lewe kan sorg, die sal heel spoedig ondervind dat hy self volledig magteloos is en van die aarde weggeneem word sonder om homself daarteen te kan verset. Hierdie lewensweg is dus nie bedoel om oor die dood te seëvier nie.

Die mens moet na die ware lewe van die siel verlang en vir die lewe moet sy wil homself met al sy krag insit. Dan is daar vir hom geen dood meer tot in ewigheid nie, dan sal hy lewe in lig en krag en ononderbroke werksaam kan wees tot eie geluk. Dan het hy waarlik die dood oorwin en die uittrede van die siel uit haar liggaam is `n ontwaking tot `n nuwe lewe, nie beswaard deur die liggaamlike omhulsel nie, vry van alle materie en tog in onvermoeide volheid van krag.

Hierdie lewe moet die mense op die aarde liefkry, en slegs daarna strewe om dit eenmaal te besit. Dan verlang hulle sterk na die dood, dan wil hulle die aardse lewe opgee terwille van die ware lewe in die ewigheid. Maar die mense hang nog teveel aan hulle liggaamlik lewe. Hulle vrees om dit te verloor, hulle het hulle aardse lewe lief, daarom verloor hulle dit en is hulle lot die dood. 

En weer word nie die dood van die liggaam bedoel nie, maar die dood van die gees, waarin die siel onherroeplik wegkwyn in dit wat die lewe op aarde liefhet. - En hierdie dood is erger as wat die mens dit vir homself kan voorstel, want hy het homself verloor, hy het die aardse lewe verloor en sy siel is sonder lig en krag, heeltemal magteloos en in die diepste duisternis.

Die geestelike dood is vir die siel `n onbeskryflike kwelling, omdat sy van haarself bewus is nie, dus nie uitgewis word op die oomblik van die dood nie, maar verder vegeteer in `n toestand wat vir haar verskriklik knellend is. Die verlange om gelukkig besig te wees sal altyd net `n lewende wese kan vervul, omdat daar net aan die krag toebehoort wat `n lewende wese in homself het, terwyl `n wese sonder krag dood is. Wat egter op aarde deur middel van die lewenskrag wat na die mens toestroom tot stand gebring word, kan uit suiwer wêreldse aktiwiteit bestaan, wat wel aardse stoflike goedere vermeerder, maar vir die geestelike ryk sonder waarde is - of ook in geestelike werksaamhede die onverganklike skatte oplewer, en sodoende ook `n lewe in die ewigheid verseker.En daarom moet die wil van die mens ernstig op die ewige lewe gerig wees, sodat hy dan die lewenskrag gebruik vir die win van die geestelike krag. Dan sal hy seëvier oor die dood, want dan is `n ewige lewe vir hom seker en hy sal die dood nie smaak tot in ewigheid nie.

AMEN

DEEL 2

Voorwoord

`n Lewende geloof in Jesus Christus verjaag alle angs vir die dood, want die dood van die liggaam hoef maar net `n oorgang te wees tot `n onverganklik lewe.

Die angs vir die dood is `n ongewilde bekentenis van die onrypheid van die siel. Sy ontbreek aan kennis oor geestelike dinge - en daarom het sy ook geen vertroue in die barmhartigheid van God nie.

Die angs vir die dood is `n duidelike kenteken in welke gesteldheid die siel haarself bevind, want eenmaal moet elke mens sy aardse liggaam verlaat, omdat daar vir sy siel `n ander "blyplek" toegewys word.

Dan sal die siel oes wat sy as mens op aarde gesaai het, en gelukkig is sy wanneer sy op aarde al vooruit gesorg het vir die ewigheid.

M.G.

Die wil om te lewe – Die angs vir die dood

B.D.2776.-.16 Junie 1943 

Die wil om te lewe is sterk ontwikkeld in die mens solank as wat die rypheid van sy siel nog minimaal is. Dit is ook begryplik, omdat die wêreld hom nog gevange hou en hom die vervulling van sy wense voortower. Om die aardse lewe op te gee, skyn die mens uitermate moeilik toe, solank die geloof aan `n voortlewe by hom ontbreek, want daardie geloof sou hom die hele aardse lewe anders laat bekyk. `n Diep gelowige mens beskou die aardse lewe slegs as `n tussenstasie, as `n skool wat hy moet deurmaak om opgeneem te word in die ryk - waar die eintlike lewe begin.

En hierdie geloof sal hom ook krag gee om alle hindernisse en probleme van die aardse lewe te oorwin, terwyl die ongelowige dikwels hieraan ten gronde gaan en selfmoord pleeg in die veronder​stelling, om dit self vir goed te kan eindig. Wie `n sterk geloof het, sal onbekommerd sy lewe opgee as dit van hom geëis word, want sy aandag is gerig op die lewe na die dood van die liggaam. Sy verlange is op die vereniging met God gerig, omdat hy voel dat eers dit die ware lewe is.

Solank die mens aandag aan die aarde en haar goedere skenk, is sy strewe na Bo belemmerd. Hy begeer dan met al sy sinne die wêreld, en die gedagte om van hierdie wêreld te moet skei is vir hom ondraaglik en neerdrukkend. En daaruit kan sy geestesgesteldheid afgelei word, want die liefde tot die wêreld doen afbreuk aan die liefde tot God en die naaste. Dan is die mens nog onryp van gees, dit wil sê, sy siel het haarself nog nie verenig met die Gees wat in hom is nie. Hy het geen insig nie en weet nie hoe om hier iets beter teenoor die aardse lewe in die plek daarvan voor te stel nie. 

Dan is elke gedagte aan die dood ook vir hom verskriklik, want hy wil lewe om te geniet. Hy begeer die goedere van die wêreld en slaan geen ag op geestelike rykdom nie. En die lae geestelike peil kan nie genoeg afgekeur word nie, want die mens is in die grootste gevaar om sy lewe te verloor, liggaamlik sowel as geestelik.

As hy die aardse lewe nie benut om kontak met God te maak nie, leef hy sy lewe tevergeefs. Daarom moet hy eerder sy aardse lewe opgee om nie onder te gaan in liefde tot die materie nie, wat gelyk staan met die geestelike dood. Want die aardse lewe is `n barmhartigheid, dit is aan die mens gegee tot `n hoër ontwikkeling van die siel en om die allesoorheersende materie te oorwin - om die geestelike ryk te kan binnegaan.

Solank die gedagte aan die liggaamlike dood vir die mens ondraaglik is, slaan hy geen ag op sy eintlike aardse opdrag nie. Die wil om te lewe is so sterk in hom, dat hy alles doen om daardie lewe te beskerm, om dit te verleng met die oortuiging dat dit self in sy hand lê, maar tog met `n gevoel van vrees om dit te vroeg te moet verloor. Eers wanneer hy rekening hou met die ryk hierna en glo aan `n voortlewe van die siel, begin die dood sy verskrikking te verloor. Want dan sien die mens eers dat sy aardse lewe maar `n voorstadium is van die eintlike lewe - wat ewig sal duur.

AMEN

Die vrees vir die dood

B.D.6616.-.8 Augustus 1956

Die dood is maar `n deurgang tot `n lewe wat ewig sal duur. En al u mense sou die dood nie hoef te vrees as u lewenswandel op hierdie aarde volgens My wil sou wees nie, as u hierdie aardse weg in die Goddelike orde sou afgelê het, sou daar geen skrik u ook in die aangesig van die dood oorval nie. U siel sou haarself verheug om die aardse liggaam te kan ontvlug - om in haar Vaderland te mag binne​gaan waar die aardse liggaam heeltemal oorbodig is. Maar tog kan daar nie van `n vergaan gespreek word nie, inteendeel wag die siel vir `n vry lewe vol van lig en krag. 

Jesus Christus het op die derde dag uit Sy graf verrys. Hy het u getoon dat daar geen vergaan is na die liggaamlike dood nie. Hy het u die bewys gegee dat `n regte lewenswandel `n verandering van `n aardse na `n geestelike liggaam tot gevolg het. Dat die mens bly bestaan en net sy omhulsel `n verandering deurgemaak het, wat vir die verblyf in die geestelike ryk onvoorwaardelik nodig is.

En sou u almal hierdie verandering deur uself tot stand kon bring, dan sou die dood waarlik sy prikkel verloor het. Maar omdat u mense nie glo aan `n lewe na die dood nie, bly u in gebreke om uself vir u verblyf in die geestelike ryk voor te berei. En omdat u siel gladnie uitsien om na die liggaamlike dood `n ligkol stralend geestelike kleed aan te trek nie, vrees u die dood - en dit ook met reg. Want u kan weliswaar nie vergaan nie, maar die gebondenheid aan die aarde kan nog eie wees aan u en die ontwaking na die dood sal dan nie vreugdevol wees nie.

Maar u sal ontwaak - al is u siel hoe gebrekkig gevormd. Sy sal die ondervinding hê dat sy nie vergaan het nie en ook nie kan vergaan nie. En onbewustelik vrees die mense, wat angs het vir die dood, hierdie lot. U moet egter aan Hom dink wat die dood oorwin het. Jesus Christus wil u tot lewe wek, Hy wil u `n ewige onverwoesbare lewe gee wat u nimmermeer sal verloor nie. Neem Sy barmhartigheids​geskenk aan en dink aan Hom in bange ure. Beveel u siel vir Hom aan en bid tot Hom dat Hy Homself oor haar sal ontferm, en haar mag help om te lewe. En u sal hierdie bede waarlik nie tevergeefs tot Hom gerig het nie. U vrees sal verdwyn en vir `n salige rus plek maak, `n rus - wat alleen Jesus Christus aan haar kan skenk.

`n Lewende geloof in Jesus Christus verjaag alle angs vir die dood, want dan weet die mens dat hy sal opstaan en lewe - soos Jesus opgestaan het op die derde dag. Wie egter nie die geloof in Hom besit nie, hy vrees die dood, of hy meen om verganklik te wees en dat hy tot niks sal terugkeer - waaruit hy ook voortgekom het. 

Die sal egter `n onaangename ontwaking vir hom wees, asook vir almal wat sonder Christus leef op aarde. En dit sal baie lank duur voordat hulle hulleself daarvan oortuig het dat hulle nie vergaan het nie, dat hulle egter slegs `n uitweg uit hulle dooie staat kan vind as hulle Hom aanroep, Hy wie hulle op aarde nie wou erken het nie, maar Hy alleen wat hulle weer die lewe kan skenk.

Die dood hoef maar net die oorgang te wees na `n nuwe onverganklike lewe. Hy hoef die mense in geen geval te verontrus nie, omdat Jesus Christus hom oorwin het. Want Hy het die verlossingswerk volbring om die mense te bevry uit `n toestand wat Sy teenstander in die wêreld gebring het. 

Maar die verlossingswerk en die opstanding van Jesus word nie juis deur die mense gewaardeer nie. Baie weet daarvan, maar glo tog nie daarin nie en hulle kan daarom ook geen voordeel van die gevolge van die verlossingswerk en die opstanding trek nie. Dog gee `n lewende geloof die mense die vaste vertroue en ontneem hulle daarom ook elke vrees vir die dood. En hulle sal salig ontslaap in die Heer en met vreugde ontwaak by Hom, in die ryk van lig en saligheid. Want vir hulle is daar vir ewig geen dood meer nie, vir hulle is daar alleen nog maar `n ewige lewe.

AMEN

Die angs om te sterwe. Vorige beskouings in die geestelike ryk

B.D.6637.-.6 September 1956

Die geestelike dood is veel verskrikliker as die aardse dood. Dit is die geestelike dood wanneer die mense die angs vir die liggaamlike dood onbewustelik vrees, want dit is juis die angs wat die mens oorval, wat nie aan `n voortlewe na die dood glo nie. Dit is die siel wat voel dat sy in `n armsalige toestand is, en wat hierdie bewussyn as angs op die liggaam oordra en wat homself daarom teen die sterwe verweer solank as wat dit vir hom moontlik is.

Die angs vir die dood is `n ongewilde toegee van onrypheid van die siel, want dit ontbreek haar aan alle kennis en daarom aan `n vertroue in God se barmhartigheid, wat hoop op hulp, wat haar te alle tye verleen sou word as sy om hulp sou vra. Sy bevind haarself in `n volslae duisternis en vrees onbewustelik `n nog dieper nag, wat sy tegemoet gaan.

`n Rypgeworde siel sal haar laaste uur volkome rustig verwag, want sy verlang na die bevryding uit haar liggaamlike omhulsel. Sy gee haarself oor aan Hom in Wie sy glo, en sy beveel Hom en Sy barmhartigheid aan. En dikwels mag hierdie siele voor hulle dood reeds `n blik slaan in die ryk wat op hulle wag. En stralend van geluk open hulle die oë om dit dan vir altyd te sluit en hulle liggaam te ontvlug, om binne te gaan in die ryk wat hulle mag aanskou het. Die angs vir die dood is `n duidelike teken in welke gesteldheid die siel haarself bevind. Baie hulp moet vanaf die kant van die medemense aan sulke siele verleen word, sodat sy nog in die laaste minuut kan ontwaak en haarself tot die Ene wend, wat haar wil en kan help.

`n Stil en innige gebed tot Jesus Christus kan een eerder laat opstyg as hy met `n siel meeleef wat in angs met die dood worstel, en wil meehelp om innerlike rus te vind. Want hierdie siel sal die hulp aanvoel en die laaste reddingsanker gryp. En sy word, wanneer sy haar liggaam verlaat het, deur die liefde van die medemens na Jesus Christus gedra, wat Sy oor nie sluit vir `n innige gebed om hulp nie.

Daarom moet die mense hulle in die besonder ontferm oor hulle wat die angs het om te sterwe, want deur die angs beken hulle dat hulle nog ver af staan van die lig, van die ware insig en daarom ook van God. Die angs vir die dood bewys dat hulle hulp nodig het, anders sou `n salige rus hulle vervul het wanneer hulle die uur van skeiding van hierdie aarde voel aankom.

En dit is `n werk van baie groot barmhartigheid en liefde om bystand aan `n bang siel te verleen, wat nou nog net daarin kan bestaan dat die Redder Jesus Christus Self aangeroep word, sodat Hy Homself oor hierdie siel mag ontferm. En hierdie liefhebbende smeekbede sal gehoor word en kan vir die siel haar redding beteken, sodat sy gespaar sal bly vir die duistere nag.

AMEN

Dink aan die tyd na die dood

B.D. 6625.-.18 Augustus 1956  

Eenmaal sal u almal die aardse liggaam moet aflê en vir u siel sal `n ander blyplek toegewys word. Geeneen van u sal sy lot ontgaan nie, elkeen is die einde van sy liggaamlike lewe met sekerheid te verwagte. Dit ken u dus, dat u bestaan op aarde begrens is en dat niemand homself kan verweer teen die dood van die liggaam wanneer sy uur gekom het nie.

Maar ondanks hierdie sekerheid, lei u `n lewe op hierdie aarde asof dit nooit sal ophou nie. U maak planne en werk steeds net vir later, sonder om te weet of u dit nog later sal belewe. U hou geen rekening met dit waarvan u seker is nie, u werk en ploeter slegs vir die korte lewe op hierdie aarde wat nie vir ewig duur nie. 

U sal egter nie vergaan nie, want u siel bly lewe, ook na u liggaamlike dood, en u siel is u eintlike ek. Dus is daar eintlik geen sterwe vir u nie, slegs `n verandering van u blyplek. En as u baie ernstig hieroor nadink, dan sal u wys handel as u daarvoor sal sorg dat juis die blyplek hierna, u gelukkig sal maak. U sal dan u sorg verskuif na die tyd waarin u nie meer op hierdie aarde vertoef nie, maar in die hiernamaals die lewe verder lei wat dan sodanig is dat dit ooreenkomstig u aardse lewenswandel is.

U almal sou ook yweriger wees wanneer u daarin sou glo, want hoe meer u sorg uitgaan na die behoud van u liggaam, hoe minder glo u dat u voortleef. En daarvan kan aan u geen bewys gegee word nie, omdat u aardse bestaan nie deur vrees bepaal mag word nie, wat egter elke sekerheid van `n voortlewe na die dood in u sou verwyder - by u wat nie uit vrye wil opwaarts streef nie.

Ander het wel die sekerheid in hulleself, hulle glo waarlik daaraan omdat hulle na Bo strewe. `n Strewe gebore uit angs voer nie tot voleinding nie. En daarom kan aan u mense nie bewys word dat daar `n lewe na die dood is nie, maar die geloof daaraan kan elke mens in homself opwek wat ernstig daaroor nadink - en altyd die ware wil doen.

Steeds duideliker word die mense gewys op die vinnige verganklikheid van alles wat hulle veels te hoog waardeer. Daar word mense midde uit die lewe weggeruk, sodat elkeen daaruit kan leer om ook sy lewe as `n geskenk te beskou, wat tog elke dag van hom ontneem kan word. Hy hoef maar net sy gedagtes wat by hom opkom die vrye loop te laat. na aanleiding van die skielike dood van een van sy medemense. Hy hoef slegs die gestorwene in die oneindigheid te volg. Hy hoef homself maar net dikwels besig te hou met hom wat nie vergaan het nie, maar slegs sy blyplek verwissel het - en waarlik, daar sou uit die geestelike ryk hande na hom uitgestrek word wat hom sou wil optrek. 

Maar al het die mens nie die sekerheid van `n verdere lewe nie, sou hy tog met die moontlikheid rekening moet hou, en as gevolg van die dood van medemense steeds weer hierdie moontlikheid tot homself laat deurdring en homself afvra - hoe sy lot wel sou lyk, as hy skielik sou sterwe.

Want solank die mens nie kan bewys, wat ook nooit moontlik sal wees nie, dat daar geen lewe na die dood is nie, sou hy steeds voorsorg moet tref. En dit sal hom ook nooit berou nie, as hy op die aarde nie net aan die liggaam dink nie, maar ook aan die siel; wanneer hy vir homself `n bietjie geestelike rykdom versamel het op die aarde, om hom dan in die geestelike ryk opwaarts te help. Dan sal die siel oes wat hy as mens op aarde gesaai het, en geseënd is die siel wat al op aarde voorsorg getref het vir die ewigheid.

AMEN

Die sterwensuur

B.D.2348.-.27 Mei 1942 

Die losraak van die siel van die liggaam is `n ontwikkelingsgang wat meestal verskriklik pynlik deur die liggaam ondervind word, omdat, vir `n skeiding sonder smart en pyn, `n bepaalde graad van rypheid vereis word - wat egter selde deur mense bereik word. Steeds sal die sterwensuur die nog onrype mens laat besef, dat hy versuim het om na so `n rypheid te strewe. Dat hy nou uit eie krag niks meer kan vermag nie, wanneer hy die menslike omhulsel verlaat. En na gelang die toestand van sy siel, sal die sterwensuur hom nou min of meer swaar tref.

Solank die mens nog op aarde vertoef, is hom ook die moontlikheid gegee om homself te ontdoen van afval substansies, en die siel sal haar Skepper in die hiernamaals dank as Hy die siel nog die geleentheid daartoe gee voor haar sterwe, sodat sy nie so in die hiernamaals hoef te ly nie. Omdat God regverdig is, moet die siel in die hiernamaals haar lot op haarself neem, en het sy veel groter lyding nodig om die graad van sielsrypheid te bereik. Sonder hierdie rypheid is die ingang in die ligsfere egter nie moontlik nie. Sodoende moet lyding en pyn die siel hierdie rypheid as resultaat bring en sodoende kan `n langdurige op sterwe lê, altyd as `n opwaartse gang beskou word.

Die mense sien maar net die pynlike staat van die lyding en dit dra daartoe by dat hulle al net daaroor die dood vrees, omdat die doodsuur vir hulle ondraaglik lyk. En tog is dit `n gevolg van die oorgrote liefde vir die mens, om hom `n des te helderder lig te laat toekom in die hiernamaals. Want aan hierdie liefde lê alles ten grondslag.

Lyding en smarte stuur God altyd maar net oor die aarde met die doel dat die liggaamlike verlange van die mens gedood moet word, dat hy meer aan sy siel dink en haar probeer vorm tot volmaaktheid. Elke leed wat sukses hierin het, is deur God geseënd. Die tyd op aarde gaan snel verby en kan met `n goeie wil deurloop word, deur afstand te doen van al die aardse. Dan vorm die siel haarself na God se wil en het aan die einde van haar lewenswandel geen buitengewone lyding meer nodig om die leerryk in te kan gaan nie.

Steeds dra die leed egter tot `n verhoogde rypheid by en is daarom `n barmhartigheid vir die mens, wat andersins sy foute en swakhede in die hiernamaals sou moes aflê - wat eweneens uiters smartlik sou wees. Dus bly die leed volstrek nie vir hom gespaar nie, al gaan die uur van die dood skynbaar stil en sonder smart verby. God ken die toestand van die siel van die mens en Hy weet ook van haar gewilligheid om al die onreine te bestry. En so kom Hy die mens tegemoet, deurdat Hy hom geleenthede gee om daardie voornemens uit te voer, deurdat Hy die sterwensuur nog tot `n laaste moontlikheid vir hom laat word om homself te ontdoen van alle afvalsubstansies, om gereinig in die ewigheid te kan ingaan.

AMEN

Die uur van die dood. Verklaring van die lyding

 B.D. 4033.-.30 April 1947

U sal nooit weet wanneer u einde sal wees nie en daarom moet u die barmhartigheid van God elke dag aanroep, sodat Hy homself na u toe mag wend in die uur van die dood; selfs wanneer u volgens die wil van God leef, kan u einde moeilik wees as dit daartoe moet dien om u heeltemal te ontdoen van afvalsubstansies en om vir ewig vry te maak. God se wysheid en liefde gaan na u toe uit, tot in die laaste uur op hierdie aarde, en as u siel nog vatbaar is vir verandering, word u nog geleentheid daartoe gegee tydens die uur van die dood. Daarom moet God toegewyde mense gereeld liggaamlik laat ly, waarvoor die mens geen verklaring vind nie, omdat hulle nie die liefde van God daarin kan sien nie. 

En tog is dit die liefde van God wat daardie leed oor mense laat kom, omdat leed die beste middel is om ryp te word en nog vir die siel binne `n kort tyd die graad op te lewer - wat nou in die hiernamaals toegelaat word om met lig deurstraal te word. En die siel dank haar Skepper as syself vry geword het, en God se liefde en erbarming besef.

En so moet alle lyding as `n bewys van liefde van God aangesien word en selfs die einde is geluksalig wanneer dit met leed gepaard gegaan het, ook al lyk dit nie so nie. Die siel maak haarself dan wel met pyn van die liggaam los, styg egter dadelik op in die ryk van die salige geeste. Sy verlaat nie alleen liggaamlik nie, maar ook geestelik die aarde en neem die uitgeryste substansies van die liggaam ook saam, want elke graad van lyding op aarde los die omhulsel op wat die siel nog omsluit. En salig is die mens wat homself nog op aarde totaal kan vrymaak van die onrype geestelike, want hy het die aardse lewe tot verlossing benut en hy sal homself ook nie meer teen die wil van God verset nie. Hy sal wel in die doodsuur worstel oor vrede van sy siel, maar die liggaamlike lyding egter nooit as onregverdig ervaar nie. Sy siel weet dat sy afloop, dat daar ook aan die liggaamlike leed `n einde sal kom en dat die siel uit die leed haar voordeel sal trek, ook al is sy nie meer in staat om hierdie insig aan die liggaam oor te bring nie.   

Die liggaam laat egter die siel los, sodra hy die byna berypte volmaaktheid van die siel voel, omdat sy opdrag, om hierdie siel `n blyplek te verskaf, dan vervul is. Die uur van die dood kan vir u almal moeilik wees, dit kan egter ook `n sagte inslaap vir u wees en u sal dan in die ligryk ontwaak - wanneer u geen leed meer nodig het nie; wanneer die siel haarself reeds op aarde met God verbind het en Hy haar nou tuis bring na Sy ryk - na u Vaderhuis - om u salig te maak. U weet egter nie hoe u einde sal wees nie, bid daarom tot God om erbarming. Bid tot Hom vir Sy barmhartigheid en krag, wanneer God nog lyding vir u nodig ag, en u sal ook die uur van die dood verdra. Slegs u liggaam sal ly, die siel sal egter die liggaam vol vreugde verlaat en opwaarts vlieg na die sfere van die lig.  

AMEN

Die voortleef van die siel na die dood

B.D. 7343.-.21 April 1959 

Een ding is seker, dat u leef, ook al is u liggaam gedoem om te sterwe. Maar dit hang maar net van uself af in welke toestand u leef na u liggaamlike dood. Of u lewe geluksalig is, wat dan ook `n egte lewe genoem kan word, of dat u sonder lig is en magteloos is - wat gelyk staan met die dood, terwyl u tog die besef van u bestaan behou en daarom smartlike pyn moet ly. Maar dit sal nooit gebeur dat u heeltemal vergaan nie, dat u niks meer van uself weet nie en dat u bestaan uitgevee is. En omdat u nou eenmaal bly bestaan, moet u besorg wees daaroor om aan uself `n toestand van geluk te verskaf, solank u as mens op hierdie aarde vertoef. 

Want u lot later in die ryk hierna is `n aangeleentheid van u eie wil. U het dit in eie hand, na gelang van u lewenswandel wat u op hierdie aarde gelei het. Was dit `n lewe in onbaatsugtige naasteliefde, dan kan u ook seker daarvan wees dat u `n geluksalige lot kan verwag. Het u egter maar net geleef vir u eie "ek" en het dit u aan liefde tot die naaste ontbreek en dus ook tot God, dan kan u ook met sekerheid `n smartlike toestand verwag. Want dan word u arm en ongelukkig beskou, omdat dit u aan lig, krag en vryheid ontbreek, wat u dan as `n onuitspreeklike kwelling sal ondergaan. 

Dat u mense op aarde so weinig geloof heg aan `n voortlewe, het ook sy invloed op u lewenswandel. U handel onverantwoordelik teenoor u siel, omdat u nie glo dat sy bly bestaan wanneer u liggaam sterf nie. En u glo nie dat die siel u eintlike "ek" is en dat sy alles net so ervaar as in die aardse lewe nie. Dat sy na geluk en lig verlang en dat dit haar bitter berou wanneer sy net `n glimp lig aan insig verwerf het, waardeur sy haar eintlike aardse opdrag insien en terugskouend die bitterste verwyte vir haarself maak, omdat sy dit nie vervul het nie; terwyl die siele wat die ligsfere mag ingaan, lof en dank sing, en nou vol van krag in vryheid werksaam kan wees tot hulle eie geluk​saligheid. 

`n Vergaan is daar dus nie. Maar in welke gesteldheid die siel haar bestaan ervaar, beslis u mense op hierdie aarde self. Want hierdie tyd is aan u gegee, sodat u die toestand van u siel, wat nog baie gebrek​kig was in die begin van u menswording, kan verbeter. En daarom moet die arbeid aan die siel van die mens dit wees, - om aan haarself `n waar en onverganklike lewe te besorg, sodat sy eenmaal die ryk van lig in vryheid kan ingaan, waar sy nou, na gelang van haar staat van rypheid, kan werk, wat wel in verskillende grade moontlik is, maar altyd dan eers lewend genoem kan word, wanneer die siel eenmaal die ryk van die lig mag betree.  

Die siel kan egter ook aan die einde van haar aardse lewe net so gebrekkig wees as in die begin. Ja, sy kon selfs nog meer verduister geword het en dan is haar toestand nes die van die dood. Dan het sy haar lewe op aarde misbruik, sy het nie die barmhartigheid van haar beliggaming benut nie en tog sal sy nie vergaan nie. En dit is `n baie treurige en beklaenswaardige toestand, en tog deur eie skuld, want slegs die wil van die mens is beslissend vir die lot van die siel - en hierdie wil is vry.

As die mense tog maar wil glo dat daar `n voortlewe na die dood is, dan sou hulle meer bewus gewees het van die verantwoordelikheid van hulle lewe op aarde en sal hulle hulleself inspan om uit die diepste diepte op te styg. Maar ook tot glo kan geen mens gedwing word nie, dog word elkeen gehelp om tot geloof te kom.

AMEN

Hou die dood voor oë

B. D. 2912.-.6 Oktober 1943 

Hou die uur van die dood voor u gees en vra uself af hoe gereed u is vir die ewigheid. Gee vir uself rekenskap hoe u verhouding met God is en hoe u die talent gebruik het, wat Hy u gegee het vir u tyd op aarde. Ondersoek uself of u uself staande sal kan hou voor die regterstoel van God, of u aardse lewenswandel reg is voor God, of u die liefde beoefen het en of u elke uur bereid was om hierdie aarde te verlaat - sonder vrees dat u uself voor God sal moet verantwoord.

Bedink, dat met die dood ook u krag ten einde is. Dat u uit eie krag niks meer kan vermag as u siel in `n onvoltooide staat van die aarde heengaan nie. Vra uself af of u tevrede is en gerus van die wêreld kan heengaan. Oefen streng kritiek op uself uit en probeer uself dan te vervolmaak. Gebruik elke dag wat u nog gegee is, want solank u nog op die aarde vertoef, kan u nog veel bereik. U het nog die moontlikheid om uself te louter, omdat u die krag daartoe het en dit nog kan vergroot deur werke van liefde. 

Hou die dood vir uself voor oë en besef dat u `n swak skepsel is. Dat u dit vir geen uur sal kan uitstel as God die uur van sterwe vasgestel het nie. En bid innig tot God vir erbarming, om Sy barmhartigheid en Sy bystand, dat Hy Sy liefde vir u sal skenk en saam met Sy liefde, ook die krag wat u opstyg (na die ligryk) sal verseker.

Hou steeds net hierdie doel voor oë, dat u moet ontwaak om dan ewig te lewe - as die aardse lewe geëindig het, en leef dan volgens daardie doel. Vervul die wil van God en bedink steeds dat elke dag op aarde vir u die laaste kan wees, dan sal u uself voorberei en bewustelik lewe. En u sal dan sonder vrees ontslaap en binnegaan in die ryk van vrede - in u ware Vaderland. 

AMEN

Die siel wissel van blyplek. Die dood

B.D. 6817.-.29 April 1957

Die siel is u eintlike ek wat onverganklik is en sy kan slegs van blyplek wissel, met die dood van die liggaam, wat die gang oor die aarde beëindig het om weer in `n andere sfeer verder ryp te word - as die siel nie volhard in verset teen My nie, omdat sy andersins in die diepte sal sink.

Hierdie gedagte moet u dus verbly, dat u geen dood te vrees het nie, dat u sal voortleef, ofskoon u die aarde moet verlaat - en dat hierdie lewe heelwat mooier en verblydender is as wat die aardse lewe ooit vir u kon gewees het. U moet die dag vol goeie hoop tegemoet gaan waarop u uiterlike omhulsel van u eintlike ek afgeneem sal word, waarop al die laste van u sal afval en u uself maklik en onbekommerd kan beweeg en kan opgaan in u ware Vaderland, wat u waarlik heerlikhede bied wat u geen voorstelling van het nie. 

U moet jubel en juig dat daar geen dood meer vir u is nie, omdat u siel maar net `n verandering van blyplek ervaar wat haar oneindig kan verbly.

Waarom vrees u die dood, of gaan u met `n gevoel van onbehae die einde van u aardse lewe tegemoet? Waarom het die dood vir u mense `n verskrikking geword? Waarom roep dit `n angsgevoel by u op, terwyl dit tog in der waarheid slegs `n oorgang na `n andere sfeer is? Dit is omdat u onbewustelik voel dat u nie korrek leef op aarde nie, omdat u siel nie daardie lig vir haarself verskaf het, wat elke vrees van haar sou weggeneem het nie.  

Want `n mens wat My gebooie van die liefde vervul, wat dus volgens My wil op die aarde leef, ervaar geen vrees vir die dood nie. Hy verlang om van sy aardse omhulling ontslae te raak, omdat hy `n verlange het na sy ware Vaderland. Want die liefde het `n helder lig in hom ontsteek, sodat hy nou al sien dat hy homself later ook in My nabyheid sal bevind waar geen leed en geen pyn, geen droefheid hom meer kan oorkom nie, waar hy veilig sal voel in My liefde. 

En hierdie geluksalige sekerheid kan alle mense hê, dat hulle `n moeilike bestaan vol leed, by hulle sterwe verwissel met die geborgenheid. As hulle maar met daardie doel voor oë, hulle aardse lewe sou kon aflê, as hulle steeds die innerlike stem sou volg wat hulle My wil duidelik te kenne gee. As hulle al op aarde die ware verhouding sou gevind het met My, hulle God en Vader van ewigheid. 

Die gedagte dat met die liggaamlike dood alles afgehandel is, is reeds die beste bewys dat die lewenswandel van die mens nie volgens My wil is nie. Want hierdie gedagte word ingegee deur die vyandige gees wat die mense wil verhinder om tot die ware insig te kom, en dit daarom ook die verlange na `n bestaan vol van aardse genietinge steeds weer vergroot.

Die mense glo nie aan die onverganklikheid van hulle ek nie, hulle stel dieselfde begrensing wat ook vir die uiterlike omhulsel bestaan. Daarom probeer hulle volop van die aardse lewe op elke moontlike manier te geniet, steeds maar denkend aan hulle liggaam, maar nie aan hulle siel nie, wat dan na die liggaamlike dood `n baie twyfelagtige lot op haarself moet neem en niks van die heerlikhede van haar ware Vaderland kan belewe nie. Want vanweë haar gebrekkige groei, kan sy nie in sulke sfere, waar onvermoede salighede op haar wag, opgeneem word nie.  

Wel is dit dan ook nog vir haar moontlik om haarself uit die diepte los te maak en hoër sfere binne te gaan, maar dit vereis veel meer oorwinning en inspanning as op die aarde en kan nie sonder hulp geskied nie. Maar ook dan moet die siel self die wil daartoe ophaal, wat op aarde heelwat makliker is. 

Die ek kan nie vergaan nie, maar sy skep vir haarself die lot in geluksaligheid of ellende. En eers wanneer die mense hulle liggaam nie as die lewend beskou nie, maar die siel wat in die liggaam ingestort is, as die eintlike ek leer sien, sal hulle meer bewus van hulle verantwoordelikheid op aarde lewe en dan ook die dood nie meer vrees nie, wat slegs die aardse liggaam, maar nie die in hulle wonende siel betref nie.

Dan sal hulle volgens My wil lewe en na die uur verlang waarin die siel haarself mag losmaak van haar uiterlik omhulsel, om te kan ingaan in die ryk wat hulle ware Vaderland is.

AMEN

Die dwaalleer van die sieleslaap

B.D. 6541.-.6 Mei 1956 

Dit is `n besonderse verkeerde gedagte om te meen dat die siele van die gestorwenes vir ewig slaap, totdat die dag van die oordeel gekom het. Hierdie gedagte gee `n blyk van `n algehele onwetendheid oor die ontwikkelingsproses van die siel; en verder toon dit aan dat die houding teenoor My nie reg is nie, anders sou die mens nie so verkeerd kon gedink het nie, en hy bewys dus dat `n geloof in `n voortlewe van die siel na die dood, nie aanwesig is nie. Want `n doodslaap wat ewighede lank duur, soos wat dit aangeneem word, kan nie as `n "voortlewe" aangetoon word nie.

Hierdie foutiewe gedagte is bowendien `n groot nadeel vir alle siele van hulle wat gesterf het, omdat die ware gebed vir hierdie siele agterweë bly en die hulp daarom nie aan hulle verleen word wat alle siele so dringend nodig het nie.

Maar die mense wat hierdie sienswyse eie gemaak het, wat verkeerd onderrig was, laat hulleself nie onderrig nie en bly aan hierdie dwaling vashou soos aan `n evangelie. Maar ook hier is die invloed van My teenstander duidelik te merk, wat juis die bid vir hierdie siele wil verhinder, omdat so `n gebed hulle help om te kan vryword vir wie hy probeer teëgaan.

Maar al word hierdie waarheid teenoor hierdie dwaalleringe gestel, die mense neem dit nie aan nie en neem nie die ware weg wat duidelikheid aan hulle kan verskaf nie. Hulle hoef slegs in opregtheid na My toe te kom vir opheldering, wanneer hulle die wat hierdie dwaling wil regstel, nie wil glo nie. Hulle hoef hulleself maar net tot Myself te wend, maar hierdie weg neem hulle nie en daarom is hulle onontvreembaar en wend hulleself nie van hulle dwaling af nie. 

Die siele van sulke mense wat gesterf het, is egter in groot nood as niemand hulle in gebed onthou nie. En ook kan die mense op aarde nie vanuit die geestelike ryk op hoogte gebring word van die ware toedrag nie, omdat hulle nie glo aan `n verbinding van die ligwêreld met die aarde nie en hulleself daarom nie in gedagtes oorgee aan kennis oordraging nie.

Vir hulle geld slegs die menslike lewe op aarde tot die dood, en hulle voorstelling van `n ewige slaap van die siel tot aan die "laaste oordeel", bewys slegs dat hulle alle kennis ontbreek oor die verlos-singsproses van die geestelike, oor My wese wat Liefde, Wysheid en Almag is, en oor die Verlossingswerk van Jesus.

Hulle kennis is verskriklik beperk en is in die geheel nie volgens die waarheid nie. En kom hulle met die waarheid in aanraking, dan bestry hulle dit. Tog soek hulle daarna om hulle mening met die woord van God, met die Skrif, te bewys. Maar hulle ontwaakte gees laat hulle nie hierdie plekke in die Skrif vind nie, maar My teenstander, wat self My woord tot eie voordeel gebruik wanneer hy verwarring kan stig; waar hy egter weer net daar slaag waar slegs die verstand van die mens besig is, waar Ekself nie om verligting deur die gees aangeroep word nie - wanneer die mens opheldering verlang nie.

Die letter is dood, net die gees maak lewend. Wie homself nie eerste aan My oorgee, sodat Ek sy denke reg kan lei nie, vir hulle sal die letter waarlik die dood beteken. Want ook My teenstander kan homself van letters bedien, wat hy net op `n baie ander manier uitlê en so die grootste dwaling vir die mense aanneemlik laat lyk.

Dit is waarlik `n bedenklike leer, die leer van die doodslaap van die siel. Dit is `n leer wat ook in die hiernamaals die hewigste verontwaar​diging teweegbring by die siele wat hulp nodig het wat weliswaar lewe, maar tog so swak is, dat hulle dankbaar sou wees vir alle toevoer van krag, wat `n gebed in liefde hulle sou kon verskaf.

Die mense moes dikwels in hulle gebede aan die siele dink wie se verwante op die aarde in daardie wangeloof lewe, sodat ook hulle kragtig kan word en opstyg - en nou van hulle kant weer deur gedagtes hulle verwante kan beïnvloed. `n Lewe in liefde op aarde sal die siele ook spoedig `n duidelike insig verskaf. Maar tog moet hulle hulleself eers van dwaalleringe vrymaak, voordat hulle `n arbeidsveld vir hulleself toegewys kry, omdat alle dinge in die geestelike ryk, uit die verbreiding van die suiwere waarheid bestaan.

Daarom is die siele wat al op aarde `n lewe in liefde lei, gelukkig en kan hulleself daarom maklik losmaak van verkeerde opvattings en `n geestelik besit wat foutief is. Die ander bevind hulleself egter in die grootste nood, want elke dwaalleer het `n skadelike invloed op die siel en wel in die besonder die leer van die doodslaap van die siel. Want dit kan werklik tot `n verduistering lei wat gelyk is aan die dood, omdat ook die moontlikheid vir hulpverlening terselfdertyd geringer is, juis deur die gedagte dat gebede geen nut het nie. Wie homself egter in opregtheid tot My wend, sal helder en duidelik insien hoe verkeerd hierdie leer is.

AMEN

Korte of lange lewensduur

B.D.7538.-.4 Maart 1960 

Dit is geen lang tyd wat vir u aardse lewe toe gemeet is, in vergelyking met die eindelose lang tyd van u ontwikkeling hiervoor, wat u self na die tyd nie sal kan skat nie. En u aardse lewe kan ook nog verkort word, sodat u al vroegtydig opgeroep word vir die ewigheid. Daarom moet u met alle ywer op u siel bedag wees en haar steeds al die moontlike gee wat haar pas. U moet haar voeding gee, sodat sy geen gebrek hoef te ly nie, al is haar bestaan op hierdie aarde maar kort.

U moet haar steeds ryklik van spys en drank voorsien en nooit op `n baie lang lewe op aarde reken nie, want u ken nóg dag, nóg uur van u liggaamlik einde. U siel kan egter in `n baie kort tyd tot rypheid kom, as u wil goed is en haar help om haarself te voltooi. Geen mens kan sy lewensduur bepaal of is daarvan op die hoogte nie, en juis hierdie onwetendheid moes hom aangespoor het tot ywerige arbeid aan sy siel. Hy moes sy lewe so gelei het, dat hy elke dag rustig as die laaste kon beskou, sonder om vir sy sieleheil te moet vrees.

En in die eindtyd sal verskriklik baie mense hulle lewens beëindig, want daar sal nog `n groot sifting plaasvind en baie mense sal terwille van hulle eie sieleheil voortydig opgeroep word. En wel, omdat hulle op aarde versuim het om aan hulle siel te werk, maar wat tog nie aan die onbarmhartige woede van God se teenstander ten offer sal val nie, wat hulle maar steeds dieper in die afgrond trek as hierdie siele nie nog vroegtydig van hom ontruk word nie.

Juis die mense sonder geestelike strewe, dink nie aan `n vroeë dood nie. Hulle ly hulle lewe onverantwoordelik sonder om egter net genoem te kan word. God erbarm Homself oor hulle en Hy wil hulle help om hulleself verder te ontwikkel in die hiernamaals, waar dit wel veel moeiliker vir hulle sal wees, maar tog nie onmoontlik nie; terwyl die lot van hierdie siele op aarde miskien `n algehele wegsinking in die diepte kan wees, wanneer hulle sonder verantwoordelikheids​besef deur die lewe gaan.

Geleenthede waarby u kan rypword tydens die aardse lewe word genoeg vir u gebied, maar as u dit nie benut nie, maak u ook geen goeie gebruik van die lewe as mens nie, wat u slegs gegee word met die doel om u siel te vervolmaak. En dan is dit ook om te eien of u `n lang of slegs kort tyd op aarde het, as u die barmhartigheid van die beliggaming as mens nie benut en u siel tot haar uiteindelike voltooiing bring nie. 

En al bereik u `n hoë leeftyd, die aardse lewe is tog maar kort, gemeet aan die tyd van u voorafgaande ontwikkeling. Desondanks is ook `n korte lewensduur op aarde voldoende om u doel op die aarde te verwesenlik. Dus is u rypheid nie afhanklik van die duur van die lewe op aarde nie, maar slegs van u wil wat die bestaan volgens sy bedoeling benut.

En steeds weer word die ware weg vir u deur die woord van God getoon, om die voltooiing van u siel te bereik. Steeds weer word die Goddelike gebooie van die liefde vir u voor oë gehou, waarvan die nalewe die enigste doel van die menslike bestaan is - want die liefde kan u altyd beoefen. U siel sal voordeel daaruit trek as u `n lewe in liefde lei. Onderhou u egter nie hierdie twee gebooie nie, dan is u lewe nutteloos en u verantwoording des te groter, hoe langer u aardse lewe duur. Dan kan u slegs dankbaar wees as u lewe verkort word en die moontlikheid nog oop bly vir `n verdere ontwikkeling in die ryk hierna - sodat u nie heeltemal verlore gaan aan die einde der tye nie, waar elkeen geoordeel sal word volgens sy werke.

AMEN

Die vroeë dood van kinders (antwoord op `n vraag )

B.D.8772.-.6 Maart 1964 

Ek sal u van krag voorsien, omdat Ek u medewerking op aarde nodig het, waarvoor u vrye wil egter vereis word. Ek kon waarlik vir Myself ook houers kies en hulle bestem om vir My werksaam te wees, maar dit is nie met My ewige wet van ordening in ooreenstemming nie. Want slegs die vrye wil moet en kan beslissend wees, wat dan ook die sekerheid van slaag bied. Daar is wel mense wat ook bereid is om vir My te arbei, maar dikwels ontbreek die voorwaardes om `n verlossing op aarde te bewerkstellig. Daarom weet Ek wie hierdie arbeid vrywillig op homself sal neem en My as `n geskikte opnamehouer sal dien. En so `n houer sal Ek dan ook weet om te behou en deur alle nood​situasies heen lei, in die besonder wanneer die verlange na die wêreldse, nie meer `n mens vervul nie. As hy aardse verlangens heeltemal opsy sit, juis terwille van geestelike arbeid, wat hy as bomate belangrik insien. En daarom sal u die arbeid in My wingerd kan deurgaan en u moeite sal altyd deur My geseënd wees, want dit gaan daaroor om nog veel opheldering te verskaf aan die mense wat `n oop oor daarvoor het, wie hom self met My in verbinding stel en vrae opdiep wat Ek vir hulle deur My dienare op aarde beantwoord.

Dit word u steeds weer gesê dat Ek baie skole het in die geestelike ryk en dat die hele universum skeppinge bevat wat alles vir die rypword van die eens gevalle geestelike moet dien. En elke skeppingswerk het sy eie bestemming, dit sal steeds ten dienste staan van die opwaartse ontwikkeling van die wesens van wie hulle toestand beantwoord aan die lewensvoorwaardes van die skepping.

En so kan siele wat die gang deur die skeppings van die aarde afgelê het, hulleself ook op ander hemelliggame beliggaam, terwille van bepaalde kapasiteite, wat net Ek kan sien, en wat `n rypword op andere hemelliggame veilig ag en dan vir die siele ook nog die beliggaming as mens op aarde kan gee - en hulle dan dikwels al met `n bepaalde missie kan belas.

En dit verklaar dan ook vir u die sterwe van klein en die kleinste kindertjies, wie se siele nie opgewasse is teen hulle gang oor hierdie aarde nie, wat egter nie as heeltemal weerspannig teen My bestempel kan word nie, sodat Ek vir hulle `n ander moontlikheid tot verdere ontwikkeling gee, in een van die tallose skole - wat ook meestal aan hulle taak voldoen en `n wese van `n sekere rypheid oplewer.

Dit is weliswaar nie vir hierdie wesens moontlik om die kindskap van God te bereik nie, waarvoor `n goed volbragte lewe op aarde `n voorwaarde is. Tog kan hulle ook eenmaal weer, wanneer hulle al `n hoë liggraad bereik het, na die aarde toe kom ten behoewe van `n missie, en kan hulle dan ook die kindskap van God verwerf.   

By die beliggaming van die siel as mens, speel daar soveel omstandighede, begaafdhede en ook die graad van rypheid wat sy reeds in haar voorstadia bereik het, saam, en wat nie deur `n aardse lewe afgeneem mag word nie, maar wat deur die swakheid van die liggaam kan verminder, as die siel haarself beliggaam in `n moeder​liggaam wat nie vir haar toestand geskik is nie, sodat die probleme wat sy het om ryp te word, dan groter is en `n totale mislukking tot gevolg kan hê.

Maar dan bevry Ek die siel weer van haar omhulsel en plaas haar daarheen waar daar vir haar `n hoër ontwikkeling makliker en verseker is, omdat die siel My geen sterk weerstand gebied het nie.

Sodoende is daar veel moontlikhede om die eens gevallene te help om tot My terug te keer. Wel is die aarde die geringste en ook armsaligste skeppingswerk, wat egter die hoogste geestelike sukses kan oplewer wanneer die wese bereid is om hierdie weg te gaan. En tog sien Ek vooraf of die vrye wil of ook ander redes `n verdere rypwording van die siel onmoontlik maak, en steeds sal Ek helpend ingryp, daar waar die hulpeloosheid van die siel dit vereis, sy wat haar opgelegde lot nie kan nakom nie en My tog nie met opset weerstaan nie.

U mense kan dit nie beoordeel nie, maar alles vind sy rede in My liefde en wysheid. En so moet u ook met die vroeë dood van kinders `n beweegrede van My kant aanneem, want niks geskied deur My sonder sin of doel nie. Alles gebeur net vir die welsyn van die geestelike wat homself eens afgewend het, en wat weer na My toe moet terugkeer.

En Ek het oneindig veel moontlikhede om My doel eenmaal te bereik, en eens sal uself ook alles ken en insien wat die aanleiding was van My bestuur en die uitvoering daarvan. Ek is egter steeds besorg oor die swakke en Ek sal hom op elke wyse bystaan. Want Ek ken ook die mate van weerstand van `n siel, hoevêr sy verswak is en of en hoe sy nog verder sal verslap. En daaraan beantwoordend plaas Ek die siel daarheen waar sy haar doel die vinnigste kan bereik.

(7 Maart) Wel is die gang oor die aarde die enigste moontlikheid om die kindskap van God te bereik, maar Ek weet ook dit, en in welke mate, `n siel in gevaar is om ook die reeds bereikte graad te verloor en af te gly. En dan verhinder Ek dit met die oog op die nog geringe weerstand teen My, maar sodat die vrye wil nie daardeur geskaad kan word nie en sodat dit ook nie `n terugval uitskakel nie.

Die siel kan egter al vóór haar beliggaming as mens beslis of sy die gang oor die aarde wil gaan, en haar vrye wil word gerespekteer. En so kan die lot ook uitgelê word van kinders wat die dood deur geweld gevind het, wat ook die geleentheid gebied word om hulle ontwikkelingsgang op andere hemelliggame voort te sit en ook ryp te word, al is dit ook onder ander voorwaardes. 

Die mense kan egter nie alles deursien nie, My bestuur en My werksaam wees sal nooit ten volle deur u begryp word nie. Maar Ek ken tallose weë om My skepsele opwaarts te help en Ek ken ook die verloop en die afloop van elke aardse bestaan. 

Elke siel kan, as sy dit ernstig wil, weer as mens na die aarde kom, met die doel om die kindskap van God te bereik, wanneer sy in `n bepaalde graad van lig staan, en vrywillig `n missie op haarself neem - wat dan `n groot eis aan so `n siel stel.

En tog gryp Ek alleen dan in en bring Self `n verandering in die gebruiklike verloop aan as `n gewillige siel daarmee geholpe kan word, wat egter net Ek alleen weet. Die gang oor die aarde as mens is moeilik, en krag is daarvoor nodig en die wil om dit met geestelik sukses af te lê. Die swakke help Ek te alle tye as hy My geen sterk teenstand meer bied nie. Op welke wyse My hulp tot uitdrukking kom, moet u aan My liefde en wysheid oorlaat. Maar steeds sal Ek moeite bly doen om My skepsele tot die uiterste voltooiing te bring, en steeds sal Ek die middele aanwend wat My sukses sal verseker. Want Ek verlang na My kinders en daar sal nie een in die verderf stort wat al op pad is na My nie, wie Ek sien en waarna Ek dan ook optree.

AMEN

Vroeë dood - Hoë ouderdom. Die barmhartigheid van God

B.D. 3260.-.18 September 1944

Dit hang van die wil van God af, in welke graad van geestelike rypheid die mens uit die aardse lewe na die geestelike ryk teruggeroep word. Dit is ook `n skynbare onregverdigheid wat die opvatting van die mense kan versterk dat God bepaalde mense sou uitgekies het om salig te word, terwyl andere weer deur Sy wil moet wegkwyn in `n toestand wat van God verwyder is. En tog is hierdie mening heeltemal verkeerd, want ook hier is die goddelike liefde en wysheid aan die werk, wat altyd die wil van die mens ken en daarom die lewe dan beëindig wanneer `n hoër ontwikkeling op aarde twyfelagtig is.

In die gebonde toestand, vóór die beliggaming as mens, was daar slegs `n ononderbroke opwaartse ontwikkeling - tot die wese die graad van rypheid bereik het wat hierdie laaste beliggaming toelaat. Nou egter bepaal die vrye wil van die mens self en dan kan die opwaartse ontwikkeling ook verder gaan, maar eweso kan `n stilstand of agteruitgang intree. En weer kom dit daarop neer of die mens sy aanvanklike graad van geestelike rypheid reeds as sodanig verhoog het en dan eers in gevaar kom dat hy in sy ontwikkeling bly vassteek, of dat hy op `n gelyke vlak bly staan soos in die begin van sy beliggaming en daar dan `n agteruitgang te vrees is. 

Dan is dit steeds `n werk van God se barmhartigheid wanneer die mens sterf as hy op die hoogtepunt van sy ontwikkeling op aarde gekom het, dit wil sê, wanneer die liefde van God hom daarvoor bewaar om nog verder af te gly of `n verdere lewe vir sy siel onbenut te laat. Want des te groter word sy skuld, hoe meer hy die tyd van barmhartigheid van sy beliggaming in beslag neem sonder om dit te benut. `n Mens kan in sy jeug sy weg omhoog gaan en dan sy strewe beëindig, en sy tot nou toe verkreë ontwikkeling gaan dan nie verder nie. Dan roep God hom op en gee hom in die hiernamaals verdere moontlikhede om te voltooi. 

Die mens kan egter ook eers in latere jare sy wil verander en sy nog gebrekkige ontwikkeling kan dan `n skielike hoë vlug neem, en sodoende kan hy `n hoër graad van rypheid bereik, ofskoon hy voorheen `n lang tyd laat verbygaan het, sonder om aan sy siel te dink. Dan word `n lang lewe deur God aan hom geskenk, want God sien die wil van die mens al van ewigheid af en Hy het sy lewensloop daarmee ooreenstemmend bepaal, want elke menselot word goed deur die liefde en wysheid van God oorweeg, maar is nooit afhanklik van God se willekeur nie.  

God sou geen mens die moontlikheid tot rypwording op aarde ontneem nie, as hy bereid sou wees om dit te benut. Dog word baie weinig ag geslaan op Sy barmhartigheid en die mense is ook nie bereid om aanwysings, wat in verband staan daarmee, aan te neem nie. En omdat God vanaf ewigheid weet welke mense besonder afwysend teenoor Hom staan, omdat Hy ook weet wanneer die mens die hoogste graad in sy ontwikkeling op aarde bereik het, is ook die duur van sy aardse lewe vanaf ewigheid vasgelê. En hierdie tye is heeltemal verskillend van duur, soos wat die Goddelike wysheid dit as doeltreffend en suksesvol sien.   

Maar nooit sal God `n lewe op aarde, wat die mens nog `n hoër rypheid belowe, voortydig beëindig nie. Want altyd is God se liefde maar weer besorg dat die mens die hoogste moontlike voltooiing op aarde bereik en nooit sou Hy die mens `n moontlikheid weerhou, wat nog `n rypwording tot gevolg sou kan hê nie. Dog ken Hy van ewigheid af elke opwelling van die menslike wil en Hy behoed die siel dikwels vir `n totale teruggang, dit wil sê, vir `n wegkwyn, wat sou plaasgevind het as Hy daardie aardse lewe nie beëindig het nie.

Daarom sal diegene wat voortdurend opwaarts streef `n hoë leeftyd bereik, soos omgekeerd `n hoë ouderdom steeds nog van `n langsame ontwikkeling omhoog blyke gee, ook al is dit nie sigbaar vir die mense nie. Altyd is `n lang lewe op aarde `n barmhartigheid, maar ook `n lewe van korte duur is `n blyk van die liefde van God, wat steeds aan die werk is - ook al kan die mens dit nie altyd herken nie.  

AMEN

Doel van die voortydige sterwe

B.D.3258.-.16 September 1944 

Voortdurend word die vergaan van aardse sake vir die mense voor oë gehou, en steeds word hulle gekonfronteer met die dood - wanneer tallose mense voortydig sterf. Hulle staan magteloos teenoor die gebeurtenisse wat leed en ellende oor die mense bring. Maar hulle verander nie hulle ingesteldheid nie, en Hulle dink ook nie oor die eintlike oorsaak van die lyding en die vervroegde sterwe van mense na nie. 

Daarom neem die leed steeds smartlike vorme aan. Die mensdom sal die komende wêreldgebeure vol ontsetting te voet volg, en verstyf van skrik oor die grootte van die rampspoed wat oor hulle uitbreek, maar hulle wil dit nie anders nie en tog kom die mense heeltemal nie onder die indruk van die ellende van die tyd nie - en trek geen voordeel vir hulle siel daaruit nie.

En daarom gebruik God die sterkste middele om hulle wakker te skud uit hulle letargie. Want of die mense liggaamlik ly of ook deur wêreldse sake, hulle siele bly onaangeroerd daardeur. Hulle bly onverskillig teenoor die slae van die lot waar hulle andersins sou probeer om hulleself te verander, vanuit die besef dat hulle geestelike houding die aanleiding is van die vergrote leed op aarde. 

Daarom moet ook soveel mense vroegtydig uit die lewe skei, omdat `n langer lewensverblyf hulle siele eerder tot nadeel as tot voordeel sou wees. Hulle sou hulle geloof heeltemal verloor en nog maar net aan hulle aardse bestaan dink.

Daarom laat God dit ook toe dat tallose mense die liggaamlike lewe so verloor, ondanks hulle gebrekkige staat van voltooiing, om `n wegkwyn te verhinder; om hulle nog die moontlikheid te gee om in die hiernamaals tot voltooiing te kom, want die toestand op aarde bly nie vir hulle verborge nie, en hulle kan die verdere verloop ook volg en tot die insig kom dat die mense self skuldig is aan die groot aardse leed, deur die verwaarlosing van hulle sieleheil, deur ongelowigheid, deur `n verkeerde lewenswandel en deur liefdelose denke. 

Ook kan die mense vir God reeds vroegtydig oproep van die aarde en in die aangesig van die dood nog tot insig kom, hulle kan hulleself nog innig met God verbind, hulle kan nog deur groot verdriet gelouter word, en dan sal dit vir hulle `n verhoogde graad van rypheid tot gevolg hê, wat `n langer lewe op aarde hulle nie sou opgelewer het nie. In daardie geval is `n vervroegde sterwe vir hulle tot seën.

En hoe groot die lyding op aarde ookal is, dit is maar net `n middel om siele te wen, maar word deur weinig mense as sodanig ingesien. Die grootte van die nood moet hulle die weg tot God laat vind, wat elke nood kan verban en ook sal verban, as die mens Sy hulp gelowig verwag.  

Waar hierdie groot nood egter ook sonder resultaat bly, waar die mense Hom vergeet en daardeur in die grootste gevaar verkeer deur totaal op die afgrond af te stuur, daar beëindig God so menige aardse lewens en Hy laat onmenslik skynend leed toe. Want Hy dink steeds aan die siel van die mense en probeer haar te red, ofskoon die liggaam daarby vergaan. Want niks is verkeerd wat Hy doen nie, maar alles is goed en tot seën vir die siel van die mens.

AMEN

Verassing. Die versnelde ontbindingsproses.

B.D.1899 - 28 April 1941 

Alles gaan die verlossing tegemoet, omdat dit die gang van die positiewe ontwikkeling moet gaan. As die geestelike homself nou skei van die materie, dan het dit hierdie laaste oorwin, maar die geestelike het nie altyd so volledig ryp geword dat dit geen aardse vorm meer nodig het nie, en dit neem dan weer verblyf in `n nuwe vorm wat eweneens materie is.  

As die siel nou egter, wat die geestelike in die mens is, die liggaam verlaat, hou die aardse lewe in `n ander vorm op, dit wil sê, die siel ontsnap van die laaste vorm op aarde en gaan nou vry van alle materie, binne-in `n nuwe ryk, wat totaal anders is as die aarde.

Die liggaam, die laaste aardse vorm, is nou weer aan die ontbinding blootgestel, dit wil sê, die geestelike substansies waaruit ook die aardse liggaam gevorm is, moet, waar sy bestaan uit die wesenlike wat haarself nog in die beginstadium van ontwikkeling bevind, eweneens die gang van die positiewe ontwikkeling deurmaak en haarself vir die doel weer voeg by die goddelike skeppingswerke, wie se doel juis die positiewe ontwikkeling van die geestelike is.

Dit kan nou geskied op velerlei maniere, tog moet dit steeds die moontlikheid gegee word, om dienend werksaam te wees, dus moet hierdie substansies hulleself aansluit by `n sodanige skeppingswerk, waar die een of ander taak te vervul is, om deur die vervulling van hierdie taak diensbaar te wees, want alleen deur te dien, kan die geestelike substansies ryp word.

Word dit die moontlikheid om te dien ontneem, dan word die positiewe ontwikkeling onderbreek, wat vir die wese `n toestand van uiterste kwelling beteken. Die tyd van lyding van die geestelike kan weliswaar skynbaar verkort word, die geestelike is egter nie dankbaar jeens die mens wat ingryp in sy ontwikkelingsgang en dit verhinder om te dien nie.  

Sodra die liggaam van die mens nou op natuurlike wyse in sy vergaan gehinder word, deurdat mens die ontbindingsproses daarvan probeer te bespoedig, deur dit te veras of ook wel op chemiese manier, gaan die geestelike `n veel smartliker weg en moet dit ook gaan omdat die proses indruis teen die goddelike ordening, teen die bestemming wat God aan elke skeppingswerk gegee het.

Dit is `n eiemagtige handelwyse van die mense, wat nie met die goddelike Wil ooreenstem nie. Die menslike liggaam moet aan die aarde toevertrou word, net soos dit sy bestemming is: Van die aarde is u geneem, tot aarde sal u weer word"; en deur Sy ingryping en beëindiging van `n menselewe het God Self dit nie op `n ander manier beskik as deur die natuurlike dood van die menslike liggaam nie. 

Het die siel haarself van die liggaam ontdaan, dan is die taak van die liggaam, dus die geestelike waaruit die liggaam gevorm is, vervul teenoor die siel. Maar totdat dit volledig uiteengeval het, is dit nog verdere moontlikhede gegee om dienend in aksie te kom, ofskoon dit nie baie begryplik vir die mens voorkom nie. Daarteenoor het die oorblyfsel van `n versnelde ontbindingsproses geen enkele dienende werksaamheid as taak nie. Uitermate foutief is dit daarom om te veronderstel dat die liggaam van die mens homself voeg by die siel deur `n dergelike teweeggebringde louteringsproses.

Die geestelike van die uiterlike vorm het wel dieselfde bestemming om haarself eens te verenig met ontelbare sielsubstansies, om eweneens weer as menslike siel die laaste ontwikkelingsgang op aarde te gaan. Tog sal dit nooit so gebeur soos wat die mense foutief glo nie, omdat daar `n bepaalde tyd aan al die wesenlike gestel is om hulleself te ontwikkel, wat die mens nie na eie goeddunke kan verkort deur `n uiterlike proses nie, as hy die enigste moontlikheid om homself geestelik te ontwikkel, nie ten volle op aarde benut nie, dit wil sê, hy deur sy lewenswandel, sy korrekte ingesteldheid teenoor God, sy geloof en deur voortdurend in liefde werksaam te wees, `n graad van rypheid verwerf, wat ook die liggaamlike omhulsel die lewensweg oor die aarde kan verkort, dit ewenwel nog steeds aan die Wil van God oorgelaat moet word welke dienende taak Hy dit nog sal toewys.  

Amen

Onverganklikheid - Ewigheid – Selfmoord

B.D.974.-.21 Junie 1939  

Die probleem van die onverganklikheid, die begrip van ewigheid, kan nie deur die mens opgelos word nie. Hy kan nie met sy menslike verstand begryp wat bo die aardse begrip uitgaan nie. Andersyds is daar ook geen geestelike verklaring vir hom te gee wat toereikend sou wees vir die begryp daarvan nie. Slegs die binnegaan in ligsfere gee die wese `n gedeeltelike opheldering, en dit bly selfs dan nog `n probleem vir hom wat, soos die Ewige Godheid, - nooit heeltemal opgelos kan word nie. Want dit moet vooropgestel word om die navolgende begryplik te maak, in tye van geestelike nood is die mense geneig om te glo dat hulle na wense `n einde aan hulle lewe - en daarmee `n einde aan hulle bestaan, kan maak, hulle glo net dat hulle `n beperkte tyd bestaan en is dus ook geregtig en bevoeg om hierdie lewe te verkort.

By hulle daar ontbreek eenvoudig die begrip van onverganklikheid, onbegrensde tyd en ewigheid. Dat hulle nooit ophou bestaan nie, is vir hulle onbewysbaar, maar hulle vind die gedagte dat die lewe eens ten einde sal loop, veel aangenamer. Wel het die mens nou en dan `n gevoel van onbehaaglikheid oor die verganklike afloop, maar hy stel homself eerder met hierdie gedagte tevrede, as met die gedagte aan `n verdere lewe na die dood. Hy sien dat alles op aarde `n tydelike karakter het en wil daarom nie aan die onverganklikheid van sy "ek" glo nie. En om dan aan so `n mens die begrip van ewig te wil bybring, sou eenvoudig onmoontlik wees. Die gedagte dat iets wat met hom in noue verband staan, nooit sal ophou bestaan nie, beswaar hom. Dit wek `n verantwoordelikheidsgevoel in hom op, want die lewe moet dan begryplikerwys heeltemal anders beskou word - sodra daar met `n bestaan wat voortduur, rekening gehou moet word. 

(22 Junie) Dus sal die mense wat die voortlewe bewustelik ontken, ook nie daarvoor terugdeins nie, selfs om aan hulle aardse lewe `n einde te maak. Want as hulle hulleself van hulle aardse lewe ontdoen, glo hulle, om daarmee `n einde aan alles te maak. Maar hulle dink nie daaraan wat die gevolg van hulle handeling is as hulle opvatting verkeerd is nie. 

Wat hulle weggooi, is slegs die buitekant, egter nie die lewe self nie. Dit gaan vir hulle gewoon weer deur, want dit is nie te vernietig nie, nóg op aarde, nóg in die hiernamaals. Dit is in die ware sin van die woord onverganklik, dus van ewigheidsduur. `n Einde daarvan is onmoontlik, omdat die Skepper Self daardie wese uit HOMSELF voortgebring het, en alles wat Goddelik is in sy oer substansie - kan onmoontlik ooit vergaan.

En so het die Skepper in Sy wysheid ook bepaal dat daar vir die wese, om die volmaakte toestand te bereik, geen beperking gestel is nie. Dat die wese besig kan wees om steeds hoër te gaan en dus voortdurend kan werk en gee, asook ontvang, sonder om ooit uitgeput te raak of om die uiterste van die Ewige Godheid te gehad het. Die mens op aarde kan die begrip "ewigheid" baie moeilik vir homself voorstel, soos wat die onverganklikheid ook nie heeltemal duidelik gemaak kan word nie - want op die aarde is daar niks wat onverganklik is nie. En die onverganklikheid van die siel kan ook nie vir hom bewys word nie, maar moet deur hom geglo word.

Die tydsbesef ewigheid kan ook nie met die menslike verstand geanaliseer word nie, want die poging daartoe kan onmoontlik tot `n resultaat lei as daar niks aards is waarmee die mense dit kan vergelyk nie. Die mens neem slegs iets as waarheid aan wanneer dit deur bewyse gestaaf kan word, en so bly die geloof ook steeds weer hier. Die mens moet glo wat nie aan hom bewys kan word nie, en daarom moet hy die onverganklikheid van die wese tot in alle ewigheid vooropstel, saam met die res van sy denke

AMEN 

Die eiemagtige beëindiging van die lewe

B.D. 6005.- 19 Julie 1954  

Daar is `n tyd vir u mense toegeken om die laaste verlossing uit u boeie, om die uiteindelike vrywording uit die vorm, te bereik. Maar hierdie tyd is verskillend volgens sy lengte vasgestel, soos Ek dit vir u siel as goed ingesien het. U aardse lewe word nie willekeurig vanuit My beëindig nie. Die rypheid van die siel van elke persoon is aan My bekend en so ken Ek ook die gevaar van `n terugval, of die moontlikheid van `n verdere vooruitgaan op aarde. En My liefde en barmhartigheid maak ook vroegtydig `n einde aan `n menselewe, om die siel te belet om agteruit te gaan. Of, Ek sien die moontlikheid van `n verandering in die laaste uur en verleng daarom die lewensduur steeds volgens wyse raadsbesluit, want vir My is alles bekend wat `n siel tot heil strek. 

En nou sal u begryp wat `n swaarwigtige vergryp `n eiemagtige beëindiging van die aardse lewe is. Wat `n sonde u begaan het dat u op My liefde en barmhartigheid vooruitloop en nie die geleentheid benut wat vir u siel gebied word om tot voltooiing te kom nie. U gryp in My heilsplan in en u berokken `n skade aan u siel wat eenmaal `n oorgrote berou en selfverwyt in u sal teweegbring, maar wat nie meer in die hiernamaals goed te maak is nie. Want die voordele wat u op aarde sou moes en kon benut het, kan nimmermeer in die ryk hierna vir u gebied word nie. U het vir onherroeplik iets vir uself verspeel, selfs al slaag u om u sieletoestand ietwat te verbeter - as u nou u weg opwaarts soek. 

Dog bestaan daar `n groot gevaar dat die siel sal wegsink, dat sy haarself sal verset soos wat haar eiemagtige beëindiging van die lewe `n verset was, en dat sy in hierdie afwending sal volhard. Sulke siele het vreeslik baie hulp nodig, sodat hulle nie verlore gaan vir ewig lang tye nie, maar dit geskied vir hulle ook maar net volgens hulle wil. 

Ek staan almal waarlik by - ook in die grootste nood, wat dadelik sal verminder as die mens maar aan My sal dink, as hy My sal aanroep om hulp. Want die nood is maar net die middel om u gedagte op My te rig, sodat u nou ook`n sukses van u aardse lewe sou kan maak. En die nood tref die mens nie sonder rede nie, want sy siel is in gevaar en deur hierdie nood moet sy `n uitweg vind. En hoe meer sy haarself verhard teen My, des te meer bring sy haarself in gevaar, om laastens My wil te trotseer en die lewe wat My liefde en barmhartigheid haar geskenk het vir die uiteindelike verlossing - weg te gooi.  

Want die beliggaming as mens is `n barmhartigheid vir die siel - `n geskenk van My liefde ~ dit is die laaste tree opwaarts wat sy hoef te gaan, om dan vir ewig vry en salig te kan word. Die siel het vlak by haar doel aangekom en is daarom vir haar dade verantwoordelik, as sy nie gebruik maak van hierdie barmhartigheidsgeskenk nie, maar dit weggooi in `n verblindende denke.

Vir My is elke opwelling van die hart bekend en Ek oordeel waarlik regverdig. Ek hou rekening met die swakheid van My skepsels, maar dit is nie onverdiend nie en die vrye wil van die mens sal hom terneerdruk, sodra die wil verkeerd gerig was en dus misbruik word. Die mens kan geen einde aan sy nood maak deur self in te gryp nie, hy moet verder daarmee, hy sal geen uitweg vind uit sy nood nie. En daarom sal die siel ontsaglik ly in die ryk hierna, totdat sy op dieselfde wyse meester daarvan word, soos wat sy dit ook op die aarde kon gedoen het. Totdat sy haar toevlug tot Hom sal neem, wat Meester is oor lyding en nood - omdat Hy oorwinnaar is van sonde en dood.  

AMEN

Die vryheid van wil. Die afbreek van die ontwikkeling

B.D.3794.-.8 Junie 1946

Ek laat die menslike wil sy vryheid. Wat dit beteken en waarom dit so toegelaat word, sal u eers begryp wanneer u wedergebore sal wees in die gees, as u bekend sal wees met My verlossingsplan van ewigheid af en met die verlossing van die geestelike wat gebind is. Dan eers sal u die noodsaak insien dat die mense hulleself eers moet verander, as hulle `n verandering in hulle lewensituasie wil bereik. Want Ek is Meester oor Hemel en aarde, en alles is net deur My wil of My toelating moontlik. 

Hoe die mens homself teenoor My ewige wette instel, hoe hy homself volgens My ewige ordening voeg of homself daarteen verweer, so is sy lot ook op aarde en in die geestelike ryk wat hy vir homself berei. Ek sal nooit of te nimmer die wil van die mense met geweld breek nie, maar net My skepsels deur allerlei middele probeer te beweeg om hulle wil self te verander.  

En so `n middel is ook die groot nood wat oor die aarde gaan, wat egter deur mense self veroorsaak is, juis deur hulle verkeerde wil. Ek moet hulle laat uitmasel terwille van hulleself, as Ek nie die moontlikheid wil verhinder dat hulle as vrye skepsels hierdie wil in die regte rigting sal gebruik en volmaak sal word.  

Wat uit My krag voortgekom het, was en bly goddelik. Dit kan nimmermeer in `n gebonde toestand bly nie, selfs al het hy homself uit eie wil in hierdie toestand gebring. Ontneem Ek egter die mens die vryheid van wil, dan bly die skepsel vir ewig onvry, hy kan nie meer na sy oertoestand terugkeer nie, wat hy slegs in vrye wil kan bereik. Of, Ek moet die uit My voortgekome skepsel alle kennis oor sy bestemming ontneem en hom dan rig volgens My wil, dan egter is hy `n wese wat homself moet skik, wat nog ver van die Goddelikheid verwyderd is. Wil hy egter nader aan sy oertoestand kom, dan moet hy die vryheid van wil gegee word en hy moet dan die wil op die regte manier gebruik. Want daartoe het Ek hom die lewe as mens gegee. Ek het hom die bekwaamheid om te dink en te handel gegee, en Ek sal sy vrye wil nie uitskakel voordat sy proeftyd op aarde afgeloop het nie. Dog moet Ek `n verkeerde gebruikte wil opnuut vir lang tye bind, hom dan eers weer die vryheid teruggee as hy weer die barmhartigheid verkry het om as mens beliggaam oor die aarde te gaan en die laaste wilsbeproewing opnuut af te lê. 

Dit is sinds ewigheid vasgestel en Ek kan dit nie ongedaan maak nie, want dit sou My wet van ewigheid teenspreek en die wesenlike heeltemal van sy Goddelikheid beroof. Want wat van My uitgegaan het, bly altyd en ewig `n deel van My, wat as uiteindelike doel op die bereiking van die oertoestand gesteld is - waartoe die vrye wil onvermydelik noodsaaklik is.

En al bring hierdie vrye wil dade van die grofste liefdeloosheid voort, sal Ek hom nie voor die tyd bind nie. Ek sal alleen deur My wil weer die orde daar tot stand bring, waar die vrye wil van die mense gebruik word om nader aan My te kom. Maar as die uur gekom het, wat Ek as die einde bestem het sinds ewigheid, breek My wil die ontwikkeling af. Dan word daar eers weer `n toestand van orde geskep wat die bind van die totaal verkeerde wil vereis, sodat die verlossing van die onvrye geestelike weer opnuut kan begin. Want Ek hou nie op om te sorg vir die uit My voortgekome en uit vrye wil van My afgevalle geestelike nie, dat hulle weer hul vryheid terugkry, dat die hy sy oertoestand bereik en eens salig word. 

AMEN

Die opwekking van die dooies deur God se woord

B.D. 5605.-.18 Februarie 1953 

U moet die dooies tot lewe wek. Uit die diepte sal u die lewelose omhoog bring en weer lewe inblaas, u moet hulle met krag aanraak wat hulle lewend sal maak. Hierdie krag is My woord wat uit die Hoogtes tot u kom, wat Ekself aan u laat toekom, sodat u dit as tussenpersoon kan deurgee, sodat My krag ook hulle beroer van wie die gees nog dood is.

U besit iets kosbaar, `n gawe wat wonderwerking het. U besit geestelike krag en daarmee kan u die dooies tot lewe wek. Dog soos u dit van die Ewige Liefde ontvang, so moet u My woord ook in liefde deurgee. Die wil om te help moet u aanspoor, om dit uit te deel wat u ook tot lewe gewek het, dan sal u steeds sukses hê en seënryk kan werk op aarde en ook in die geestelike ryk.  

Oral is groot duisternis en in hierdie duisternis vertoef tallose geestelik dooie siele. Lewe beteken egter lig. Die siel kan egter slegs ontwaak tot lewe, as sy aangeraak word deur `n ligstraal wat die warmte van die liefde uitstraal, en dus stimulerend inwerk op die verstarde siel. `n Lig van liefde moet hierdie dooie siele beroer, dan sal hulle sekerlik tot lewe ontwaak. 

En hierdie liefde - en ligstraal moet u aan hulle bring, terwyl u My woord aan hulle skenk, wat hulle bomatig weldadig sal aandoen, sodra dit vir hulle in liefde aangebied word. Dit is `n geneeskragtige lewenswater wat u onafgebroke deur My liefde en barmhartigheid toevloei. U siele word daardeur gesond en sal die ware lewe vind en daarom hoef u nie meer die dood van die siel te vrees nie. 

Maar die vele siele wat in hulle grafte lê, wat hulleself weliswaar, volgens hulle idee, nog op aarde bevind en tog geestelik dood is en in `n beklemmende duisternis - hierdie siele omring u en u moet hulle hulp bied. U moet hulle ophelp uit die nag van die dood tot die lig van die lewe, want u het `n doeltreffende middel. U het die enigste middel wat hulle kan help, My woord, die krag - en liguitstraling van Myself wat nooit sonder uitwerking bly nie - as hulle die siele maar kan beroer.

Solank My woord nie verder deurdring as net tot die oor van die mense nie, raak dit die siel nog nie, want slegs sy is vir die werking van My woord ontvanklik. Maar slegs die liefde open die deur, sodat Ekself met My krag van liefde die siel kan aanraak. En u liefde open vir My die deur as u u beste doen om hierdie dooie siele hulp te bied en u hulle My woord in liefde verkondig.

Bedink welke mag aan u gegee is: U kan dooies tot lewe opwek met My woord, en as slegs die liefde u daartoe aanspoor om My woord te verbrei, sal Ek u pogings seën. Dra lig in die duisternis, waar dit ookal mag wees. Neem almal wat geestelik dood is aan en dink aan die dooie medemense asook aan die dooies in die hiernamaals. Wil dat hulle ten lewe ontwaak en bring hulle My woord in liefde, en die krag van My woord sal wonders verrig. Die siele sal ontwaak tot lewe en die lig sien, en hulle sal die lewe nimmermeer verloor nie. 

AMEN

Gebed vir arme siele

B.D. 4305.-.19 Mei 1948 

Die siele wat hulleself in die duisternis bevind, ly onuitspreeklik. Hulle krag is gebreek, hulle is in `n toestand van uiterste hopeloosheid, solank hulle die kennis ontbreek oor die krag van die liefde wat hulle lot kan verlig. Hulle dwaal herwaarts en derwaarts en hulle wil is ook heeltemal apaties, en so bly hulle `n onnoemlike lange tyd in hulle toestand vol kwelling, as hulle geen hulp ontvang deur gebed nie. 

U mense op aarde kan hulle hierdie hulp verleen as u in liefde aan hierdie arme siele dink en hulle lot sou wil verlig. Maar slegs die liefde gee hulle krag. `n Gebed sonder liefde is waardeloos, dit is slegs `n vorm sonder uitwerking. Alleen die graad van liefde is maatgewend welke krag hulle daardeur toegestuur word.

En so moet u vir uself die lot van hierdie arme siele voor oë hou en weet, dat hulle u dringend smeek vir die stuur van krag - sodra hulle eenmaal die krag van die liefde ondervind het. Hulle is op u hulp aangewese, solank as wat hulle nog in die diepte vertoef, solank as wat hulle nie self deur hulle kennis die krag in hulleself vergroot nie, wat dan `n werk in liefde in die hiernamaals vir andere noodlydende siele beteken.

Elke goeie gedagte wat hulle uit medelye toegestuur word, het `n verligtende uitwerking op die siele, hulle voel dit en bly dan steeds in u nabyheid. Hulle smeek u terwyl hulle hulleself in u gedagte indring, om hulle met u liefhebbende voorspraak te gedenk. Vergeet hulle nie, keer u gedagtes nie van hulle af nie, skenk hulle `n liefdevolle gebed en help hulle om daardeur opwaarts te gaan. Verlig hulle kwellings en bewys hulle voor alles die krag van die liefde sodat ook in hulle die liefde tot die noodlydende siele ontwaak en hulle, deur werke van liefde aan hulle, hulleself nou uit hierdie nood kan bevry.

Hulle omgewing is in ooreenstemming met hulle siele se toestand, sonder lig en woes. En as `n gebed vir hierdie siele opstyg tot God, ontstaan daar `n floue skemertoestand waarin die siel `n glimp van insig kry, wat haar na `n voortdurende duisternis uiters weldadig aandoen. Die mate van liefde in die voorspraak bepaal die helderheid van die lig wat in die donkerte binnestraal. En die siel wend haarself na daardie ligskynsel toe deurdat sy steeds weer nuwe strale verwag en daarvoor vra.

Vervul hulle smekinge, laat hulle nie alleen in hulle nood nie, gee hulle die hulp wat u hulle nog kan gee. Bring hulle die evangelie deur middel van gedagtes. Vermaan hulle dat ook hulle in liefde hulle omgewing moet gedenk. Dat ook hulle hulleself moet help om in die seën van `n liguitstraling te beland, deurdat hulle dit wat hulle van u ontvang het, weer sal deurgee. 

U kan onnoemlike veel nood deur u gebed versag. U kan meewerk aan die verlossing van hierdie siele deur u gebed, want die krag wat op hulle gerig word, het invloed op hulle wil - wat nou weer op die regte wyse werksaam word. Die siel benut die krag wat na haar toe kom om te werk in liefde vir andere noodlydende siele, en nou begin haar weg opwaarts, wat sy u ewig voor sal dank.

AMEN

Groot inspanning in die hiernamaals om verlossend besig te wees. Jesus Christus

B.D. 7386.-.5 Augustus 1959

`n Groot verlossingsaksie is aan die gang, want oral waar ligwesens hulleself mog beliggaam het op aarde, sit hulle hulleself ook uit om die evangelie onder hulle medemense te verkondig. En hulle inspanning word ondersteun deur die wesens uit die ligryk wat die gedagte van die mense op elke wyse beïnvloed, en hulle ontvanklik maak vir die Goddelike woord - sodra dit vir hulle aangebied word. 

Eweso is daar in die hiernamaals `n groot inspanning op te merk, deurdat die ligwesens hulleself steeds dikwels in die uiterste diepte waag, en hulleself ook baie erg inspan om lig in die duisternis te bring. Wel kom dit altyd op die gewilligheid van die wesens neer of hulle lig aanneem of hulleself afwend, as daar steeds weer ligvonke opkom, wat hulle die weg wil wys na `n bron van lig. En volg hulle hierdie weg, dan kan die duisternis baie vinnig van hulle wyk en helder lig hulle teenstraal. Maar slaan hulle geen ag daarop nie, dan sal nog ewighede lange digte duisternis hulle omring en hulle sal opnuut gekluister word in die skeppings van die nuwe aarde. 

Wat egter nog gedoen kan word om al hierdie siele te red, dit word waarlik gedoen van die kant van die wêreld vol van lig. En waar die moontlikheid op aarde nog bestaan dat die mense lig gebring kan word, daar gaan die ligdraers verseker nie verby nie. Want hulle is in hierdie laaste tyd oral op die aarde beliggaam om te midde van die mense tot hulle seën te werk, en om aan hulle die weg na verlossing te toon.

Maar dit is geen maklike onderneming nie, want die stem van die wêreld is harder. Waar die woord van God verkondig word, sal daar altyd maar weinig verskyn, terwyl die wêreld kan spog met talloos meer aanhangers, wat egter eerder die duisternis kies as die lig en daarom ook geen verlossing kan vind tydens hulle aardse lewe nie. Maar daar word geworstel oor alle siele, want ook van bo uit die ligryk word geen moeite agterweë gelaat om die gedagtes van die mense op daardie ryk te rig nie, wat nie van hierdie wêreld is nie. Die ligwêreld in die geestelike ryk is onvermoeid besig om die lig te laat neerstraal op die verduisterde mensdom. En so sal daar steeds weer verbindings aangeknoop word vanuit die geestelike ryk met die aarde, en die goeie mense sal gewillig nakom wat hulle deur die ligwesens aangeraai word, as noodsaaklik en dienstig vir die sieleheil van die medemense.

En hulle sal ook die aansporing van die ligwesens in ag neem, wat nou sigbaar word deur die ywerige arbeid in die wingerd van die Meester, deur die verkondiging van die evangelie - deur die verbreiding van die woord van God, deur geestelike gesprekke, opheldering en `n voortdurende verwysing na Jesus Christus, die Goddelike Verlosser. Van Sy Naam sal steeds weer melding gemaak word en die ywer sal nie verminder nie, maar toeneem, omdat `n saadkorrel ook oral op goeie bodem val. Omdat Jesus Christus Self die mense vasgryp wie die weg na Hom inslaan, wat hulle aangesig na Hom wend en dus die verlange het om deur Hom verlos te word. 

Hierdie sal Hy nimmer verlaat, óf dit op aarde is, óf ook in die hiernamaals. `n Innige roep tot Hom sal gehoor word en die siel ook gee wat sy verlang. `n Innige roep is vir Hom die bewys dat Hy deur die siel erken word, en dan is haar lot vir ewig verseker. Daarom is elke werk om te verlos deur Hom geseën, en aan al hierdie werke neem Jesus Christus Self deel. Want Hy het slegs die vrye wil van die mens nodig om Sy verlossingswerk aan die siel te kan volbring, sodat sy vryword van sonde en dood en nou in hierdie vryheid die ewige saligheid kan binnegaan.

AMEN

Die barmhartigheid van die eindtyd. Die voortydige sterwe. Die hiernamaals

B.D.3135.-.28 Mei 1944

God sal elkeen barmhartig wees wat tans nog sy onreg insien en afstand daarvan doen. Maar sonder erbarming sal die swaarste straf opgelê word aan hulle, van wie die hardheid nie wyk nie; wat met hulle medemense geen medelye het en hulleself dus deur hulle liefdeloosheid veroordeel.

En die komende tyd sal getuienis aflê van die verdorwenheid van die mense. Daar sal middele wat heeltemal ondenkbaar is uitgevind word, wat alles in diens sal staan van die vernietiging. Die mense sal nie daarvoor terugdeins om hulle planne ten uitvoer te bring deur van hierdie middele gebruik te maak nie - en die onderdrukking van die mense sal toeneem. En vir dit alles moet die medepligtiges en ook almal wat met hulle saamstem en hulle in hulle planne ondersteun, hulleself verantwoord. Want God is regverdig en Hy oordeel volgens gedagte, woorde en werke.

Vir Hom is niks verborge nie. Hy kyk in die hart van die mens en elke opwelling van die hart bepaal die mate van barmhartigheid wat vir hom ter beskikking staan, en wat hom ook gegee word as die einde in aantog is - want die einde kom onherroeplik. Die gedrag van die mense verhaas dit, en daarom word daar `n periode, wat geen beter mensegeslag kon voortbring nie, ten einde gebring. Ook al mog God nog lange barmhartigheid beoefen en al sou die mense nog dikwels geleenthede aangebied word om te verander, dan sou hulle tog geen gebruik meer daarvan maak nie, en daarom word die aardse lewe vanuit God beëindig.

Hierdie tydperk van ontwikkeling was vir die mensdom besonder ryk aan barmhartigheid en sou sekerlik meer as voldoende gewees het, om hulle verlossing te bring. Nog tot die einde staan God die mense by met buitengewone barmhartigheidsgawes, maar daar word meestal geen ag daarop geslaan nie, soos in die algemeen nêrens meer aandag daaraan geskenk word wat met God of die eie sieleheil verband hou nie.

En daarom is `n langer verblyf op hierdie aarde heeltemal misplaas, dit wil sê, slegs die liggaam vaar goed daarby, egter nie die siel wat onverganklik is nie. Daarom word die siel elke verdere moontlikheid tot `n aardse lewe ontneem, wat haar in die hiernamaals nog `n verdere ontwikkeling verseker, as sy tenminste daar ook nie afwysend teenoor die woord van God staan nie. Aangenome, dat hulle nog vòòr die laaste oordeel, voor die einde van hierdie aarde, die liggaamlike lewe verloor en opgeneem word in die ryk hierna.

Dan is ook die dood voor die einde, nog `n besondere barmhartigheid vir die mens, as hy op aarde nog `n beslissing geneem het. Hy vind dan in die hiernamaals nog ryklik geleenthede om hulpvaardig te wees en in liefde te dien. En daardeur kan hy tog nog die onderbroke ontwikkeling voortsit, ja selfs nog begin, as sy weerstand nie so groot is dat hy die siele wat hom wil help, geen gehoor skenk nie.

In daardie geval kan hy ook steeds meer wegkwyn en weer tot die hardste materie terugkeer, en dan moet ook hy nogmaals die lang weg oor die aarde aflê, totdat hy homself weer as mens kan beliggaam.

Hierdie barmhartigheid het God nog vir vele berei voordat Hy die ou aarde sal laat vergaan, maar die vrye wil van die mense dwing Hy nie. En soos hulle hulleself oopstel vir Sy barmhartigheid, so ook trek hulle self voordeel daaruit vir hulle siele.

Op aarde, sowel as in die hiernamaals, kan hulle leeg en kragteloos wees, as hulle hulleself van alle barmhartigheid nie aantrek nie en hulleself daarvoor afsluit. Of hulleself nog ook ongelooflik vinnig positief ontwikkel as hulle deur hulle wil elke barmhartigheidsgawe op hulleself laat inwerk en daardeur in groot mate van krag voorsien word.

Want God is besonder genadig en barmhartig - maar ook regverdig, en Hy bedeel die mense volgens hulle wil.

AMEN

DEEL 3

Voorwoord

Steeds weer lê die Meester nadruk daarop dat die mense hulleself nog in `n diepe geestelike duisternis bevind. Dat `n lig vir hulle ontsteek moet word wat volgens die suiwere waarheid is.

Maar dit wat dikwels vir lig aangesien word, maak die duisternis eerder nog dieper.

Steeds is God se teenstander daarop uit om sy eie aanhang nie te verloor nie, en in die eerste plek probeer hy die siele wat hulleself uit hulle ellendige staat oprig, teë te gaan.

Daarom sal hy ook alles doen om die verlossing van die siele te verhinder wat in die hiernamaals ingegaan het, en wat nog nie die geloof in Jesus Christus gevind het nie.

Die siele moet egter die weg na Jesus Christus vind, en die mense kan veel daartoe bydra as hulle elke siel wat haarself in hulle gedagte dring, steeds daarop wys om haarself aan die Goddelike Verlosser toe te vertrou. Hy alleen kan die siele verlos en tot saligheid bring.

M.G.

Die groot nood van die siele in die hiernamaals

B.D. 5767.-.11 September 1953

Oorgroot is die nood van die siele in die hiernamaals wat aan lig ontbreek. Om hulle toestand aan u mense op aarde te beskryf sou waarlik voldoende wees om u lewe in ander bane te lei, maar dan sou dit gedoen gewees het met u wilsvryheid. U sou uself dan, gedryf deur die vrees vir dieselfde lot, op `n ander lewenswandel toelê, dit dus wel doen wat van u gevra word - maar nie uit uself, uit vrye wil, daartoe aangespoor nie. Tog moet u die lot van die siele ken, dit moet aan u oorgebring word en dit staan u dan nog steeds vry om te glo, en om u eie gevolgtrekkings daaruit te maak. 

Hierdie siele het by die binnegaan in die ryk hierna, alles waaraan hulle harte gehang het op aarde, verloor. Hulle besit niks meer nie, want alleen dit wat geestelik verwerf word kan hulle saamneem, en daaraan het hulle die meeste gebrek. Hulle is deur totale duisternis omring, omdat hulle `n lewe sonder God lei en is daardeur heeltemal kragteloos, maar nie gevoelloos nie. Vir hulle beteken hulle omgewing nou `n verskrikking en ellende, en hierdie kwellings en verskrikkings sal ook die siel ondergaan wat op aarde alles sonder vrees en vasberade uitgevoer het, wat haar nou in die duisternis laat stort het. Dit is pyn van `n onbeskryflike aard, wat nou die verlange in die siel opwek om hierdie toestand te ontvlug, of maar net alle slegte neigings te versterk en ook in daardie ryk bevrediging te soek - wat beteken `n totale ten prooi val aan die kragte van die duisternis.  

Maar ook die siele wat die aardse lewe onmondig verlaat het, wie se lewe egter sonder liefde was en onverskillig was ten opsigte van al die geestelike, is in buitengewone benoude omstandighede. Want ook vir hulle kwel die duisternis onuitspreeklik, wat wel somtyds vir `n skemerige toestand wyk, as die siel nog nie heeltemal verhard is nie, sodat ook hulle na lig verlang - want alleen die verlange kan haar daardie lig laat bereik. Al hierdie siele ontbreek egter aan die krag om die goeie te wil, en daar kan aan hulle, volgens die wet van ewigheid, geen hulp gebring word as hulle dit nie self begeer nie.

Die werk van God se barmhartigheid is nou wel nie ten einde wanneer die siel die aardse liggaam verlaat nie, maar wat hulle op aarde nie benut het nie, terwyl hulle dit in oorvloed besit het, moet hulle in die hiernamaals eers vir hulleself verwerf - en hulle is dikwels te swak daarvoor. Stel vir uself altyd maar uiters verswakte en hulpelose wesens voor wat onuitspreeklik ly en wat op hulp aangewese is, om van hulle lyding bevry te word. En as u `n blik kon werp op hulle nood, dan sou u met erbarming vervul word. 

Elkeen het siele daarbo van wie hy nie weet in welke toestand hulle die geestelike ryk binnegegaan het nie. U almal het mense wat u na `n tyd deur die dood verloor het, dink tenminste aan die siele met wie u noue bande gehad het en help hulle. Want selfs die kleinste verlossingswerk wat aan sulke siele volbring word, het `n verdere verlossing tot gevolg en u het dan veel daartoe bygedra. 

En u kan hulle alleen help deur liefdevolle gedagtes en gebed, en deur ten gunste van hierdie siele te bid. Dit sal hulle weliswaar nie uit hulle kwelling bevry nie, maar hulle tog krag laat toekom deur middel waarvan die siel dan haar wil verander en op die lig kan afstuur. 

Sy kan nie teen haar wil uit haar ellendige staat verlos word nie. Om egter die goeie te kan wil, is u voorspraak nodig, `n gebed, wat in liefde aan haar geskenk word, sodra sy haarself in u gedagte dring. Want u moet weet dat die siel u om hulp smeek as sy haarself in u gedagte meng. En dat die siele wat op u hulp hoop, u voortdurend omring, en dat u die gedagte aan gestorwenes uit onwil mag terugdring, as u hulle kwellings nie nog wil vererger nie.

Om u en u vrye wil nie te benadeel nie, bly die lot van hierdie siele vir u verborge. Dit is twee wêrelde waarin u en die gestorwe siele hulleself bevind. Daar is `n grens getrek en `n blik in hulle wêreld is u ontsê. Maar tog bestaan hulle en u kan aan hulle uit u wêreld veel liefde toestuur, wat haar uitwerking het op `n sodanige manier en van so `n grote omvang, dat tallose siele hulle toestand kan ontvlug. Dink dikwels aan hierdie arme siele en skenk aandag aan hulle nood. Want wat u vir hulle doen in medelydende liefde, sal u ryklik vergoed word, deurdat u op aarde reeds geestelike hulp ten deel sal val, deur al die siele wat al uit die duisternis tot die lig gekom het.

AMEN

Kragteloosheid in die hiernamaals. Goddelike wet

B.D.3206.-.30 Julie 1944

Die siel wat geen krag ontvang nie, bly werkloos. En hierdie werklose toestand kan nie anders verhelp word, as deur dade van liefde nie, waarvoor egter die wil by die siel ontbreek wanneer sy haarself in die hiernamaals in hierdie kragtelose toestand bevind. Op aarde kan hierdie wil aangespoor word deur die woord van God. Dit kan aan die mens voorgestel word dat liefdadigheid vir hom tot seën is. En hy kan nou die woord van God ter harte neem, hy kan daaroor nadink en uit eie beweging besluit om werke van liefde te verrig - want op aarde ontbreek dit hom nie aan krag om dit wat hy wil, tot uitvoering te bring nie. En dan word geestelike krag aan die siel gestuur en dit onder​steun haar in die ontwikkeling.

Maar anders is dit in die hiernamaals, waar die kragtelose siel niks anders kan doen as net wil nie. En dit hang daarvan af hoe hierdie wil is, of die wese toegevoerde krag kry. Die siel is dus in die hiernamaals afhanklik van die hulp van ryper wesens, terwyl die mens op aarde onafhanklik van geestelike kragte kan handel volgens eie goeddunke. Daarom mag die mens nie sorgeloos leef in die mening dat, as hy nie sy doel op aarde bereik het nie, hy in die hiernamaals kan inhaal wat hy op aarde versuim het aan sy ontwikkeling. Dit is `n valse hoop wat hom eens bitter sal berou, ofskoon die toestand in die hiernamaals nie heeltemal hopeloos bly nie. Dit is onuitspreeklike kwellings wat die siel moet deurmaak, en wat sy op die aarde maklik kon voorkom het, deur ernstig opwaarts te strewe.

Kragteloosheid is van onbeskryflike troosteloosheid, dit is `n toestand wat die siel nie na wense kan ophef nie – aangesien sy op die liefde van andere wesens aangewese is. En hierdie liefde is soms maar vaag te herken vir die siel, en in ooreenstemming met haar eie liefde vir die siele wat soos sy ly.

Sodoende kan `n liefdelose siel ewighede in haar toestand van kragteloosheid deurbring, sonder dat `n weldenkende wese haar nader, as sy gestadig in eie liefde volhard; wanneer sy slegs aan haarself en aan haar lot dink, en vir die lot van die siele om haar heen geen meegevoel het nie. Aan haar kan volgens Goddelike wet nie anders geskenk word, as wat sy self aan andere siele gee nie, en haar eie liefde is belemmerd vir die ligwesens om haar te nader en verligting aan haar te bring.

En omdat sy self nie bereid is om te gee of om te help nie, kan ook nie aan haar gegee word nie, nóg kan sy gehelp word. En dit is die bitterste, dat die woord van God nou ook nie aan die siel oorgedra kan word nie, wat haar uit haar geestelike blindheid sou kon voer. Want die woord van God is lig en deur haar liefdeloosheid is die siel nog nie ontvanklik vir lig nie. Op aarde daarenteen, word die woord van God ook vir die liefdelose mense aangebied - want dit is die barmhartigheid wat God aan die onverloste op aarde gee, wat dit kan aanneem, of ook afwys volgens eie goeddunke; terwyl in die hiernamaals, die barmhartigheid van God alleen in sover daardie wese beroer, waar die keuse aan hom gelaat word om te wil en liefdevolle gedagtes in homself op te wek, waarna hy dan ook krag gegee word.

Menige siel is egter so verhard, dat sy nie in staat is om liefdevolle gedagtes te hê nie, dan is dit vir haar `n ondraaglike toestand wat sy nie vanuit haarself kan beëindig nie. Hierdie siele is egter deur ander lotgenote omgewe aan wie se lot hulle liefde hulleself kan ontsteek - en daardeur kan hulle vir hulleself steeds `n verbetering in hulle eie toestand tot stand bring, sodra hulle die liefde in hulleself laat ontluik. Want reeds die swakste wil om hierdie lotgenote te help, besorg hulle krag. En sodra hulle aandag skenk aan hierdie krag word hulle ook aktiewer in die verrigting van liefdesdade, en die hulpverlening aan andere siele gee hulle `n innerlike gevoel van blydskap.

En dan is ook die toestand van kragteloosheid, die toestand van volledige werkloosheid oorwin. Dan kan die woord van God ook aan hulle gebring word, dit wil sê, wesens wat onderrig kan word deur in hulle nabyheid te kom en hulle te vertel welke gebooie God gegee het en waarom hierdie vervul moet word. Die onderwysende werksaam wees van die ligwesens moet nou begin, sodat die onwetende siele lig en krag kan ontvang, dit wil sê, kennis wat hulle nou kan deurgee in liefderyke sorg vir die lot van die lydende siele. 

Maar ewighede lank kan sulke kragtelose siele gebrek ly. En tog is hierdie toestand maklik om te voorkom as die mens op aarde die geleentheid gebruik, om die hiernamaals in `n sekere rypheid in te gaan. Want dit verskaf hom lig en krag en stel hom in staat om ook andere in die geestelike ryk gelukkig te maak. 

AMEN

Die uitwerking van dwaalleringe in die hiernamaals

B.D.6462.-.27 Januarie 1956 

Daar is baie valse opvattings wat die mensdom binnegedring het, waaraan die wil van die mense egter self skuldig is, anders sou die kragte van die duisternis nie hulle verwoestende werk kon uitoefen nie. Selfs die geringste nadenke sou die mense laat insien het dat die waarheid nie aan hulle voorgelê word nie, dog ontbreek dit hulle daaraan en hulle neem alles sonder nadenke aan. En nou is hierdie dwaallering so vasgewortel in die menslike denke dat dit moeilik is om uit te roei. Die gevaar bestaan egter dat steeds meer dwaalleringe uit hierdie valse opvattings kan ontstaan.

Daar kan geen geestelike vooruitgang behaal word nie, nóg op aarde, nóg in die ryk hierna, solank sulke dwaalleringe nie reggestel en onskadelik gemaak word nie - wat slegs deur die suiwere waarheid kan geskied. Maar dit is moeilik om `n op sigself staande leer reg te stel, want die insig wat daarvoor nodig is, vereis `n duidelike beeld van die Goddelike liefde - en verlossingsplan, wat dan die sinneloosheid van so`n valse leer bewys, sodat elke dwaling nou duidelik is om te deursien, as dit die mens se erns is om die waarheid te ken.

Gaan `n siel nou vervul van dwaling die geestelike ryk in, dan leef hulle daar in die verkeerde gedagtegang verder, en kan nooit meer `n geestelike vooruitgang beken nie. Maar hulle neem die waarheid ook moeilik aan. Nog veel moeiliker is dit om iemand wat meen om alles te weet, tot die waarheid te bring, as `n heeltemal onwetende, wat homself veel eerder laat onderrig en gewilliger is om die waarheid te aanvaar. Die eersgenoemde sal eers tot nadenke kom as hy homself onbevredig voel en gedurig in `n duistere toestand voortgaan - of, as hy geen slegte ingesteldheid het nie, in `n heel swakke skemering, wat hom egter geen welbehae skenk nie. Dan begin hy na te dink oor die valse beloftes waaraan hy homself op aarde mee vasgehou het, en wat vir hom as `n onaantasbare evangelie toegeskyn het.

Om hierdie siele tot nadenke te beweeg en tot aanvaarding van die waarheid, moet hulle hulleself dikwels lang tye in sfere beweeg wat vir hulle nie aangenaam is nie, sodat hulle steeds meer aan hulle valse leerstellings sal dink, dit in ag neem en tog geen verandering in hulle toestand ondervind nie. Dan eers begin hulle te twyfel en dan eers is dit tyd dat hulle, wat die waarheid in hulleself dra, hulle kan nader, om hulle langsaam tot andere gedagtes oor te haal.

Maar daar gaan dikwels baie tyd verlore, voordat `n siel tot insig gekom het. En daarom is dit een van die belangrikste opdragte vir die werkers in die wingerd van die Meester om al op aarde teen dwaling en leuens in te gaan en die mense al op aarde opmerksaam te maak op die nuttelose gang van sake in hulle lewens, selfs as hulle dit nie wil glo nie. Want dan kan hierdie denkbeelde vinniger in hulle gedagtes kom, wanneer hulle heengaan van hierdie aarde, en `n insig wat vinniger deurbreek, is dan moontlik in die ryk hierna.

Steeds weer moet aan die mense voorgehou word dat alles vergeefs is waaraan hulle ywerig gehoor gee, as hulle die gebooie van die liefde tot God en die naaste nie vooropstel nie. Heel duidelik moet hulle gewys word op die valse leer - en daar is verskriklik baie daarvan. Dit moet hulle voorgehou word dat God slegs liefde van die mense verlang om hulle te kan opneem in Sy ryk, en dat al die ander egter sonder waarde is vir die siel, solank die liefde ontbreek.

En al is die mense nou verontwaardig daaroor, die siele sal u tog eenmaal dank wanneer hulle die aardse omhulsel verlaat het. En as hulle hulleself behoeftig en gebrekkig bedeeld voel en geen verklaring daarvan ken nie, dan sal hulle aan u voorlesings dink en deur hulle toestand ook die waarheid insien. En dan sal hulle ook dankbaar wanneer wees wanneer hulle nou die waarheid aangebied word, want slegs dit kan hulle help om opwaarts te gaan, slegs deur die waarheid kan hulle salig word.  AMEN

Die gevolge van liefdeloosheid in die hiernamaals

B.D. 5322.-.23 Februarie 1952 

Die liefdeloosheid het verreikende gevolge op aarde, sowel as in die hiernamaals, want dit omring die siel met die digste bedekking, sodat geen ligstraal haar kan binnedring nie en sy vir ewig in die donker bly. Lig is oral, maar waar dit die menslike siel nie kan binnedring nie, daar is duisternis. Die liefde straal egter lig uit en verlig so die siel van binne. Die omhulsel los homself op en die lig kan dan van buite af inwerk - die siel het insig. 

Om op aarde insig te hê, beteken die ken van die ewige waarheid, van die sin en die doel van die aardse lewe en die besef van die voortdurend toenemende liefde tot God. In die ryk hierna egter, is die lig slegs verseker vir die siel wat deur die liefde op aarde tot insig gekom het. Die duisternis het vergoed verdwyn en vir die siel is alles duidelik. Vir haar is daar niks meer onseker nie, niks is onbegryplik nie en niks onmoontlik nie, want syself het vol van lig en krag geword deur die liefde. 

Die liefdeloosheid is daarom die ewige ondergang van die siel, want `n siel wat nog in die diepste duisternis smag, is onsalig. Sy het aan hom ten prooi geval wat self heeltemal sonder liefde is en wat hierdie toestand ook vir die siele wil berei, wat hulleself deur hom laat beïnvloed; hy wat slegs vol eieliefde is en net liefdeloos teenoor die medemense optree, omdat Satan hom daartoe verlei het, want hy wil sy eie gevoelens op die mense oordra, sodat hulle hom onderdanig word.

Die liefdeloosheid is die dood van die siel. Dit vergiftig die denke van die mense, sodat die resultate van die denke leuens en boosaardigheid is, waaruit dade van haat voortkom, waaruit die kwade weer sal voortkom. Dit kan ook nie anders nie, want waar liefde heers, daar is God en waar liefdeloosheid en haat te voorskyn kom, daar is Satan. En hy voer so `n heerskappy dat hy waarlik te veroordeel is as die grootste vyand van die siele, wat die mense nie net op die aarde najaag en hulle vir homself probeer wen nie, maar in die hiernamaals met verhewe boosaardigheid werk en ook daar probeer om op die siele in te werk. Hy probeer hulle tot steeds groter hardvogtigheid aan te spoor, om hulle steeds dieper na benede in die afgrond te trek. En omdat liefdeloosheid so `n skrikwekkende uitwerking het in die hiernamaals, kan dit slegs met liefde teengegaan word.

Aan die siele in die hiernamaals moet baie liefde betoon word, wat as `n geneesmiddel op die siek siel inwerk, waardeur hulle gesond kan word, wanneer die skenk van liefde aan die siele, nie verminder word nie. Ook die mees verstokte siele van die duisternis word deur strale van liefde verander, al is hulle in die begin onwillig. Maar wat hulle eenmaal as `n weldaad aanvoel, gee hulle nie meer op nie.

Die liefde is die mees doeltreffendste wapen teen die teenstander, waarteen hy nie kan standhou nie en wat hy ontvlug. Hy sien liewer van sy slagoffers af, voordat hy homself deur strale van liefde sal laat aanraak.

Daarom, stry teen die liefdeloosheid, weet dat dit tot verderf lei, terwyl die werke in liefde die ligryk vir u open. Weet dat u deur liefde ook vir hulle die lig kan bring wat nog in die duisternis smag, as gevolg van hulle lewenswandel op die aarde, die wat arm aan liefde, of liefdeloos was. Slegs die liefde kan vir hulle hulp bring en hulle kettings losmaak, slegs die liefde kan u almal salig maak.

AMEN

Die reinigingsproses van die siele in die hiernamaals

B.D.3627.-.15 Desember 1945 

Die reinigingsproses van die siel van `n gestorwe mens in die hiernamaals begin dadelik na die aflê van die liggaam (dood), maar in ooreenstemming met die wil van die siel. Die siele wie se gees nog heeltemal in duisternis verkeer, ervaar hierdie duisternis as `n groot kwelling. En hierdie kwellings is reeds die begin van `n proses - omdat dit daartoe bydra om die wil van die siel te verander, wat weer verskillende lang tye duur, maar altyd as prinsiep van die reinigingsproses bedoel is.

Voortdurend gee die liefde van God haar die geleentheid om haar wil te verander, maar die middele daartoe is in die hiernamaals vir die siel dikwels nie as `n daad van liefde van God te herken nie. En tog kan dit binne `n kort tydjie tot die doel lei, as die siel nie al te weerspannig is nie. Sy moet haarself heeltemal ontdoen van lae substansies, voordat sy lig kan deurlaat. Daarom sal haar toestand totdat sy lig ontvang, ook `n toestand van ellende wees. En daarom is die lot van onrype siele betreurenswaardig, omdat hulle van menslike kant nie genoeg hulp gebring kan word deur liefdevolle voorspraak nie, of deur die onderrig deur middel van gedagtes en die aanspoor om in liefde besig te wees nie.

En as die siel nie heeltemal verstok is nie, sal sy stadig opwaarts gaan in haar ontwikkeling. Elke leed sal die harde omhulsels laat smelt, sy sal toeganklik word vir hulp en probeer om haarself vry te maak, ook as daar dalk `n lang tyd daarvoor nodig is voordat die reinigingsproses beëindig is en die siel, as ontvanger van lig, in liefde kan werk. Maar ook reeds ryper siele moet hulleself nog ontwikkel, om heeltemal ligdeurlatend te wees. Want die lig kan `n siel, verskillend van sterkte, beroer, na gelang van haar toestand van volmaaktheid, wat tot `n steeds hoër graad kan styg.

Die siel kan reeds soveel kennis opgedoen het by haar ingaan in die geestelike ryk, dat sy nie meer in `n donker omgewing hoef te vertoef nie. Dat sy alles kan insien en begryp terwyl sy haarself bevind in `n kring met swak of sterker lig, en as gevolg daarvan ook selfstandig werksaam kan wees. En tog moet sy haarself nog vorm om meer lig te kan ontvang. Ook sy moet nog uitkristalliseer tot die hoogste helderheid, en dit weer deur werk in liefde, ten bate van die hulpbe​hoewende siele. Want die opofferende liefde teenoor die ongelukkige siele louter die siel en maak haar steeds ontvankliker vir lig. En in gelyke mate styg ook haar eie blydskap, omdat daar met haar verlossing besig is.

Sodra `n siel hoër op wil gaan, doen sy haar bes daarvoor en is sy ononderbroke daarmee besig, omdat sy deur haar wil, ander lydende siele wil help om ook steeds weer krag aangevoer te kry wat haar gelukkig maak en haar naarstig besig laat. Maar steeds stel dit voorop dat sy bo haar swak wil uitgegroei het, dat die ondeurdringbare duisternis om haar heen oopgebreek het, dat sy vir die ligstrale wat die erbarmende liefde van God haar in die donkerte stuur, toeganklik is en dat sy haar duistere staat wil ontvlug.

Haar worsteling om opwaarts te gaan, haar kwellings en die donkerte van haar omgewing, word as reinigingswater beskou. Haar omhulsel los op, sy word ligdeurlatend en nou is haar opgang na Bo, tot die lig, verseker. Want as haar eie wil dit beslis het, help God haar voortdurend om opwaarts te gaan totdat sy, deurstraal van lig, kan werk in die geestelike ryk - soos wat dit haar bestemming is.

AMEN

Die berou van die siele wat die Goddelike barmhartigheidsgawe afwys

B.D 4887.-.1 Mei 1950 

Die siele bevind hulleself in groot geestelike nood, wat Ek deur My woord benader het, en wat dit egter nie aangeneem het as die Stem van die Vader nie. Want die vermoë om iets te deursien het hulle, slegs die wil tot ernstige ondersoek, ontbreek by hulle. Eenmaal sal hierdie siele egter tot insig kom en dan is hulle berou oorgroot, omdat hulle nie `n kosbare barmhartigheidsgeskenk van My benut het nie, en hulle selfverwyt is kwellings wat nie te besef is nie. 

Vir wie My barmhartigheidsgawe nou aangebied word, is in `n sekere sin geroep tot geestelike werksaamheid, omdat Ek die rypheidsgraad van die wat Ek wil help om hoër op te kom, se siel ken. Hy is in staat om te begryp sodra hy bereid is om in die waarheid te lewe. Hy staan dus nou op `n tweesprong: Om die ewige waarheid tegemoet te gaan, of om die wêreld in te gaan. En nou hang dit van sy eie wil af welke weg hy kies. Wel nou, `n mens wat twee weë gaan en dan uit homself die verkeerde gaan, moet homself daarvoor blameer.

Die siel voel dit onbewustelik en verkeer daarom in probleme, ofskoon die verstand van die mens sulke bedenkinge sou wil verjaag. Dit is groot geestelike teenstrydighede wat die siel en die verstand nou vir mekaar afspeel, en salig is die mens as die siel die verstand nog kan oortuig van sy dwaling voordat dit te laat is, dit wil sê, voordat die siel die aardse omhulsel verlaat. Maar gaan sy die geestelike ryk binne in `n toestand van duisternis, dan brand die lig wat haar moes verlig het, soos `n vuur in haar. Want die besef dat sy deur eie skuld in die duisternis verwyl, bly haar ook in die toestand van onwetendheid by, omdat sy van lig ontneem is, wat My liefde en barmhartigheid vir haar ontsteek het. Sy leef dan in groot pyn, verlangend na hierdie barm​hartigheidsgawe, wat nie meer vir haar geskenk kan word as dit eens versmaad is nie. 

Weliswaar kan sy van die kant van die ligwesens gehelp word, maar hulle lyk nie vir die siel as bringers van die lig nie. Dog word die vrye wil van die siel op `n andere wyse op die proef gestel, sodat sy weer op `n tweesprong staan: Óf om die lig siele te volg, wat hulleself weliswaar nie laat herken nie, maar haar helpend wil bystaan, óf weer in koppigheid te volhard en die hulp van die ligwesens af te wys.

Soos die mens op aarde nie gedwing word tot die aanneem van die lig wat van Bo na die aarde neerstraal nie, so is die wil van die siele in die geestelike ryk ook deurslaggewend hoe hulle ingesteldheid is teenoor die hulp wat My ewige liefde hulle altyd ten deel laat val - om hulle opwaarts te lei.  

Op aarde het hulle My oorgrote barmhartigheidsgawe ontvang in My woord, wat die geestelike rypheid met sekerheid vir hulle oplewer. En daarom is dit onverantwoordelik om geen ag te slaan op My woord, wat hulle uit die Hoogte aangebied word, en hulleself onverskillig of heeltemal negatief daarteenoor instel. En begryplikerwyse moet dit `n siel ten seerste beklem as sy aan die sekerste middel om die EWIGE LEWE te bereik, geen aandag geskenk het nie en nou, in `n betreurenswaardige toestand in die geestelike sfere vertoef - waar duisternis en onsaligheid heers.

Maar dit was haar vrye wil, want sy het deur haar wil self hierdie erbarmlike toestand geskep, en moet dit nou verdra, of uit vrye wil weer `n verandering nastreef. Dus benut My liefde en erbarming elke geleentheid wat die siel in die hiernamaals hulle verskaf, sodat sy tog nog opwaarts kan gaan en in die ligryk kan ingaan, al is dit ook ná `n eindelose lange tyd. Haar wil alleen besorg haar die lot in die ewigheid. Haar wil wek die siel tot lewe, maar kan ook die aanleiding wees tot die geestelike dood.

AMEN

Die nood van die ongelowiges by die binnegaan in die hiernamaals

B.D.5076.-.2 Maart1951 

U almal moet saam help aan die verlossing van die dwalende siele. Elkeen wat in My glo, dus ook aan `n lewe van die siel na die dood, sal ook probeer om hierdie geloof aan sy medemense oor te dra. En dan doen hy ook `n werk van barmhartige naasteliefde, want hy red sulke siele van die dood.

As u net geweet het hoeveel makliker die lot van die siele is wat maar `n vonkie van geloof in hulleself dra, by die verlaat van hierdie aarde, dan sou u alles doen om daardie vonkie in u te laat ontbrand. En hoe groter die vonk is, des te helderder is dit in u siel by die ingaan in die ryk hierna. Wie egter self reeds glo, mag nie ophou voordat hy sy medemense vir daardie geloof gewen het nie. Hy moet met alle ywer arbei en sal `n groot loon vir homself daarvoor verwerf, want die siele wat hy gewen het, sal hom duisendvoudig daarvoor bedank.

Om die geestelike nood te versag, is waarlik `n werk van liefde, en die gevolge werk deur tot in alle ewigheid. En alle mense wat nie geloof het nie, bevind hulle in geestelike nood; wat nie oortuig is van `n Wese wat bomate volmaak is nie, wat nie glo om verantwoording voor `n regterstoel te moet aflê, aan die einde van hulle aardse lewe nie; wat daar op die wêreld los lewe en nie dink aan hulle opdrag om die siel ten goede te ontwikkel nie; wat hulle sondeskuld, wat die oorsaak van hierdie lewe op aarde is, nie verminder het nie, maar vergroot het, omdat hulle die slagoffer geword het van My teenstander, wat hulle vir ewig wil verderf.

Hierdie mense verkeer in groot probleme, maar die liefde van die medemens kan hulle help: Neem deel aan die verlossingswerk van Christus en probeer om u medemens te onderrig, omdat u self die groot liefde en barmhartigheid ken van Hom, WIE u geskep het. Stel My aan hulle voor, nie as `n straffende God nie, maar as `n liefdevolle Vader, wie Sy kinders terugroep na die Vaderhuis, wat hulle vrywillig verlaat het. En help hulle om weer te glo, dan verwerf u `n groot loon vir uself. Want dan verrig u `n werk in My wingerd wat Ek nie onbeloon laat nie. Want daardeur win Ek My kinders, na wie Ek verlang, weer terug en wie se liefde Ek ononderbroke probeer te wen. Help My om hierdie kinders vir My te wen, sodat Ek hulle vir ewig met My liefde kan gelukkig maak.

AMEN 

Die nood van die siele in die hiernamaals. Voorspraak – Wilsverandering

B.D. 5318.-.16 Februarie 1952

Die nood van die arme siele in die hiernamaals is oorgroot, want hulle toestand is dikwels ondraaglik, omdat digte duisternis hulle omgeef - en hulle geen uitweg vind nie. Hoe meer `n siel ly, des te meer is dit egter moontlik dat sy tot haarself sal inkeer, oor haar skuld sal nadink en na hulp uitsien. Om welke rede sy dan elke kleinste ligstraaltjie sal volg waarvan sy redding vir haarself verwag. Want eers dan kan sy tot die lig gebring word, as sy probeer om die duisternis te ontvlug. Voorheen sou sy nie in staat gewees het om die onderrig te begryp nie, sy sou dan nog so verward wees dat, as sy onderrig sou word, elke moeite aan haar bestee, vergeefs sou wees.

Die wil van elke siel kan deur die ligwesens gesien word, en volgens hierdie wil lei hulle die arme siele wat daarna verlang, tot die lig. Want hierdie siele is nou in `n toestand waarin hulle hulp gebied kan word, omdat hulle bereid is om hulp aan te neem en ook daarom smeek dat hulle hulp aangebied word.

Dan kan die werk dus begin om hierdie siele te verlos, selfs as hulle uit die diepte kom, want dan het die barmhartigheid en liefde van Jesus ook in die diepte gewerk op enkele siele. En om nou redding aan hierdie siele te bring, is `n uitermate dankbare taak, waartoe u mense onuitspreeklik baie kan bydra deur bewustelike voorspraak en deur middel van gedagte-onderrig van hulle wat na u om hulp kom. Die arme siele in die hiernamaals weet dat die mense op aarde nog in die besit is van lewenskrag, wat hulle heeltemal ontbreek. En daarom omring hulle hierdie mense om krag van hulle af te kry. Hulle weet weliswaar nie in welke vorm die krag tot hulle kom nie, dog smeek hulle die mense daarvoor, wat hulle ontbreek, wat hulle nie het nie - maar wat hulle by die mense kan waarneem.

Hulle groot nood dryf hulle steeds weer na die mense op aarde toe, ofskoon hulle dikwels maar swakke herinneringe het aan die kennis wat hulle op die aarde besit het. Daarom is die onderrig van hierdie siele nie maklik nie, omdat daar rekening gehou moet word met hulle swak denkvermoë, en hulle na die mate van hulle skuld, alle insig by hulle ontbreek oor hul toestand van voltooiing. Maar tog verlang hulle sterk na opheldering, en hulle is geduldige toehoorders as hulle uitleg gegee word.

Daar is `n groot nood in die ryk hierna, wat egter deur u mense versag kan word, as u bereid is om hulle te help, as hierdie siele u medelye opwek en u wil aangespoor word om te help. Want liefderike gedagtes van u ondervind hulle reeds as `n merkbare toevoer van krag. En hulle sal daarom `n mens, wat hulle op so `n manier help, nie meer verlaat nie, dat hy in liefde aan hulle dink en om hulp smeek by Jesus Christus - vir hierdie arme siele.

Die Goddelike Verlosser is altyd bereid om die siele te help om uit die diepte opwaarts te kom, maar aan die wet van die liefde kan nie verbygegaan word nie. En as die siel self nog geen liefde kan opbring nie, neem Hy met die liefdevolle voorspraak genoeë en Hy neem hierdie aan as deur die siele self gedoen. En hulle sal deur Sy liefde en barmhartigheid verlossing vind.

Oneindig baie kan die mense bydra om siele uit die duisternis te red. Hulle smeek u almal daarvoor en sodra hulle u vra, sodra hulle hulleself in u gedagte invoeg, weet u dat hulle gehelp moet word; dat hulle reeds in `n toestand aangeland het waarin hulle hulp wil hê en dat die moeite van die kant van die mense nou nie meer tevergeefs is nie.

Help hulle, red hulle uit hulle nood en dra so by tot verlossing van die siele wat op aarde versuim het om aan hulle vervolmaking te werk; wat daarom in die hiernamaals in groot nood is, waaruit net die liefde van die mense hulle egter kan help.

AMEN

Die las van die sonde in die hiernamaals. Vergelding of vergewing?

B.D.3909.-.20 Oktober 1946

Elke sonde wat u teen u naaste begaan, word by u laste gevoeg en gevolglik sondig u ook teen Myself, Wie die gebod van die liefde vir u gegee het. En u sal die las van u sondes swaar te dra hê in die hiernamaals, as u dit nie reeds hier op die aarde uitgedien het nie. Glo daarom nie dat u daar sonder straf sal afkom as u gesondig het teen u naaste nie. Glo nie dat daar geen regverdige Regter is nie, omdat Hy Homself nie onmiddellik vertoon nie. Glo nie dat u daarom vry is van alle skuld nie, omdat die mense u dieselfde aangedoen het en My gebod van die liefde geminag het.

U stomp wel u gewete af, maar die grootte van u skuld verminder u nie daardeur nie - want u verstand bly aktief - en weet goed om die regte van die verkeerde te onderskei. En u wil word nie gedwing om u te laat dink en handel nie. Daarom dra u self die verantwoording daarvoor, en u belas uself onbeskryflik as u sonde op sonde stapel. As u u naaste skade aandoen, hom in die noute bring en hom op die ergste manier liefdeloos behandel, in plaas van om hom te ondersteun in sy nood, hom te help en hom dus onselfsugtige liefde te betoon, wat alleen welgevallig is voor My oë.

Glo in `n regverdige God, Wie u tot verantwoording roep vir al u dade en bid tot Hom vir vergewing van u skuld. Bid tot Hom om versterking van die goeie te wil, vir krag vir die doen van dade van liefde. Bring die wil op om goed te wees en u sal gehelp word. U sal uself uit die moeras van die sonde kan red, u sal reeds op aarde vergewing ontvang en barmhartigheid vind in My oë. Skat Hom egter nie gering WIE u die lewe gegee het nie. Betwis Sy regverdigheid nie en erken u sonde. Handel nie teen die gebod van die liefde nie, wat Ekself vir u gegee het vir u sieleheil. Ontferm u oor die swakkes en siekes en u sal self erbarming vind by My. Lenig hulle nood, en Ek sal steeds met My hulp gereedstaan wanneer u uself in nood bevind. Want soos u u medemens behandel, so sal Ek u ook behandel op die dag van die oordeel, wat kort voor die deur staan.

U begeef uself in die mag van Satan wat u siele nou na sy wil bewerk, wat u na benede trek in die verderf en van wie u as loon vir u gewilligheid, slegs `n tydelike verbetering in u aardse lewensom​standighede bespeur. Maar wat sal dit u siel baat? Laat die maat van u sonde nie oorloop nie, want eendag sal die berou vreeslik wees.

Sondig nie, sodat die maat van u sonde nie nog voller word nie, sodat die las van die sonde u nie terneerdruk en u geen barmhartigheid meer vind op die dag van die oordeel nie. Want Ek ken elke onreg, vir My Oog bly niks verborge nie. Vir elke gedagte en elke daad moet u self verantwoord, en wee diegene wat deur My vonnis getref word, wat self My regverdigheid sal bemerk wanneer sy sonde openbaar word. Sy vergelding sal swaar wees, maar by sy skuld aangepas word. Want Ek is `n regverdige Regter, ofskoon My geduld en barmhartigheid onuitputlik is. Maar aan u werke is grense gestel, en as u dit oortree het, het ook die uur van die gerig geslaan, wat geregtigheid sal eis vir alle sonde soos dit verkondig is in woord en geskrif.

AMEN

Arme siele - Berou - liefdevolle hulp

B.D. 3256.-.5 September 1944 

As u mense die aardse lewe beëindig het en in die geestelike ryk ingegaan het, dan voel die tyd van u bestaan op aarde, slegs as `n oomblik vir u, sodra u die herinnering aan vroeër gegee word, van die oneindige lang tyd vòòr u beliggaming as mens.

Dan besef u ook die groot barmhartigheid wat die laaste stadium van u ontwikkeling vir u siel was, en geseënd is hy wat dit benut het en aan wie dit die ingaan in die lig ryk moontlik maak, wat homself geen verwyte hoef te maak dat hy die barmhartigheid van die aardse lewe onbenut laat verbygaan het nie. Want die berou in die hiernamaals is dubbel pynlik, omdat die siel insien dat sy niks meer kan goedmaak van wat sy op aarde nagelaat of versuim het nie. As die siel sien welke onvoorstelbare kwellinge die onbenutte aardse lewe haar opgelewer het en hoe maklik die korte lewe as mens daarenteen was, wat sy in die opsig nie gewaardeer het nie. 

Die berou oor `n verkeerd geleefde lewe op aarde is so pynlik en neerdrukkend vir die siel, dat sy alleen daardeur al ontsaglik boet en haar pynlike toestand vererger. Maar die lewe op aarde, met sy vele moontlikhede om haarself te vervolmaak, is nou verby, en die siel moet die gevolge wat in ooreenstemming is met haar lewe op aarde, op haarself neem. Sy moet nou haar ontwikkelingsgang in die hiernamaals voortsit, maar met veel groter probleme as op die aarde - sodra die toegang tot die ligryk nog vir haar ontsê is.

U mense weet nie hoe arm so `n siel is wat nog in die duisternis verwyl nie en dat sy elkeen met medelydende liefde nodig het om haar te help, en u almal moet uself oor sulke siele erbarm. U moet hulle liefde gee, anders sou hulle ewig nie verlos kan word nie, omdat hulle alleen te swak is, omdat slegs die liefde vir hulle krag gee en die siele hierdie liefde verwag van die mense en daarvoor smeek.

Want die geestelike vol van lig kan dan eers hierdie siele bystaan, as hulle hulleself bereid verklaar het om ook ander siele te help. Om egter hierdie wil tot help in hulle op te wek, moet hulle wil eerstens versterk word, en dit word slegs bewerkstellig deur die krag wat die liefde van die mense op aarde hulle laat toekom.

Onverloste siele, dus sulkes wat die aardse lewe nie benut het, of heeltemal sonder geestelike strewe op aarde geleef het, is in die grootste nood, omdat hulle totaal kragteloos is en `n volledig verswakte wil het. Om hierdie siele by te staan, is een van die grootste liefdeswerke wat die mens kan verrig. Hy moet voortdurend vir hierdie siele bid en moet hulle in gedagte voorhou dat hulle liefhebbend werksaam moet wees, ook in die hiernamaals. Hy moet hulle steeds en steeds weer die liefde verkondig en met hulle spreek in gedagte, hy moet hulle krag gee deur liefde, wat deur hierdie siele as weldadig ervaar word, omdat dit hulle toestand van lyding versag. En hierdie siele sal die mense, wat hulle uit hulle ellendige toestand verlos het deur hulle liefdevolle hulp, ewig daarvoor bedank.

Sodra sy self kan deelneem aan die verlossingswerk, sodra sy andere siele se leed kan versag deur die bring van geestelike kennis, wat sy eers vir haarself moet verwerf deur haar wil tot hulp, is ook haar grootste nood opgehef en haar berou verminder in dieselfde mate as wat haar wil om te help, vergroot. Want nou sien die siel in dat sy in die geestelike ryk nodig is en haar ywer laat haar die ewige leed vergeet. Sy streef daarna om geestelike goedere te versamel om dit weer te kan uitdeel. Sy het vir haarself `n nuwe werkkring geskep en probeer nou in te haal wat sy op aarde versuim het, naamlik om liefde te gee. En nou sit die siel haar ontwikkelingsgang in die geestelike ryk voort, danksy die hulp wat die liefderyke gedagtes van die mense op aarde vir haar opgelewer het, waarvoor hulle ewig dankbaar is.

AMEN

Liefdewerk aan dwalende siele

B.D.3483.-.18 Mei 1946 

Erbarm u oor die dwalende siele en beskou hulle as siekes wat gehelp moet word. Laat hulle dus geen gebrek ly in hulle groot geestelike nood nie. Die nood van die liggaam kom tot `n einde, die siel daarenteen dra haarself saam in die ewigheid in, na die hiernamaals.

Maar daarvoor kan sy gespaar bly as sy op die aarde nog tot die waarheid kan kom, wat u die dwalende siele moet laat toekom. Help hulle as die geleentheid vir u gebied word. Spreek met hulle van die liefde van God wat na hulle verlang. Hou vir hulle hulle gebrekkige staat van rypheid voor, wat die nadering tot God onmoontlik maak. Toon hulle die weg na genesing, die enigste weg wat tot die doel voer, naamlik die weg van die liefde.

Maak hulle opmerksaam dat hulle sonder werke van liefde nie tot rypheid kan kom nie en nooit hulle doel kan bereik nie, dat hulle die aardse lewe alleen gegee is vir die vervolmaking van hulle siel. Rig hulle gedagte op die geestelike, hou hulle voor om na te dink oor die doel van hulle aardse lewe. Verduidelik aan hulle die sin en die betekenis van die skepping, die doel van die lyding en die aardse nood, en probeer hulle te beweeg om hulle geestelike nood te verhelp. Dit is `n liefdeswerk van reusagtige betekenis, as u uself oor die dwalende siele ontferm en hulp vir hulle probeer bring. En laat u nie afskrik deur `n aanvanklike afwysing nie, bring die woord van God nader aan hulle en dink steeds aan u opdrag - dat u verlossend besig moet wees op die aarde.

Ontelbare siele bevind hulleself in geestelike nood, maar hulle het slegs aandag vir hulle aardse nood en keer nie in hulleself nie, wat hulle `n straaltjie lig sou kon opgelewer het. Hulle let slegs op die verbetering van hulle aardse lewensomstandighede en weet nie dat dit juis die gevolge is van geestelike nood nie. Dat dit eerste geholpe moet word, voordat `n verbetering van die aardse lewe kan plaasvind. Laat hulle hierdie kennis daaroor toekom en help hulle om die weg op te gaan, en hulle siele sal u ewig daarvoor bedank. Want hulle nood word voortdurend groter, hoe meer dit na die einde loop, omdat die teenstander van God steeds meer aan mag wen en sy invloed ontsaglik skadelik is vir die siele.

Die kennis van die doel van hulle aardse lewe kan hulle van sy invloed behoed en die siel kan haarself met goeie wil aan sy mag ontruk, omdat sy hom herken as sleg en insien dat hy van God afgewend is. Ewenwel moet sy met die kennis vertroud gemaak word, en die werk van barmhartigheid moet u uitoefen waar u ook geleentheid daartoe gebied word. U moeite sal nie sonder sukses wees nie, want die nood is groot en die einde kom steeds nader en elke uur moet benut word vir die ryk van God. So is die wil van God wat eerbiedig moet word, as u `n energieke arbeider wil wees in Sy wingerd en Hom wil dien.

AMEN

Verlange na lig in die hiernamaals. Geestelike gesprekke

B.D. 5487.-.15 September 1952

Die verlange na lig is in die ryk hierna baie groot by diegene wat ingesien het dat die graad van saligheid afhang van `n sekere insig, wat hulle egter ontbreek. Dit is wesens by wie `n sekere goedheid op aarde nie te ontken was nie; wat moeite gedoen het om korrek en eerlik te handel, maar tog geen geloof besit het in `n Mag bo hulleself, aan `n voortlewe van die siel en aan `n geestelik ryk nie. 

En hierdie gebrek aan geloof het hulle ook onontvanklik gemaak vir geestelike kennis op die aarde; die wil om te glo het ontbreek. Daarom het hulle alles as onwerklik en onwaar beskou wat, buite die normale lewe staan, en deur gelowige mense bely word. Die wil het hulle ontbreek om iets daarvan aan te neem, omdat hulle nie geglo het nie. En ook, omdat die aardse lewe hulle so buitengewoon toegeskyn het, dat hulle slegs daarvoor gewerk het en besig was.  

Maar nou - in die ryk hierna, sien hulle steeds meer en meer die realiteit van die geestelike ryk in, maar is tog nie in staat om duidelikheid te verkry oor hulle eie bestaan en hulle toestand nie. Hulle weet nie wat werklik en onwerklik is nie. Hulle sien onduidelike beelde wat hulle nie begryp nie, hulle word tot denke aangespoor en kom tog self nie daaruit nie. Hulle verlang na lig, na insig, en is dankbaar as dit vir hulle gegee word. Die werk van leermeesters in die geestelike ryk, om geloof te vind vir hulle onderrig, word egter bemoeilik deur die ontbreking van geloof, omdat alles vir die siele onaanvaarbaar lyk, deur die ingesteldheid wat hulle op die aarde gehad het. Maar hulle strewe onophoudelik na opheldering, hulle wil die waarheid weet en daarom word dit ook aan hulle gebring. 

Die ryk hierna erken hulle nou as werklikheid, omdat die kennis van die aardse lewe hulle nie heeltemal ontneem is nie. Hulle is dus nou al oortuig van `n lewe ná die dood, en die oortuiging spoor hulle aan om ywerig te soek na wat hulle ontbreek, na lig. En hulle word ook nie moeg nie en vertoef daarom oral waar hulle opheldering gegee kan word. Maar tog kan die lig eers aan hulle gegee word, wanneer die wil om goed te doen, lewend in hulle geword het om daarmee te werk.

Daarom is so menige siele vir `n onuitspreeklike lang tyd sonder lig, sonder kennis, ondanks haar verlange, omdat sy nog geen meegevoel het met die geestelike wat soos sy ly nie. Omdat sy maar net uit egoïstiese motiewe na lig verlang en dit haar daarom ook nog nie gegee kan word nie. Maar mense wat reeds op aarde besig was om hulle medemense te dien, hetsy deur bedenksels, deur raadgewing of onderwysing, sal dit ook in die ryk hierna wil doen en kan daarom dikwels baie spoedig met die ware kennis vertroud gemaak word, omdat hulle dan ook dienend besig wil wees en daarom ook eweneens tot seën van onwetende siele mag werk. Dog onder dwang word hierdie kennis aan geen wese gebring nie, dit moet innig begeer en ywerig nagestreef word. Maar dit hang nog steeds van die siel af hoe sy haarself instel teenoor die tot haar gebringde lig; dit sal egter sy uitwerking nie mis sodra `n ernstige wil aanwesig is wat korrek gebruik word nie.

Die onderwysings van die kant van die mense op aarde kan daarom ook groot seëninge gee, as steeds daaraan gedink word dat talryke siele by elke geestelike gesprek aanwesig is en daaraan deelneem. Daarom moet leersame gesprekke ook in die gees van die liefde gevoer word, wat dan ook invloed het op hierdie siele en hulle gewillig maak om die waarheid aan te neem. Wie self geestelike rykdom, voortkomend uit die waarheid besit, moet dit ook oorbring aan almal wat `n gebrek daaraan het. Hy moet ook dikwels die siele in die hiernamaals gedenk, wat soms gewilliger is om die waarheid aan te neem as die mense op aarde, wat in hulle skynwêreld nog alles wil afwys wat op `n lewe in die hiernamaals betrekking het.

Goeie en bose gesprekke op aarde vind weerklank in die ryk hierna, dink steeds daaraan. Sorg daarom steeds daarvoor om so te dink en te praat dat die siele in die hiernamaals daarvan kan leer, dat hulle graag na u luister en vir hulleself altyd voordeel daaruit trek. Dan sal u steeds deur siele omring wees wat u ook sal wil dien, vir sover hulle krag dit toelaat. Op velerlei maniere kan u lig versprei, u sal in die siele wat begerig is na lig, steeds dankbare leerlinge vind - en u arbeid vir die ryk van God sal geseënd wees.

AMEN 

Die smeking van die arme siele vir gebed

B.D. 2381.-.24 Junie 1942 

Laat die smeking van die oorledenes tot u spreek. Ontsê hulle nie u voorspraak as hulle daarvoor sorg dat u aan hulle dink en weet, dat hulle naamloos moet ly sonder u hulp. Die lot van `n onverloste siel is bomate treurig, en niemand van u weet of `n siel verlos is - of in `n smartlike toestand smag en u hulp nodig het nie. Slegs deur gebed kan u hierdie arme siele hulp bied, want hulle voel dan u liefde en dit gee hulle die krag om hulle eie lot te verbeter. Hulle verander hulle wil, wat voorasnog nodig is om `n verandering in hulle treurige toestand teweeg te bring.

Die siele is dankbaar ook vir die geringste ondersteuning, omdat hulle op u aangewese is en besig is of met medelydende siele wat reeds `n hoër graad van rypheid verkry het. Hierdie mag egter dan eers hulp vir hulle aanbied, as hulle wil `n verandering van hulle bestaande toestand begeer. Maar die wil is by sulke siele swak, of selfs totaal werkloos. Daarom moet hulle dikwels ondenkbare lang tye so smag, as hulle nie gesteun word deur `n gebed nie, voorspraak wat hulle die krag oplewer om die wil te verander, dit wil sê, om werksaam te laat word. Ken u die nood van hierdie siele, dan sou u hulle nie tevergeefs laat smeek het nie, want deur elke gedagte aan `n oorledene wil hy bereik dat hy nie vergeet word nie - en is `n hulproep in sy nood.

Die mensdom is so liefdeloos teenoor mekaar en sonder geloof aan `n voortlewe na die dood; daarom dink hulle ook nie aan die dooies nie, waaronder dese dan uitermate ly. Hulle dring steeds maar weer die gedagte van die mens binne, en wil hom daardeur aanspoor om in sy gebede aan hulle te dink.

Die nood in die hiernamaals is groot, daarom dring ook die siele van onbekende oorledenes hulleself in die nabyheid van hom wat vol medelye aan hierdie arme siele dink. Want hulle voel elke gebed as `n weldaad aan en elke wil wat na bo gerig is, as vermeerdering van hulle krag. En die mense op aarde wat vol erbarming is, is gedurig omgewe deur hulpbehoewende siele, omdat die van hulle hulp verwag. Die wil om hierdie siele te help gee hulle reeds krag, en elke liefdevolle gedagte wat hulle omvat, versterk hulle wil. Daarom kan vrygewige wesens hierdie siele in die hiernamaals te hulp kom en vir hulle die krag oorbring wat hulle nodig het, om daardie ontsaglike leed in die hiernamaals te verminder.

Die mense weet nie genoeg om te waardeer wat `n barmhartigheids​gawe die gebed is nie. Alles sou sy kan bereik deur die ware gebed, want God Self het haar hierdie barmhartigheid aangebied en geen grense vir haar gestel nie. Maar in die hiernamaals kan die kragtelose siel haarself nie self help nie, maar is op hulp aangewese. En hierdie liefde en hulp moet u vir haar laat toekom, om haar aan hierdie kwellende toestand te ontruk - om dit vir haar moontlik te maak om haarself te begin verlos.

Het die siel die stadium van haar willoosheid oorwin, dan geld haar strewe net nog om opwaarts te gaan en haar grootste nood op te hef. Die krag daartoe moet haar ewenwel van liefhebbende oord toegestuur word deur vir haar te bid, want alleen die werk in liefde bring vir die siel verlossing. En indien sy self te swak van wil is om in liefde te kan werk, moet die mense haar liefdevol bystaan, omdat sy die krag kry wat sy vir haar positiewe ontwikkeling nodig het.

Daarom: Vergeet die arme siele nie, hulle smeek u gedurig dat u hulle sou wil help.

AMEN

God se woord word as `n stroom van krag ervaar deur die siele in die hiernamaals

B.D. 5745.-. 12 Augustus 1953

Deur die verbinding met die geestelike ryk word `n onafgebroke kragstroom in beweging gesit, en hierdie kragstroom het oral sy uitwerking waar dieselfde strewe na bo weer herkenbaar is. Maar ook daar waar die mens nog nie bewustelik sy weg soek nie, maar tog ook geen weerstand bied nie, is die werking van die krag sigbaar. Want hierdie mens begin homself te open en op te let en hy gaan dan alles na, wat met die geestelike ryk in verband sou kan staan - om nou `n oordeel vir homself te vorm. 

Glo dit, My dienare op aarde, u gaan nie ongemerk by u medemense verby nie. Glo dat u handeling en praat die aandag trek en dat dit reeds `n uitwerking is van die kragstraling wat u in beweging sit. Dit is net, dat hierdie werking, omdat dit `n geestelike beweegrede het, juis ook net geestelik waargeneem kan word. Dit sal tot uitdrukking kom in die gedagte van die medemense wat wel nie vir u sigbaar is nie, maar tog die aanleiding kan wees tot `n innerlike verandering van die mens. En as dit nie die mense op aarde is wat uit die strome van krag voordeel trek nie, dan is dit tog die siele in die hiernamaals vir wie geen gedagte verborge bly nie, sodra hulle maar ervarings wil opdoen by u - wie die weg gaan volgens My wil.

Elke toevloei van krag, wat deur gebed of werke van liefde, deur die deurgee van My woord op aarde, of die voorlees van hierdie Woord, vir hierdie siele sigbaar is as `n ligstraal, word deur hulle as `n weldaad aangevoel - sodra hulle bereid is om dit aan te neem. En daarom is u steeds deur sulke siele omring wat graag krag vir hulleself wil verskaf vanaf u.

Wel sou u medemense hulleself eweneens krag kan verskaf in oorvloed, as hulle u wil aanhoor en so deelagtig sou word aan die barmhartigheidskrag van My woord. Maar hulle wil is nog nie uitsluitlik gerig op die wen van geestelike rykdom nie, omdat hulle nog te veel aandag aan die wêreld skenk, terwyl die siele in die hiernamaals slegs dit as krag, as weldaad ervaar, wat vir hulle deur u aangebied word. Want die kragstroom in die hiernamaals, wat hulle deur ligwesens toegestuur word, sien hulle eers dan as sodanig, wanneer hulle die eerste insig verkry het, wanneer hulle met u hulp uit die ryk van die duisternis of die skemering - die poort tot die lig gevind het. Dit gebeur omdat hulle hulleself nog te veel in die nabyheid van die aarde ophou, en daarom ook makliker vanuit die aarde beïnvloed kan word - as deur die wesens van die lig. Hulle staan egter reeds as helpers agter hulle en maak hulle die begrip van wat hulle deur u aangebied word makliker.

Steeds egter staan sy in die stroomkring van die Goddelike krag. Steeds word sy deur My liefdeskrag aangeraak en Ek bespeur haar werking. Maar Ekself kan geen direkte invloed uitoefen solank sy nog haar weerstand volhou nie, solank sy nog in die gebied van die duisternis vertoef, waaruit u haar egter kan bevry deur liefdevolle voorligting, deur voorspraak en deur beïnvloeding deur middel van gedagtes. 

Alle goeie gedagtes laat hulleself ervaar as krag, op aarde sowel as in die geestelike ryk. En daarom moet u ook u medemense slegs goeie gedagtes toestuur, dan sal u ook die krag aan hulle besorg wat hulle kon ontbreek het om tot `n innerlike ommekeer te kom. Want al die goeie denke, wil en handel het `n verlossende uitwerking, want dit is die krag wat nooit sonder resultaat bly nie.

AMEN

Die krag van die voorspraak

B.D.5161.-.30 Junie 1951 

Die krag van voorspraak vir die oorledenes moet u aan al diegene verskaf wat van u heengegaan het, onverskillig in welke graad van rypheid u meen hulle is. Want hulle het almal nog krag nodig en is dankbaar vir elke hulp. Dit is `n blymakende besef, om siele uit die diepte opwaarts te gehelp het, en u sal dit eers as waarheid besef, wanneer u self in die ryk hierna aangeland het en die nood sien waarin baie siele smag. En wel, omdat daar nie vir hulle gebid word nie, omdat hulle geen mense op aarde het wat hulle in liefde gedenk nie en hulle die krag laat toekom wat hulle nodig het om opwaarts te gaan.

So gou die siele maar eenmaal die krag van die liefde ondervind het en hierdie krag benut, werk hulle met `n enorme ywer. Maar die eerste aansporing moet vir hulle gegee word deur liefdevolle voorspraak van die kant van die mense, omdat dit hulle eerste beroer en hulle denkrigting verander. Hierdie voorspraak moet egter bewustelik gedoen word, dit wil sê, met die bedoeling om die siele te help in hulle opwaartse ontwikkeling.

U mense moet weet dat u voorspraak waarde het, en u moet uself nou met die nood van hulle wat gesterf het vertroud maak - en uit `n liefhebbende hart `n gebed opstuur vir `n gawe van krag vir hierdie siele. En hulle sal dan sekerlik van hierdie gawe gewaarword en ook die liefde wat na hulle uitgaan, dankbaar ervaar. En dit bring hulle daartoe om netso lief te hê, wat nou op hulle omgewing uitstraal en as `n swak lig sy uitwerking het sodat alle siele weldadig aangeraak word.

U mense sou so buitengewoon aktief kan meewerk as u maar die wil gehad het om leed en nood te versag. Want hierdie wil spoor u aan tot gebed wat uit die hart kom, en alleen dit het verlossende krag. Alles wat u doen moet u bewustelik doen. Nie as uiterlike vorm of lippegebed nie, want dit het geen uitwerking nie, omdat die oortuigde se bereidwilligheid nie aktief is nie. Slegs die liefde verlos, dit moet steeds weer vir u gesê word. Met die liefde bereik u onvoorstelbaar baie. U kan deur liefderike voorspraak soveel stralende lig in die duisternis inbring, dat daar baie siele sal saamkom en deur hierdie ligstraal aangeraak word, steeds met die gevolg, dat `n gevoel van liefde in hulle ontwaak en hulle werksaam wil wees.

Liefdevolle voorspraak is `n enorme kragstroom wat sy uitwerking nooit sal mis nie. Sluit al u geliefdes in hierdie voorbede in, roep hulle in gedagte na u toe en vertel hulle dat u hulle wil help, en dat hulle u hulp stil en sonder weerstand moet aanneem. Onderrig hulle in gedagte dat hulle ook opwaarts kan gaan, as hulle die krag wil gebruik wat u hulle deur u voorspraak laat toekom. En wys hulle steeds op Jesus Christus. Slegs Eén kan hulle verlos, en hierdie Ene is slegs deur die liefde te wen. Daarom, vertel hulle dat hulle met die krag wat aan hulle gegee is, weer andere siele moet help wat netso in groot nood is. Dat hierdie liefdewerk aan die siele gedoen hulle steeds nader sal bring aan Jesus Christus, wie dan almal na Homself toe sal trek in die grootste erbarming en hulle sal binne voer in die ryk van die lig.

AS u `n siel gehelp het tot die ware gebruik van die krag wat sy ontvang het, dan is haar opstyg verseker. Dan sal die swakheid van wil en die kragteloosheid verdwyn en sy gaan dan ywerig opwaarts en trek talryke siele saam met haar omhoog, omdat sy haar insig nou ook aan andere oordra - en so het `n enkele voorbede `n onverwagte seën tot gevolge.

U mense op die aarde, onderskat nie die krag van die voorspraak nie, maar dink steeds daaraan dat dit uit `n liefhebbende hart moet kom, om werklik kraggewend te wees. En sluit al u geliefdes in, want hulle het nog almal krag nodig en sal u ewig daarvoor dank - as u hulle nog swakke krag sal vergroot en in liefde aan hulle sal dink. 

AMEN

Voorspraak vir siele in die hiernamaals (1)

B.D. 8611.-.9 September 1963

Steeds weer lê Ek die nadruk daarop dat die mense nog te veel in die duister verkeer en daarom moet `n lig vir hulle ontsteek word. Maar baie word dikwels vir lig aangesien, wat tog eerder die duisternis nog dieper maak. Dit is verblindende ligte - afkomstig van My teenstander, en na die mense gebring deur kragte wat nie die bevoegdheid het om onderrig te gee nie; wat hulleself egter tog daar openbaar waar verbindings aangeknoop word met die geestelike wêreld, waar onrype geeste tussenbeide kan kom, omdat sekere vereistes nog nie aanwesig is wat die bring van die suiwere waarheid waarborg nie.

Steeds is My teenstander daarop uit om nie sy aanhang te verloor nie. Daarom probeer hy die mense terug te hou van die doen van liefdeswerke, onverskillig op welke manier so iets plaasvind. Vóór alles probeer hy verhinder dat die siele uit die diepte uitstyg, dat hulle uit die donker van die nag tot die lig van die dag kom. Sodoende sal hy ook alles doen om die verlossing van die siele uit die diepte te verhinder, as hulle die ryk hierna ingegaan het en nog nie die geloof in Jesus Christus gevind het nie.

Sulke siele is slegs deur liefdevolle voorspraak te help, want dit beteken vir hulle die sekerste behoud vir die val in die diepte, vir die ergste duisternis. Van hierdie liefderike voorspraak wil hy die mense egter terughou, omdat dit die enigste middel is om die wil van die ongelukkige siele te versterk, sodat hulle sal oopstaan vir die onderrig wat hulle ook in die ryk hierna deur geestelike leiers gegee sal word. 

Dit ontbreek alle onverloste siele aan krag om hulle toestand vir hulleself te verbeter. Hulle is aangewese op die liefderike voorspraak van die mense, wat weer as krag haar uitwerking op hierdie siele het, sonder om hulle egter te dwing. Op die lang duur kan geen wese die liefde weerstaan nie, en dit is dit wat die teenstander wil teengaan. 

Kan die mens nou deur sy gees in homself onderrig word, dan sal hy steeds waarheidsgetroue opheldering ontvang. Word die werk van die gees in die mens egter in twyfel getrek, laat hy homself nie deur Myself nie, maar deur wesens uit die geestelike ryk onderrig - wat hyself nie kan beheer nie, dan moet hy versigtig wees en ernstig ondersoek of die lesse, aan hom gebring, ook volgens die waarheid is. Want dan word hyself maklik `n helper van Satan, wanneer hy geestelike goed versprei wat in teenspraak is met die waarheid, en dit is maklik om te kontroleer as die mens maar die maatstaf van die liefde aanlê.

Stem dit met My liefde en wysheid ooreen, dat `n wese wat ongelukkig voel nie gehelp kan word nie? Sal Ek dit toelaat dat `n wese wat deur die kloue van Satan vasgehou word, na verlossing en liefde verlang? Altyd is die wil van die wese deurslaggewend as hy die hulp aanneem. Nooit word hulp egter vir hom geweier nie, nooit word mag aan die teenstander verleen nie, want Ek verdoem nooit - maar probeer steeds net om die siele uit die diepte te red. En hierdie redding kan, as die siel self te swak is, slegs deur die krag van die liefde geskied, wat van die kant van die mense, of van die ligwesens af, aan die arme siele gebring kan word. 

Die liefdevolle voorspraak van `n mens op aarde werk homself uit as krag wat die wese in die hiernamaals ten goede laat kom en sy wil versterk, aan die wil van die siel egter word gevolg gegee.

Dat My verlossingswerk ook in die ryk hierna voortgesit word, vind sy oorsprong in My oorgrote liefde, wat al My skepsels betref. Steeds en steeds weer sal Ek die gevallene opwaarts help, hoewel Ek sy vrye wil eerbiedig. Maar ook die liefde van `n mens op aarde wat uitgaan na sulke onverloste siele, is `n kragstroom wat hierdie siele beroer en dus hulle wil kan aanspoor om hierdie lering aan te neem - wat hulle ook in die geestelike ryk kan ontvang; wat hulle eers `n swak lig skenk, wat egter sterker sal word hoe gewilliger hulle hierdie onderrig aanneem.

My liefde hou nooit op nie, dit geld ook vir die arme siele. Nooit sal Ek toelaat dat die teenstander hulle hinder, wanneer hulle die weg na die lig soek nie. Vir die mense egter, bind Ek steeds die liefde vir hierdie siele op die hart, sodat hulle in stille voorspraak aan hulle kan dink. En waarlik, daar sal geen siel verlore gaan aan wie in liefderike voorbede gedink word nie. 

Dit is werklik `n sataniese leer wat die mense die nutteloosheid van voorspraak verkondig. So `n leer kan nooit haar oorsprong uit My hê nie, want dit is totaal in teenspraak met My plan van verlossing, wat ook in die ryk hierna geld - en waaraan elke mens op aarde kan deelneem deur sy liefdevolle voorspraak.

Steeds weer sê Ek vir u: U sou waarlik al die bewoners van die hel kan verlos, op grond van u voorbede. Want teenoor die liefde is My teenstander magteloos. Die liefde ontruk alle siele wat hy sou wil vashou van hom. Teenoor die liefde het hy geen mag nie, en daarom wil hy die mense verhinder om liefdeswerk te verrig. En dit doen hy deur die mense die nutteloosheid van `n liefderike voorspraak voor te lê, en hy vind ook gewillige mense wat so `n dwaling aanneem en ywerig as waarheid verdedig. As hierdie mense maar wil oorweeg dat hulle leerstellings My liefde en wysheid geheel en al teenspreek, dan sou hulle self ook hulle dwaling ingesien het. Want altyd sal Ek probeer om te verlos - nooit egter verdoem nie. 

En elke mens wat bereid is om lief te hê, sal My ook ondersteun in hierdie werk van verlossing, sodat Ek terwille van hulle liefde My krag kan uitdeel en tog nie teen die wetlike orde van ewigheid ingaan nie.

AMEN

Voorspraak vir siele in die hiernamaals (2)

B.D. 8616.-.14 September 1963

Antwoord op die mening dat maar net "betroubare" bidders die reg het om vir arme siele te bid.

Steeds weer onderrig Ek u in die evangelie van die liefde, want as u dit aanneem en die gebod van die liefde tot God en u naaste volbring, vervul u u aardse opdrag. En u moet u daarom steeds afvra of alles wat u dink, spreek en doen, volgens My gebod van die liefde is. Maar steeds is net die liefde, wat diep in die hart opvlam, van belang, want met leë woorde en gebare kan Ek My nie tevrede stel nie.

En so moet ook alle werk van liefde onselfsugtig gedoen word, want die uitsig op loon doen afbreuk aan die liefde - en sulke dade word dan ook slegs aards beoordeel. Altyd sal die innerlike gevoel om te help en te wil verbly maatgewend wees. Altyd sal die onselfsugtige gewende liefde bedoel wees, wanneer Ek `n lewe in liefde van u vra, dit alleen bring u tot voltooiing. Dog hierdie reine Goddelike onselfsugtige liefde verbind u met My, en wat u in so `n liefde vir u naaste versoek - dit sal hy ook ontvang. Hetsy dat sy aardse nood geledig word, hetsy dat geestelike gawes aan hom geskenk word. Altyd sal u liefde, wat u naaste betref, dit bewerkstellig. 

Wat sonder liefde geskied, gebede wat slegs deur die mond uitgespreek word, maar nie uit die diepte van die hart voortkom nie - is as nie gespreek nie, want dit bereik nie My Oor nie en dus kan sulke gebede nie verhoor word nie. Omdat die werk in liefde in alle opsigte egter die doel is van die aardse bestaan, sal Ek ook nie ophou om die liefde te predik nie. En Ek sal ook My arbeiders in My wingerd steeds opdra om die evangelie van die liefde verder te versprei, elke mensehart aan te spreek en aan te spoor tot die onselfsugtige doen van liefdesdade. Maar nooit sal Ek `n mens verhinder om in liefde te werk nie, dit spreek vir homself. Dit gaan slegs daarom dat hy lewend is en by alles deur die liefde aangespoor word, want Ek het vir geen enkele uiterlike vorm waardering nie, omdat dit waardeloos is vir die siel van die mens. Ekself beoordeel slegs die wil van die mens, en Ek alleen weet by alles wat hy dink, spreek en doen, of sy hart betrokke is al dan nie.

En u mense moet altyd maar net die liefde predik, u mag egter nooit die mense belet om dade van liefde te verrig nie - waartoe ook die gebed vir die gestorwenes behoort. Want ken u die graad van rypheid van diegene wat bid? En maak u die mense wat u waarsku vir so `n gebed nie onseker nie? Glo dit maar dat hulle self kan beoordeel of hulle gebede deur My aangeneem word. Wil u ook diegene weerhou om te bid wat deur besorgdheid om hulle oorledenes, vir wie hulle sou wil help, gedryf word - waar hulle andersins nie sou bid nie? U sal twyfel saai in hulle harte, want `n ootmoedige mens is nie oortuig van sy rypheid nie, wat hom slegs die reg sou gee om vir hierdie siele te bid. En wie van u kan sê om al so vas geanker in die geloof te staan, dat slegs sy gebede van waarde is?

Die beoordeel van die waarde van `n gebed moet alleen aan My oorgelaat word, want Ek waardeer reeds die wil van elke siel om te help en waarlik, Ek sal elkeen wat bid behoed teen die mag van My teenstander. Slegs niksseggende mondgebede het geen waarde nie. Sulke bidders bevind hulleself nog steeds in die mag van My teenstander, anders sou hulle geloof meer lewend gewees het en hulle gebed sou uit die hart opgestyg het. Dus mag u nie waarsku teen gebede vir oorledenes nie, omdat dit verkeerd is om te dink dat iemand wat bid, homself in die mag van My teenstander begeef deur sy gebed. Slegs `n gebed wat met die mond uitgespreek word, kan nie deur My aangeneem word nie. En sulke gebede ontruk waarlik nie die siele aan My teenstander nie. Sulke bidders het sy wraak nie te vrees nie, omdat hy geen siele van hom afhandig maak nie.

Laat dit vir u gesê word; dat Ek slegs u denke wat verkeerd gelei was, wil verbeter, want van My kant af het so `n leerstelling nie tot u gekom nie, omdat dit die waarheid teenspreek wat Ek na die aarde toe gestuur het - sodat `n lig kan skyn in die duisternis wat My teenstander oor die aarde uitgesprei het. Waar slegs `n vonkie van liefde opgloei, daar kom die mens nader aan My, en slegs so `n liefdesvonk sal `n mens daartoe bring om vir die siele in die hiernamaals te bid. En so `n mens is ook nie ongelowig nie, anders sou hy elke verdere lewe na die dood verloën het en nooit `n gebed agter die siele aanstuur nie.

AMEN

Hulp vir arme siele - liefde verlos

B.D .5203.-.4 September 1951 

In die ryk hierna word alles gewaardeer wat die siele opwaarts help. Die liefde wat die nog onrype geestelike toegestuur word, is die enigste verlossingsmiddel, solank hierdie geestelike nie uit eie krag kan opstaan nie, dit wil sê, solank hulle nog nie in liefde kan werk nie, omdat hulle sonder krag is. Alles wat nou aan hierdie wesens krag besorg, het My seën, omdat dit voortkom uit die beginsel van die liefde. Want die liefde wat deur die mense aan die onrype geestelike bewys word, moet op die een of ander wyse haar verlossende uitwerking hê, hetsy op aarde, of ook in die hiernamaals. Want geen vonk van liefde is sonder krag nie, dus beteken liefdadigheid steeds die toevoer van krag.

U mense op aarde sou daarom ontsaglik baie hulp kan verleen, as die liefde u daartoe sou aanspoor om aan die siele in die hiernamaals, wat heeltemal kragteloos is om te dink - en daarom op hulpverlening aangewese is. En alles wat u doen om hulle krag te verskaf, alles wat u doen om verlossend te werk sal vir My welgevallig wees - en nooit nutteloos nie.

Daar is al so weinig liefde te vind onder die mense op aarde, en nog minder dink hulle aan die siele in die hiernamaals - omdat die geloof aan `n voortlewe ná die dood hulle ontbreek. En bomate bitter is die uitwerking van hierdie ongeloof op die siele in die hiernamaals, wat onverlos en kragteloos in `n donker omgewing vertoef, en hulleself nie alleen kan help nie. Elke goeie gedagte aan hulle, elke liefdevolle wens vir hulle welsyn, is vir hulle `n verligting van hulle kwelling - en word dankbaar deur hulle ervaar. 

Dog juis die siele wat in die duisternis smag, word deur weinig van sulke goeie en liefdevolle gedagtes vergesel, en hierdie siele is daarom in uiterste nood. Daarom sal u ook begryp dat die mense wat hulle wil help deur talryke siele omgeef is, wat probeer om hulleself almal smekend kenbaar te maak, sodat hulle gehelp word.

U mense is almal deur sulke siele omring, maar slegs weinige skenk gehoor aan hulle, slegs weinige het die bereidheid en die geloof in hulleself om te kan help deur gebed en liefdevolle gedagtes. Dog ontelbare vind geen bemiddelaar op aarde nie, en probeer daarom ook in sodanige kringe te kom waar kragstroming merkbaar is. Ook hierdie siele smeek u om hulp, verskaf dit aan hulle en doen alles wat u liefde u ingee. Weet dat My seën steeds met u is, as alleen al die wil om te bemin, u dryf om hulle te help.

Trag na niks anders as maar net om hulp te bring, dan kan u baie kettings losmaak, dan kan u die gekwelde siele die vryheid gee. U help hulle voorlopig deur die toestuur van krag, wat hulle dan volgens u voorbeeld self gebruik - dat hulle ook wil help soos u hulle gehelp het. Vergeet nooit dat hulle op u hulp aangewese is nie, al verdoem My genade en barmhartigheid ook geen wese vir ewig nie. Dog eers moet hulle verharde harte aangeraak word deur `n liefdestraal, alvorens hulle My genadegawe sal opneem. 

En Ekself lei hierdie siele, wat nog maar `n aansporing nodig het na u mense toe, om hulle ontwikkelingsgang in die hiernamaals te begin. Maar sonder liefderike hulp smag hulle nog eindelose tye in dieselfde toestand en vind nie die weg na omhoog nie. Bid vir hulle en vergeet hulle nie, want die leed is onmeetlik wat hulle liefdeloosheid en ongeloof hulle besorg het. Maar as u hulle wil help, is ook Ek met My genade en barmhartigheid altyd bereid om hulle omhoog te trek uit die nag van die dood - na die lig van die lewe. Want Ek kan dan nie u liefde weerstaan nie, wat u vir die ongelukkige siele in die hiernamaals toestuur - en Ek vergeef hulle die skuld, terwille van u liefde.

AMEN

Die siele in die hiernamaals moet gewys word op Jesus Christus

B.D.7839.-.22 Maart 1961

Wie My in die ryk hierna bely, die is ook vir alle ewigheid gered. Want sodra die siele wat nog in duisternis of in die skemering vertoef, hulleself nie meer teësit teen My Naam wanneer hulle deur ligbodes van My en My verlossingswerk getuienis afgelê word, wyk die duisternis ook van hulle. Die krag van My Naam sal op hulle inwerk en hulle na My toe dryf. Hulle sal my gaan soek en Ek sal My ook laat vind.

Maar die wil van die siele is en bly vry. En daarom kan daar ook `n lang tyd verbygaan, voordat hulle My sal aanneem, voordat die krag van die voorspraak deur mense werksaam word - of die ligbodes wat hulle vergesel sukses het, sonder om herken te word as hulle My evangelie bring.

Maar die inspanning vir hierdie siele word nie opgegee nie, en dit is daarom tot grote seën as siele daar opsetlik byeengeroep word, daar waar geestelike gesprekke plaasvind. Waar van die verlossingswerk melding gemaak word, sodat ook hierdie siele steeds weer op Jesus Christus gewys kan word, sodat hulle tog vrywillig die weg kan neem tot My en My om vergewing van hulle skuld smeek. 

Want solank hulle nog onsalig is, is hulle skuld ook nog nie afgelê nie. En hulle onsaligheid kan hulle aanspoor om `n verbetering in hulle toestand na te strewe en na te dink oor hulleself, oor hulle lewe op die aarde en hulle verhouding tot My - hulle God en Skepper van ewigheid.

Hulle weerstand word verminder wanneer hulle liefderike voorspraak van die kant van die mense ondervind, as daar met liefde aan hulle gedink word en hulle die wil om te help bespeur. Dan word hulle weerstand teen die hulp wat steeds weer vir hulle in die hiernamaals gebied word ook minder, en die opgee van die weerstand is reeds die begin van `n opwaartse gang. Want met elke opwelling van so `n siel word rekening gehou en word daar `n klein lig vir haar geskenk, wat haar verbly en haar verlange daarna vergroot.

Die siele moet in die hiernamaals die weg tot My vind, as hulle My nog nie op aarde gevind het nie. En u mense kan baie daartoe bydra as u meer dikwels dink aan die siele wat in nood is. As u elke siel wat in u gedagte binnekom, steeds weer daarop wys om haar aan My toe te vertrou, aan die Goddelike Verlosser Jesus Christus, WIE alleen vir haar tot saligheid kan bring.

U liefdevolle gedagte wat vir hierdie siele bestem is, is as ligvonke wat vreugde in hulle opwek en waarop hulle altyd ag slaan en waarop hulle toestroom. Op aarde het hulle hulleself ver van alle geestelik onderrig gehou, hulle het slegs hulle aardse lewe geleef en so het hulle heeltemal sonder geestelike goedere die ryk hierna ingegaan na hulle dood. Nou moet hulle eers uit vrye wil geestelike goedere vir hulleself verwerf, hulle mag geen weerstand bied wanneer die evangelie uit liefde vir hulle uiteengesit word nie. En hulle moet dit ook in liefde deurgee aan hulle, wat net soos hulle is, en die hulle toestand sou wil verbeter.

Sodra u mense u oor hierdie siele ontferm, is hulle nie verlore nie. U gedagtes sal hulle altyd na u toe trek, en hulle sal deur u in ontvangs kan neem wat hulle tot nog toe afgewys het - maar nou as `n weldaad ervaar, omdat u liefde dit gedoen het; want die liefde is `n krag wat nie sonder uitwerking bly nie.

Dink dikwels aan hierdie siele wat nog in die duisternis smag, wat nog nie die weg na My in Jesus gevind het nie. Toon hulle die weg en maak hulle vertroud met die evangelie en u sal `n seënryke verlossingswerk verrig wat verskriklik belangrik is. In die besonder gedurende die eindtyd, omdat baie siele hulleself dan nog sal moet bevry uit die diepte, sodat hulle nie aan `n hernude kluistering ten offer val nie - wanneer die einde gekom het.

AMEN

Die werk van hulle wat die siele in die hiernamaals wil verlos - volgens die wil van God.

B.D 5964.-.22 Mei 1954

Vertrou My woorde en glo tog maar dat My liefde oor u waak. Dat Ek u teen alle aanvalle van My teenstander behoed, wanneer u u toevlug tot My neem in aardse en geestelike nood. U wil verseker u ook My hulp en My beskerming hê, want Ek beoordeel alleen u wil - en ooreenkomstig hierdie wil bevind u uself in My Hande, of in die mag van My teenstander.

As die wil op My gerig is en daar is die verlange om welgevallig volgens My wil My te lewe, dan sal u ook daarop kan reken dat Ek sorg sal dra vir u. As u wil gerig is op die wêreld en haar goedere, dan behoort u aan My teenstander en dan het hy ook mag oor u. Hy kan dit egter nooit meer hê wanneer u op pad is na My, as u My Soek en tot My bid in gees en in waarheid nie.

U geloof is nog swak, maar dit sal versterking ondervind, sodra u maar steeds probeer om in die liefde te lewe. En u sal steeds meer seker wees daarvan dat My Vaderliefde vir almal geld wat nog onverlos is op die aarde, en ook onverlos sterwe of gesterf het. 

Al hierdie siele bevind hulleself in groot nood en My liefde wil hulle nie vir ewig in hierdie nood laat nie. Daarom skep Ek tallose moontlikhede vir hulle sodat hulle `n uitweg uit hulle nood kan vind, sonder om hulle vrye egter wil te beperk. Maar Ek ken die wil van elke afsonderlike mens en elke siel wat haarself in die ryk hierna ophou. Ek weet wanneer hy bereid is om die weg tot My te gaan, en Ek laat u mense deelneem aan die verlossingswerk, omdat daar ontsaglik baie werk te verrig is. Want aan elke siel moet die geleentheid gebied word om haar weerstand te kan opgee en haarself oop te stel vir die ewige heil. 

Dink aan die enorme groot aantal siele wat nog ver van My afstaan, wat geen geloof het en tot wie Ekself nie kan gaan nie, omdat hulle nie in My glo nie. Ek doen egter steeds moeite om vir hierdie siele ook moontlikhede te skep, sodat hulle op omweë na My toe kan kom. En u mense kan My daarmee help, deur uself oor hierdie siele te ontferm, deurdat u hulle sal vertel van My. Want hulle sal eerder na u luister, as hulle tenminste bereid is om hulle gebrekkige toestand te verander.

Aan die een kant is daar `n beklaenswaardige ongelowigheid te konstateer, aan die ander kant egter begin daar `n omvangryke verlossingswerk - gerig op die siele in die geestelike ryk, omdat hierdie verlossingswerk op aarde meestal sonder sukses bly. Want My teenstander het groot mag oor die mense op aarde, omdat hulle te veel in die materiële verstrik is en hy hulle met wêreldse goedere lok. Maar in die ryk hierna sien so menige siel die waardeloosheid in van wat sy op aarde nagestreef het, want nou bevind sy haarself in die grootste armoede en duisternis. En daarom is sulke siele nou dikwels makliker te wen as die geloof maar net in hulle opgewek kan word. En Ek beskik waarlik oor baie middele wat Ek aanwend en wat ook maar heel selde sonder sukses bly. 

Die bestaan van hierdie siele in die hiernamaals kan nie so aan u beskryf word soos wat dit is nie, want `n bedekking sal steeds daar bly, wat vir u `n blik in die hiernamaals belet. Maar u kan gerus glo dat Ek My oor alle siele ontferm en vir hulle redding, ook u mense daarby betrek, wanneer `n groter moontlikheid om verlossing daardeur verseker is. Wie My wil dien kan My ook dien en word dan deur My op die plek geplaas, waar sy werk suksesvol sal wees. Maar altyd moet u glo aan My oorgrote liefde en barmhartigheid, dan sal alles ook vir u begryplik wees en u twyfel dan ook nie meer aan die opdrag wat Ek u stel nie. U dien My dan graag en is ook oortuig van die seën van u arbeid. U help mee aan die verlossing van ontelbare siele uit nood en pyn, u lei hulle op die weg na lig en saligheid.

AMEN 

Verlossende hulp vir siele in die hiernamaals, van die kant van die mense

B.D. 5178.-.25 Junie 1951

Daar worstel tallose siele in die hiernamaals om hoër op te kom, en hierdie siele bevind hulle in die uiterste nood. Hulle kragteloosheid maak dit vir hulle onmoontlik om omhoog te gaan, en die besef van hulle kragteloosheid kwel hulle oneindig omdat hulle nie weet hoe hulle dit kan ophef nie. Juis die gebrek aan kennis is hulle ongeluk, want volgens die wet van ewigheid kan slegs dit vir hulle gegee word, waartoe hulle wil toestem, en volgens hierdie wil word aan hulle gegee. Wil hulle lig ontvang, dan ontvang hulle dit ook, maar as hulle die weldaad van die lig nie ervaar het nie, voel hulle ook geen verlange na die lig nie.

Hulle ellendige toestand bestaan daarin dat hulle onophoudelik ly en die wil, om hulle toestand van lyding te verander, kan hulle nie opbring nie, as hulle tenminste nie hulle wil gebruik om op te staan teen God en hulle lot nie - en vreeslik te kere gaan in hulle omgewing nie.

Hierdie siele is reeds in `n helse toestand, omdat hulle voortdurend deur die kragte van die hel opgesweep word, en daardeur is daar vir hulle verandering en strewe omhoog, nog `n ondenkbare lang tyd nodig. 

Maar ook die in geheel onverskilligheid versonke siele, sal ook vir `n eindelose lang tyd hulle ellendige lot moet verdra, as daar vir hulle nêrens hulp vandaan kom nie, aangesien hulle, vanweë die swakheid van hulle wil, nie hulleself self kan help nie.

Slegs die wesens wie se liefde hulle uit die duisternis sou wil verlos, kan hierdie hulp vir hulle bring. Dit is mense op aarde, of ook wesens in die hiernamaals, wat reeds in die lig staan, of ook al `n hoër graad van insig besit, en wat hulleself in staat stel om hulp te bied. Ontelbare siele is nou in hierdie nood oor wie hierdie mense hulleself sou moet ontferm, maar juis van die kant van die mense af, is daar vir hierdie siele weinig hulp - omdat die mense nie meer glo aan `n voortlewe van die siel na die dood nie.

Vir die mense sou `n groot arbeidsveld ter beskikking op geestelik gebied gestaan het, as hulle hulleself oor die noodlydende siele in die hiernamaals sou wou ontferm en hulle wou help om uit die diepte omhoog te kom. En die hulp vanaf die siele in die hiernamaals sou die mense self weer ten goede gekom het, wanneer hulle hulleself in liggaamlike of geestelike nood sou bevind. Maar die mense dra baie weinig by tot hierdie verlossingswerk en laat daardeur ook hulle geliefdes in die hiernamaals, oor wie hulle hulleself tog in die besonder moes ontferm het - in groot nood. 

Daarom word dit met besondere vreugde begroet, wanneer mense op die aarde saamkom, wat hierdie wil om te verlos, in hulleself dra en `n lig wil ontsteek vir baie siele in die duisternis. Daarom neem die ligwesens ook deel aan die verlossingswerk in soverre, dat hulle ook vertoef waar daar liefdevol aan die ongelukkige siele in die hiernamaals gedink word. En hulle hulpverlening is duidelik te sien, deurdat hulle hulleself beskermend teenoor die mense op aarde stel, as die opdringing van duistere geeste dreig om die werk van verlossing in gevaar te stel.

Die siele in die hiernamaals, sowel as die mense op die aarde, het hulle beskermgeeste wat, na gelang van die wil van hulle ingryping, daar is as daar gevaar dreig. En waar die mense verlossend werksaam wil wees, sal die vyand altyd loer en hy sal probeer om verwarring te stig waar opheldering gebied sal word aan hulle wat in die duisternis is.

Maar hy sal dit nie kan verhinder dat die strale van die lig, die van die liefdeswil om te verlos, uitgaan om die siele van die duisternis te beroer nie, wat hulle as `n weldaad ervaar en mekaar daar sal ontmoet waar mense saam is wat hulle wil help - en hierdie wil sal geseënd wees. Want die siel wat eenmaal binne die bereik van `n ligstraal van liefde gekom het, val nimmermeer in die diepte terug nie. Sy soek die lig en sal dit ook vind, omdat vir elke siel gegee word wat sy begeer.

AMEN

Saligheid en dank van die verloste siele

B.D.6423.-.12 Desember 1955 

Met `n voortvloeiende gevoel van dankbaarheid loof en prys die siele My, wat verlossing gevind het vir hulle ellende, deur liefdevolle voorspraak. Die begrip, dat hulle hulleself nie kon bevry het nie, omdat hulle wil te swak was, maar dat hulle deur die medelydende liefde van die mense op aarde hulle wil kon versterk het. Die wat nou tot My in Jesus Christus geroep het en deur My uit die diepte omhoog gehelp kon geword het. Hulle geluksaligheid wil hulle nou tot uitdrukking bring, en hulle algehele liefde behoort nou aan Hom, Wie hulle gered het - en hulle word nie moeg van die loof en prys nie. En nou wil hulle op gelyke wyse werksaam wees en die onverloste, wat hulleself nog in die duisternis bevind, weer help en hulle tot dieselfde saligheid bring.

Die liefderike medewerking van die mense op aarde, maak dit ook vir hierdie siele eenvoudiger, wanneer hulle deur mense ontvang kan word wat self dringend nodig het om die ongelukkige te ontkom. Hulle moet eers self lig ontvang om daardie lig te kan laat skyn, en hulle kan lig steeds in ontvangs neem as dit van God uitgestraal word in die oneindigheid.

Oral waar daardie lig opgevang word, oral waar hulle houers oopstel waar die liefdeslig van God kan binnestroom, daar is dus lig - en kragsendstasies wat omgewe is deur tallose siele wat na lig verlang. En die graad van rypheid, die graad van liefde en die mate van verlange is beslissend welke hoeveelheid elke siel toegestroom word.

Maar elke siel soek om hierdie hoeveelheid te vergroot, deur voortdurend uit te deel en deur te gee. `n Siel wat eenmaal lig ontvang het, kan nie anders as om haarself teenoor andere siele te uiter nie, want die lig is `n krag wat deur die siel benut word.

Daarom is dit buitengewoon belangrik wanneer `n siel uit die diepte die weg na die lig gevind het, sodra sy eenmaal gewillig was, om haarself deur die lig te laat bestraal. Want nou sal hierdie ligstroom haar onophoudelik toevloei, omdat sy elke weerstand opgegee het, deur die onuitspreeklike geluksalige gevoel wat die straling van lig op haar uitgeoefen het. En `n volkome seker gevolg daarvan is nou, dat sy daardie lig deurgee om ook ander siele gelukkig te maak daarmee. Lig is egter Wysheid, insig in die waarheid. En die lig word vir hulle gebring deur My woord, wat onvermoeid van My af uitgaan as `n straal van liefde, wat alle wesens in die oneindigheid sou kon aangeraak het, maar slegs daar weerklank vind, waar geen weerstand is nie.  

Wesens met die hoogste sielsrypheid kan dit dadelik ontvang, swakkere wesens daarenteen moet dit weer van hulle aanneem, maar steeds beteken My woord lig. En steeds daarom verwek My woord saligheid, maar slegs by die wesens wat na lig verlang - om welke rede elke mens wat My woord op aarde verkondig, omring is deur wesens wat na lig verlang. Tog sal slegs die suiwere woord lig uitstraal in die duisternis, en die suiwere woord word maar net weer ontvang vanaf God Self. Ekself bring dit na die aarde toe om oral ligstasies te skep, waar die siele vir dit hulleself kan neem wat hulle nodig het en wat hulle verbly.

Dit is onbeduidend of hierdie ligsenders in die geestelike ryk of op die aarde gevestig is, want oral straal dieselfde lig - die ewige waarheid uit My uit. Dog word `n ligstasie op aarde dikwels deur die siele in die hiernamaals opgesoek wat hulleself nog nie in die geestelike ryk kan oriënteer nie, wat hulleself nog meer in die nabyheid van die aarde ophou. Maar juis hierdie siele is in die meerderheid, en vir hulle beteken `n ontvangs van My woord dikwels die enigste redding. Vir hulle beteken dit `n ongewone hulp, waarvan hulle meen om dit nie dankbaar genoeg te kan vergeld nie. En daarom is hierdie verloste siele dan buitengewoon aktiewe helpers in die geestelike ryk, wat My sonder ophou loof en prys en `n ware oproer veroorsaak in die duistere gebied - waar hulle nie rus totdat hulle die siele oorgehaal het om hulle daarheen te volg, waar `n ligskynsel ook op hulle sal straal. 

Hulle verlossende werk neem eindelose afmetings aan, want My woord het `n geweldige krag, wat u mense op aarde nie kan oorsien nie. Maar tog moet u uself skaar by die BRON wat Ekself vir u ontsluit het, sodat u al met lig deurstraal in die geestelike ryk kan ingaan - wanneer u hierdie aarde moet verlaat; sodat u dan weer sou kan uitdeel en so gestadig u saligheid verhoog.

AMEN

